
 TÍTULO PRELIMINAR:  

Xustificación, fundamentación legal e principios xerais do Regulamento de 
Réxime Interno (RRI). 
 

 ART. 1. OBXECTO 

O presente Regulamento ten por obxecto regular a organización e o funcionamento interno do centro 

Plurilingüe El Pilar de Vigo e promover a participación de todas as persoas que forman a comunidade 

educativa. A súa interpretación farase, en todo caso, de acordo ao interese superior do menor, nos 

termos previstos na normativa reguladora dos dereitos da infancia e a adolescencia (LO 1/1996 e LO 

8/21). 

As leis orgánicas LODE, LOE, LOMCE, LOMLOE e a lexislación que as desenvolven, obrigan a que se 

elabore un código normativo que plasme en cada centro a adecuación do marco administrativo ás súas 

peculiaridades e que dea resposta ás súas necesidades organizativas.  

Ten como referentes xerais os principios establecidos pola Constitución Española e as leis orgánicas que 

desenvolven a convivencia, o Estatuto de Autonomía de Galicia e a lexislación que deles emana, así como 

a Declaración Universal dos Dereitos Humanos e os Tratados e acordos internacionais, en materia 

educativa, ratificados por España. 

Disposicións específicas de referencia: 

Galicia: 

o Decreto 8/2015, do 8 de xaneiro, polo que se desenvolve a Lei 4/2011, do 30 de xuño, de 

convivencia e participación da comunidade educativa en materia de convivencia escolar DOG 

27/01/2015. 

Outras: 

o Resolución do 21 de xuño de 2021, da Dirección Xeral de Emprego, pola que se rexistra e publica 

o VII Convenio colectivo de empresas de ensino privado sostidas total ou parcialmente con fondos 

públicos BOE 15/09/2021. 

o Manual de Funcións da Provincia Marista Compostela. Edición 01/2015. 

  

 ART. 2. PRINCIPIOS DINAMIZADORES 

A organización e o funcionamento do centro responderán aos seguintes principios:  

a) O carácter católico do centro. 

b) A plena realización da oferta educativa contida no carácter propio do centro. 

c) A configuración do centro como comunidade educativa.  

d) A promoción de accións destinadas a fomentar a calidade, mediante o reforzo da súa autonomía e a 

potenciación da función directiva. 

 

 ART. 3. NATUREZA DO CENTRO 

O centro docente denominado Colexio Marista Santa María (Tui) é un centro privado, de acordo ao 

dereito recoñecido pola Constitución Española (CE 27,6) e o disposto nos artigos 21 e 57 da LODE, adopta 

o presente regulamento para a regulación do seu réxime interno.  

 

O Colexio Marista Santa María é un centro de inspiración católica cuxo titular é o Instituto dos Irmáns 

Maristas do ensino. O seu representante legal e máxima autoridade é o Irmán Provincial da Provincia 

Marista Compostela, con residencia na Casa Provincial (Avda. de Madrid, Km. 185 -47008 Valladolid). 

 

O centro está acollido ao réxime de concertos regulado no Título IV da LODE e Título IV da LOE, redactada 

conforme á Disposición Final Segunda da LOMCE (BOE do 10 de decembro de 2013), no Regulamento 

de Normas Básicas sobre Concertos Educativos aprobado polo novo Real Decreto 360/1997, do 15 de 

marzo, e nas súas normas de desenvolvemento. Están concertados os niveis de Infantil, Primaria e ESO 

con data de última modificación de 10 de agosto de 2017.  

O centro ten o número 3609876 no Rexistro de Centros na Consellería de Educación.  Imparte os niveis 

de Educación Infantil, Educación Primaria e Educación Secundaria Obrigatoria. Os tres niveis, Infantil, 

Primaria e ESO están acollidos ó réxime de concertos con data 2004/05, posteriormente prorrogose ese 

concertó no curso 2008-09. A autorización definitiva de funcionamento de 2º ciclo de Educación Infantil 

apareceu na Orde do 22-04-03 publicada no DOGA; a autorización para Educación Primaria (seis aulas) 

na Orde do 13-03-96 publicada no DOGA é a autorización para ESO (catro aulas) na Orde de 12 -06-00.. 

El Centro está acogido al régimen de conciertos regulado en el Título IV de la LODE y Título IV de la LOE, 
redactada conforme a la Disposición Final Segunda de la LOMCE (BOE del 10 de diciembre de 2013), en 

el Reglamento de Normas Básicas sobre Conciertos Educativos aprobado por el nuevo Real Decreto 

360/1997, de 15 de Marzo, y en sus normas de desarrollo. 

TÍTULO I: A comunidade educativa. 
 

Capítulo Primeiro:  Os Membros. 

 
 ART. 4.- MEMBROS. 

O centro configúrase como unha comunidade educativa integrada polo conxunto de persoas que, 

relacionadas entre si e implicadas na acción educativa, comparten e enriquecen os obxectivos do centro. 

No seo da comunidade educativa, as funcións e responsabilidades son diferenciadas en razón da peculiar 

achega que realizan ao proxecto común a Entidade Titular, os alumnos, os profesores, os padres, o 

persoal de administración e servizos e outros colaboradores. 

Axudámonos uns a outros nas nosas funcións complementarias e velamos por crear un ambiente onde 

cada un se sinta respectado e corresponsable. O diálogo, consenso e traballo cooperativo guían o noso 

labor diario, inspirados, ademais, polos principios de imparcialidade, xustiza, transparencia, equidade, 

así como polo noso propio sentido de misión. 

Xuntos buscamos un modelo de relación que reflicta o Evanxeo e os nosos ideais maristas e que 

testemuñe os valores que queremos transmitir ao noso alumnado. 

O noso sentido de misión compartida esténdese de xeito particular aos pais, respectando o seu deber 

primordial de educar aos seus fillos. Inspirados no proceder de San Marcelino Champagnat recibímolos 

con amabilidade, escoitámolos e traballamos xunto con eles. 

Todos os membros da comunidade educativa son axentes responsables da convivencia escolar nos 

termos establecidos neste regulamento e participarán na elaboración, no desenvolvemento, no control 

do cumprimento e na avaliación do plan de convivencia e das normas de convivencia do centro. 

A comunidade educativa no seu conxunto velará pola aplicación daquelas medidas que vaian 

encamiñadas a fomentar o respecto ás diferenzas, entre elas, a igualdade efectiva entre mulleres e 

homes, así como a defender os dereitos dos nenos e adolescentes cando e onde sexa necesario.  

 

 ART. 5.- DEREITOS 

Os membros da Comunidade Educativa teñen dereito a: 

 

a) Ser respectados nos seus dereitos e na súa integridade e dignidade persoais. 
b) Coñecer o Carácter Propio, o Proxecto Educativo e o Regulamento de Réxime Interno do centro. 
c) Participar no funcionamento e na vida do centro, de conformidade co disposto no presente 

regulamento. 
d) Celebrar reunións dos respectivos estamentos no centro, para tratar asuntos da vida escolar, 

previa a oportuna autorización da Entidade Titular.  
e) Constituír asociacións dos membros dos respectivos estamentos da comunidade educativa, 

consonte ao disposto na lei. 
f) Presentar pedimentos e queixas formuladas por escrito ante o órgano que, en cada caso, 

corresponda. 
g) Reclamar ante o órgano competente naqueles casos en que sexan conculcados os seus dereitos. 
h)  Exercer aqueloutros dereitos recoñecidos nas leis, no Carácter Propio do Centro e no presente 

Regulamento. 

  

  

 ART. 6.- DEBERES 

Os membros da comunidade educativa están obrigados a: 

a) Aceptar e respectar os dereitos da Entidade Titular, o alumnado, o profesorado, as familias, o 
persoal de administración e servizos e os demais membros da comunidade educativa. 
b) Respectar o Carácter Propio, o Proxecto Educativo, o presente Regulamento, as normas de 
convivencia e outras normas de organización e funcionamento do centro e das súas actividades e 
servizos e a autoridade e as indicacións ou orientacións educativas do equipo directivo e do profesorado. 
c) Respectar e promover a imaxe do centro. 
d) Asistir e participar nas reunións dos órganos dos que formen parte.  
e) Respectar o dereito á intimidade, ao honor, á propia imaxe e a saúde de tódolos membros da 
comunidade educativa. 
f) Observar as normas sobre protección e tratamento de datos de carácter persoal de acordo co 
establecido na Lei Orgánica 3/2018, do 5 de decembro, de Protección de Datos Persoais e garantía dos 
dereitos dixitais e demais normativa de aplicación. 
g) Respectar os dereitos da infancia e promover un ambiente protector físico, psicolóxico e social, 
incluído a contorna dixital, así como o resto de previsións contidas na Lei Orgánica 8/2021, do 4 de xuño, 
de protección integral á infancia e a adolescencia fronte á violencia. 
 

 ART. 7.- NORMAS DE CONVIVENCIA 

1. O obxectivo fundamental é desenvolver unhas relacións positivas entre os diferentes membros 
da comunidade educativa para acadar un clima escolar axeitado que facilite o logro dos obxectivos 
educativos e o éxito escolar. As normas de convivencia do centro definen as características das condutas 
que deben promoverse para lograr: 

a. O crecemento integral da persoa. 
b. Os fins educativos do centro, no desenvolvemento do Carácter Propio e no Proxecto 

Educativo do Centro. 
c. O desenvolvemento da comunidade educativa. 
d. Un bo ambiente educativo e de relación no centro. 
e. O respecto aos dereitos de todas as persoas que participan na acción educativa. 

 
2. Sen prexuízo das establecidas no presente regulamento e no Plan de Convivencia, son normas 

de convivencia do centro: 

a. O respecto á integridade física e moral e aos bens das persoas que forman a 
comunidade educativa e daqueloutras persoas e institucións que se relacionan co 
centro con ocasión da realización das actividades e servizos do mesmo. 

b. O respecto á diversidade e a non discriminación.  
c. A corrección no trato social, en especial, mediante o emprego dunha linguaxe correcta, 

educada e respectuosa. 
d. O interese por desenvolver o propio traballo, o traballo cooperativo e en equipo con 

responsabilidade. 
e. O respecto polo traballo e función de todos os membros da comunidade educativa. 
f. A cooperación nas actividades educativas e de convivencia.  
g. A boa fe e a lealdade no desenvolvemento da vida escolar. 
h. O coidado no aseo e imaxe persoal e a observancia das normas do centro sobre esta 

materia. 
i. O cumprimento da normativa do centro respecto á vestimenta orientadas a garantir 

que non atenten contra a súa dignidade, non supoñan unha discriminación por razón 
de sexo ou un risco para a súa saúde ou integridade persoal e a dos demais membros 
da comunidade educativa, ou non impidan ou dificulten a normal participación do 
alumnado nas actividades educativas. 
O uniforme escolar, para Infantil e Primaria, non é obrigatorio, aínda que se 
recomenda o seu uso. Pretende establecer una imaxe propia do noso centro, favorecer 

a creación dun ambiente académico que evite a discriminación entre o alumnado e 
facilitar aos pais e nais a tarefa diaria da vestimenta dos seus fillos para acudir ao 
colexio. O equipamento deportivo é de uso obrigado para as actividades de 
psicomotricidade e Educación Física en todos os cursos. 

j. A actitude positiva ante os avisos e correccións. 
k. A adecuada utilización do edificio, mobiliario, instalacións e material do centro, 

conforme ao seu destino e normas de funcionamento, así como o respecto á reserva 
de acceso a determinadas zonas do centro. 

l. O respecto ás normas de organización, convivencia e disciplina do centro. 
m. A regulación do uso excepcional de dispositivos móbiles ou electrónicos como 

ferramenta pedagóxica. 
n. En xeral, o cumprimento dos deberes que se sinalan na lexislación vixente e no presente 

regulamento aos membros da comunidade educativa e de cada un dos seus 
estamentos, especialmente os derivados do Carácter Propio e do Proxecto Educativo 
do Centro. 

 

3. As normas de convivencia, así como o código ético/manual de conduta do persoal que presta os 
seus servizos nun centro educativo católico, deseñado pola Entidade Titular do mesmo, serán de 
obrigado cumprimento. 

 

Capítulo Segundo:  A Entidade Titular. 
 

ART. 8.-  DEREITOS 

a) Ostentar a representación da obra educativa por si mesma ou por delegación noutra persoa ou 
equipo. 

b) Establecer o Carácter Propio e a liña educativa da obra educativa, o seu proxecto educativo, 
garantindo o seu cumprimento e dinamizar a súa efectividade. 

c) Dispoñer o proxecto educativo do centro, que incorporará o carácter propio do mesmo e o plan de 
convivencia, así como os restantes plans fixados na normativa educativa estatal ou autonómica. 

d) Dirixir o centro, ostentar a súa representación e asumir en última instancia a responsabilidade da 
súa organización e xestión. 

e) Propoñer ao Consello Escolar o nomeamento e cese do Director como Director das etapas 
concertadas que competen a dito Consello. 

f) Nomear e cesar aos órganos unipersoais de goberno e coordinación pertencentes ao Equipo 
Directivo, de conformidade co indicado no Regulamento de Réxime Interno. 

g) Nomear e cesar aos seus representantes no Consello Escolar. 
h) Establecer, de acordo co Consello Escolar para as etapas concertadas, os criterios para a selección 

do persoal docente que debe ser contratado, formalizar os correspondentes contratos de traballo, 
así como os do restante persoal do centro, e exercitar na súa calidade de empregador os dereitos 
derivados da relación laboral. 

i) Nomear e cesar ao persoal do centro sen relación laboral. 
j) Decidir a subscrición dos concertos a que se refire o título IV da LODE e, nos casos previstos na 

normativa ao efecto, promover a súa extinción. 
k) Velar pola coherencia do Proxecto Educativo co Carácter Propio do Centro e propoñer a súa 

aprobación ao Consello Escolar. 
l) Aprobar o  Regulamento de Réxime Interno, previo informe do Consello Escolar, así como 

establecer as súas normas de desenvolvemento e execución. 
m) Sancionar o Regulamento de Réxime Interno e as súas modificacións. 
n) Aprobar o orzamento do centro e a rendición anual de contas. No que se refire aos fondos 

provenientes da Administración, e ás percepcións autorizadas nas etapas concertadas, propoñer 
ao Consello Escolar para a súa aprobación, tanto o orzamento como a rendición anual de contas. 



 

Regulamento de Réxime Interno – Colexio Marista Santa María (Tui) 

8 

o) Ordenar a xestión económica do centro, conforme aos orzamentos aprobados. 
p) Asumir, en última instancia, a responsabilidade da súa organización e xestión, e responder ante a 

administración educativa do cumprimento de canto prescribe a lexislación vixente respecto aos 
centros docentes concertados. 

q) Decidir a modificación física do inmoble, a transformación do centro, e planificar a rendibilidade e 
uso das instalacións, así como alugar, allear e subcontratar as mesmas. 

r) Decidir a modificación, supresión ou ampliación de liñas e niveis educativos. 
s) Decidir a prestación de actividades e servizos. 
t) Exercer aqueloutros dereitos recoñecidos nas leis, no Carácter Propio e no Regulamento de Réxime 

Interno. 
u) Facerse representar polas persoas que designe en cantos estamentos e órganos deba facelo, que 

poden ser o propio centro ou entidades asociativas locais, provinciais ou nacionais. 
v) Propoñer ao Consello Escolar os criterios de selección de persoal docente en pago delegado. 
w) Nomear ao Delegado de Protección de Datos e ao Responsable do Cumprimento Normativo. 
 

ART. 9.- DEBERES DA INSTITUCIÓN TITULAR. 

 
A Entidade Titular está obrigada a: 
 

a) Impartir unha educación accesible, inclusiva e de calidade que permita o desenvolvemento 
pleno dos menores nunha escola segura e libre de violencia, que garanta o respecto e a 
promoción dos seus dereitos e que empregue métodos pacíficos de comunicación, negociación 
e resolución de conflitos. 

b) Promover o respecto aos demais, á súa dignidade e os seus dereitos, especialmente de quen 
sufra especial vulnerabilidade pola súa condición de discapacidade ou por trastorno do 
neurodesenvolvemento. 

c) Formar ao alumnado na prevención e evitación de toda forma de violencia, co fin de axudarlles 
a recoñecela e reaccionar fronte á mesma.  

d) Dar a coñecer o carácter propio, o proxecto educativo e o Regulamento de Réxime Interno do 
centro.  

e) Responsabilizarse do funcionamento e xestión do centro ante a comunidade educativa, a 
sociedade, a Igrexa e a Administración. 

f) Cumprir as normas reguladoras da autorización do centro, da ordenación académica e dos 
concertos educativos. 

g) Aplicar os protocolos que procedan cando o persoal docente ou educador dos centros 
educativos, familias ou calquera membro da comunidade educativa, detecte a existencia de 
situacións de violencia ou pola mera comunicación dos feitos por parte dos menores así como 
pola infracción da normativa sobre protección de datos dun menor de idade. 

h) Levar a cabo o seguimento da execución e das actuacións previstas nos protocolos existentes.  
i) Dar a coñecer á comunidade educativa os protocolos de actuación existentes.  
j) Responsabilizarse do funcionamento e xestión do centro ante a comunidade educativa, a 

sociedade, a Igrexa e as Administracións Públicas. 
k) Aqueloutros deberes derivados das normas legais no que lle afecte. 

 

ART. 10.- REPRESENTACIÓN. 

A representación legal ordinaria da Entidade Titular nas obras educativas está conferida ao Consello de 

Misión; de forma habitual, o seu coordinador será quen a represente ante as competencias e temas 

derivados das súas funcións, especificadas no presente regulamento. 

O Director representará a Entidade Titular ante as competencias e temas derivados das súas funcións, 

así mesmo concretadas no presente regulamento. 

A Entidade Titular poderá designar tamén representantes ocasionais, cando o considere oportuno, 

outorgándolles poderes para funcións concretas. 

 

Capítulo Terceiro.- O ALUMNADO. 

ART. 11.-  DEREITOS. 

 

O exercicio dos seus dereitos por parte dos alumnos implicará o recoñecemento e respecto dos dereitos 

de todos os membros da comunidade educativa. O alumnado ten dereito a: 

a) Recibir unha formación integral que contribúa ao pleno desenvolvemento da súa personalidade 
e o respecto á súa identidade, integridade e dignidade persoais. 

b) Recibir unha educación inclusiva e de calidade, que respecte a igualdade de xénero, a 
diversidade familiar, a adquisición de estilos de vida saudables e una educación afectivo-sexual 
adaptada o seu nivel madurativo e, ademais, orientada á prevención, detección e evitación de 
toda forma de violencia e discriminación.  

c) O respecto á súa liberdade de conciencia, conviccións relixiosas, morais e orientación sexual, de 
acordo coa Constitución. 

d) A protección contra toda intimidación, discriminación e situación de violencia ou acoso escolar. 
e) Expresar as súas opinións libremente, respectando os dereitos e a reputación das demais 

persoas, no marco das normas de convivencia do centro. 
f) Participar no funcionamento e na vida do centro, de conformidade co disposto nas normas 

vixentes. 
g) A acceder ás tecnoloxías da información e a comunicación na práctica educativa e a un uso 

seguro da internet. 
h) A recibir unha educación que favoreza a asunción dunha vida responsable para o logro dunha 

sociedade libre e igualitaria, así como á adquisición de hábitos de vida saudable, a conservación 
do medio ambiente e a sustentabilidade. 

i) A valoración e recoñecemento obxectivos do seu esforzo, dedicación e rendemento con criterios 
públicos e obxectivos. 

j) Recibir orientación escolar, persoal e profesional. 
k) Recibir a información que lles permita optar a posibles axudas compensatorias de carencias de 

tipo familiar, económico e sociocultural, especialmente no caso de presentar necesidades 
educativas especiais, así como de protección social nos casos de accidente ou infortunio familiar 
que impidan o dificulten o acceso e permanencia no sistema educativo. 

l) Ser respectados na súa integridade física, dignidade persoal, identidade persoal e intimidade  no 
tratamento dos datos persoais.  

m) Exercer o seu dereito de asociación, participación e reunión no centro, nos termos legalmente 
previstos. 

n) Manifestar discrepancias colectivamente a partir de alumnado de 3º da ESO. 
o) Aqueloutros que se determinen nas Normas de Convivencia do Centro. 
p) Continuar a súa relación co centro unha vez conclúan os seus estudos no mesmo. 
q) O respecto e promoción dos seus dereitos e gozar dun ambiente seguro no que poder 

desenvolverse como seres humanos. 
 

ART. 12.-  DEBERES 

O alumnado está obrigado a: 

a) Estudar, esforzarse para conseguir o máximo desenvolvemento segundo as súas capacidades e 
participar nas actividades formativas e, especialmente, nas orientadas ao desenvolvemento dos 
currículos. 

b) Respectar as ideas e principios derivados do Carácter Propio e da Entidade Titular. 

c) Seguir as directrices do Equipo Directivo e do profesorado respecto á súa educación e 
aprendizaxe, e realizar, fóra das horas de clase, os traballos que lles encomenden os profesores. 

d) Respectar a autoridade e orientacións do Equipo Directivo e do profesorado. 
e) Asistir a clase con puntualidade e cumprir o horario e calendario escolar. 
f) Participar e colaborar na mellora da convivencia escolar e na consecución dun axeitado clima 

de estudo no centro, respectando o dereito dos seus compañeiros á educación. 
g) Respectar a liberdade de conciencia e as conviccións relixiosas e morais e a diversidade, 

dignidade, integridade e intimidade de tódolos membros da comunidade educativa. 
h) Cumprir o presente RRI e respectar as normas de organización, convivencia e disciplina do 

centro. 
i) Conservar e facer un bo uso das instalacións e materiais didácticos do centro.  
j) Coñecer e respectar os valores democráticos da nosa sociedade, expresando as súas opinións 

respectuosamente. 
k) Mostrar o debido respecto e consideración aos distintos membros da comunidade educativa. 
l) Aqueloutros que se determinen no Plan de Convivencia e nas Normas de Convivencia do Centro. 

 

ART. 13.-  ADMISIÓN DE ALUMNADO. 

a) A admisión do alumnado compete á Entidade Titular do Centro. 
b) Nos niveis sostidos con fondos públicos, no suposto de que no existan prazas suficientes para 

todos os solicitantes, estarase ao disposto nos artigos 84 a 87 da Lei Orgánica 2/2006, do 3 de 
maio, de Educación e na súa normativa de desenvolvemento na Comunidade Autónoma de 
Galicia. 

c) A partir do curso 2022-23, seguirase a noba orde do 21 de Outubro de 2022 pola que se 
desenvolve o Decreto 13/2022 que resgula o procedemento de admisión de alumnado nos 
centros docentes sostidos con fondos públicos. 

 

Capítulo Cuarto.- O Profesorado. 

ART. 14.-  DEREITOS 

 

O profesorado ten os dereitos individuais e colectivos previstos na lexislación laboral aplicable e no 
convenio colectivo do sector. O profesorado ten dereito a: 

a) Desempeñar libremente a función educativa sen exceder os límites da lexislación, o carácter 
propio ou este regulamento.  

b) A súa formación permanente. 
c) Participar na elaboración das programacións de etapa. 
d) Desenvolver a súa metodoloxía de acordo coa programación da etapa e de forma coordinada 

polo departamento e equipo de curso correspondente. 
e) Exercer libremente a súa acción avaliadora de acordo cos criterios establecidos nas 

programacións de etapa, consonte ao que dispón o marco pedagóxico da Entidade Titular. 
f) Utilizar os medios materiais e as instalacións do centro para os fins educativos, segundo as 

normas reguladoras do seu uso. 
g) Participar na toma de decisións pedagóxicas que corresponden ao claustro, aos órganos de 

coordinación docentes e aos equipos educativos que impartan clase no mesmo curso. 
h) Gozar da presunción de veracidade no marco dos procesos disciplinarios, de acordo coa 

normativa e a lei de autoridade docente vixente. 
i) Reunirse no centro, de acordo coa lexislación vixente, sen prexuízo do normal desenvolvemento 

das actividades docentes. 
j) Presentar ao Equipo Directivo cantas iniciativas, pedimentos, suxestións e queixas  estimen 

oportunas. 
k) Ser informados adecuadamente dos acordos adoptados polos distintos órganos colexiais. 

l) Elixir os seus representantes no Consello Escolar e participar nos órganos de participación do 
centro segundo a lexislación vixente. 

m) A recibir o respecto, a consideración e a valoración social da familia, a comunidade educativa e 
a sociedade, compartindo entre todos a responsabilidade no proceso educativo do alumnado. 

 

ART. 15.-  DEBERES 

1. O profesorado ten os deberes propios da relación de natureza laboral que o une co titular do centro 

quen exercerá o poder de dirección propio da mesma. Os profesores teñen o deber de: 

 
a) Exercer as súas funcións consonte á lexislación vixente e ás condicións estipuladas no seu 

contrato e/ou nomeamento e as directrices da Entidade Titular. 
b) Promover e participar nas actividades incluídas na Programación Xeral Anual. 
c) Contribuír a que as actividades do centro se desenvolvan nun clima de respecto, tolerancia, 

participación e  liberdade,  para fomentar no alumnado os valores propios dunha sociedade 
democrática.  

d) Cooperar no cumprimento dos obxectivos do Proxecto Educativo do Centro e seguir, no 
desempeño das súas funcións, as directrices establecidas nas programacións de etapa. 

e) Participar na elaboración da programación específica da área ou materia que imparte, no seo 
do equipo educativo do curso e do departamento correspondente.  

f) Elaborar a programación de aula de acordo ao modelo educativo proposto pola Entidade Titular 
e seguindo a lexislación vixente. 

g) Avaliar o proceso de aprendizaxe do alumnado e facilitarlles a eles e aos seus pais ou titores as 
informacións que deriven dos instrumentos de avaliación utilizados para realizar as valoracións 
do proceso de aprendizaxe. Sobre a custodia e arquivo de documentos e tarefas de avaliación 
seguirase o marcado na lexislación vixente. 

h) A titoría dos alumnos, a dirección e a orientación da súa aprendizaxe en todos os aspectos da 
súa formación educativa, académica e profesional, incluíndo as técnicas de traballo e de estudo 
específico da súa área ou materia, dirixir as prácticas ou seminarios relativos á mesma, así como 
analizar e comentar con eles as probas realizadas, colaborando, no seu caso, cos servizos ou 
departamentos especializados. 

i) Atender ao desenvolvemento intelectual, afectivo, psicomotriz, social e moral do alumnado en 
colaboración coas familias, informándolles periodicamente sobre o proceso de aprendizaxe dos 
seus fillos. 

j) Colaborar no mantemento da orde e a disciplina en todo momento e actividade dentro do 
exercicio das súas funcións, favorecendo o respecto mutuo con pais e alumnos. 

k) Cumprir puntualmente o calendario e horario escolares. 
l) Implicarse no seu perfeccionamento e desenvolvemento profesional, participando en plans de 

mellora, innovación educativa e xestión de calidade que asuma o centro. 
m) Coidar o seu propio proceso de formación permanente. 
n) Cumprir no exercicio das súas funcións as instrucións facilitadas pola entidade titular en materia 

de protección de datos de carácter persoal. 
o) Gardar sixilo profesional de canta información teña acceso pola súa condición e posto de 

traballo. 
p) Participar nos plans de avaliación que determinen as administracións educativas ou o centro. 
q) Respectar o dereito á imaxe do alumnado e cumprir a normativa ao respecto. 
r) Respectar e cumprir a normativa de propiedade intelectual. 
s) Comunicarse co alumnado e as súas familias unicamente a través dos sistemas, redes e/ou 

dispositivos que o centro determine. 
t) Acreditar mediante a achega do correspondente certificado negativo do Rexistro Central de 

Delincuentes sexuais e de trata de seres humanos, non ter condenas por delitos contra a 
liberdade ou indemnidade sexuais ou de trata de seres humanos. 

u) Impartir un ensino cuxa calidade estea acorde coas esixencias actuais en canto aos contidos e 
metodoloxías e introducir, co coñecemento do Xefe de Estudos, correccións metodolóxicas que 
adecúen a programación inicial á consecución dos obxectivos da materia programada. 

v) Asistir ás reunións programadas e ás Xuntas de Avaliación, emitindo con obxectividade o seu 
xuízo e gardando segredo das deliberacións. 

w) Manter un trato correcto co alumnado, profesorado e demais membros da comunidade 
educativa, promovendo o espírito de acollida e de familia. 

x) Controlar as ausencias e faltas de puntualidade dos alumnos. 
y) Cooperar no cumprimento dos obxectivos fundamentais do centro, seguindo as indicacións dos 

membros do Equipo Directivo dentro do seu ámbito de competencia. 
z) Respectar e facer respectar o Carácter Propio do Colexio. 
aa) Absterse de realizar actividades que puidesen poñer en dúbida a súa independencia avaliadora: 

como impartir clases particulares aos seus alumnos ou doutro profesor do colexio, con 
contraprestación económica ou doutro tipo. 

bb) Estar informados da lexislación educativa actual. 
cc) Asumir a política da protección da infancia que promove a Entidade Titular. 
dd) Aquelas que determine a normativa vixente. 

 
2. O profesorado terá a consideración de autoridade pública aos efectos determinados na lexislación 

vixente de aplicación. 
3. O profesorado realizará estas funcións con respecto ao carácter propio do centro, ao seu proxecto 

educativo e ás súas normas de organización e funcionamento, así como á lexislación laboral vixente 
aplicable e ao convenio colectivo do sector que estea vixente. 

4. Igualmente o profesorado incorporará os principios de colaboración, de traballo en equipo, así como 
de coordinación entre o persoal docente, atención educativa complementaria e persoal de 
administración e servizos. 

5. É causa de sanción disciplinaria, con independencia das sinaladas na normativa vixente aplicable en 

cada caso, o incumprimento das obrigas establecidas no artigo anterior do presente Regulamento. 

ART.16. ADMISIÓN DO PROFESORADO 

 

1. A cobertura de vacantes de profesorado compete á Entidade Titular do Centro. Das decisións 

adoptadas e do currículo dos novos profesores a Entidade Titular do Centro dará información ao 

Consello Escolar.  

2. Nos niveis concertados, para cubrir a vacante co persoal docente cando sexa de aplicación o artigo 

60 da LODE, sen prexuízo do sinalado no apartado anterior, a Entidade Titular anunciaraa 

publicamente e simultaneamente instará a convocatoria do Consello Escolar que se reunirá no prazo 

de dez días naturais a fin de fixar de común acordo os criterios de selección dos candidatos que, en 

todo caso, basearanse nos principios de mérito, capacidade profesional e adecuación ás 

características do Centro e do posto docente. Poderán establecerse criterios xerais para todas as 

vacantes. 

3. As vacantes do persoal docente poderanse cubrir mediante ampliación do horario de profesores do 

centro que non presten os seus servizos a xornada completa, pola incorporación de profesores 

excedentes ou en análoga situación, ou consonte ao disposto na lexislación vixente respecto ao 

profesorado cuxa relación coa Entidade Titular do Centro non teña o carácter de laboral. 

4. Mentres se desenvolve o procedemento de selección a Entidade Titular poderá cubrir 

provisionalmente a vacante. 

5. A extinción da relación laboral do profesorado compete á entidade titular do centro Nos niveis 

concertados, o titular do centro comunicará ao Consello Escolar as extincións que se produzan. 

6. A entidade titular do centro poderá realizar as comunicacións de provisión e extinción de vacantes 

do persoal docente en pago delegado ao Consello Escolar de forma individualizada ou agregada no 

período de tempo que determine, utilizando os medios que considere oportunos e válidos en dereito, 

incluída a vía telemática e o correo electrónico, deixando constancia sempre da comunicación 

efectuada. 

Capítulo Quinto.- Os pais, nais e titores legais. 
 

ART. 17.-  DEREITOS 

Os pais ou titores teñen dereito a: 

a) Que no centro se imparta o tipo de educación definido no Carácter Propio e no Proxecto 
Educativo do Centro. 

b) Que os seus fillos ou pupilos reciban unha educación coas máximas garantías de calidade, en 
consonancia cos fins establecidos na Constitución, no correspondente Estatuto de Autonomía e 
nas leis educativas. 

c) Participar nos asuntos relacionados co desenvolvemento do proceso educativo dos seus fillos 
no centro. 

d) A estar informados sobre o progreso de aprendizaxe e integración socio-educativa dos seus 
fillos. 

e) A ser oídos naquelas decisións que afecten á orientación académica e profesional dos seus fillos. 
f) Ser atendidos polos profesores do centro nos horarios e polas canles establecidas. 
g) Participar na organización e funcionamento do centro nos termos establecidos na normativa 

vixente. 
h) Ser informados puntualmente das faltas de asistencia dos seus fillos ao centro. 
i) Subscribir co centro un compromiso educativo para procurar un axeitado seguimento do 

proceso de aprendizaxe dos seus fillos, conforme ao modelo proposto pola Entidade Titular e 
sendo informado o Consello Escolar. Este compromiso educativo será respectuoso co carácter 
propio do centro e o seu proxecto educativo.  

j) Ser informados das normas de convivencia establecidas no centro. 
k) Recibir notificación puntual das condutas contrarias ou gravemente prexudiciais para a 

convivencia realizadas polos seus fillos. 
l) Recibir información das actividades e réxime de funcionamento do centro, así como das 

avaliacións das que puidera ser obxecto dentro da lexislación educativa. 
m) Recibir información sobre os libros de texto e os materiais didácticos adoptados no centro. 
n) Utilizar as instalacións do centro nos termos que estableza a Entidade Titular do centro. 
o) Cantos dereitos lles sexan recoñecidos na lexislación vixente. 

 

ART. 18.-  DEBERES 

1. En relación co Centro e o profesorado:   

a) Procurar a axeitada colaboración entre a familia e o centro, a fin de alcanzar unha maior 
efectividade na tarefa educativa. 

b) Asistir ás entrevistas e reunións ás que sexan convocados por membros do equipo directivo, o 
titor ou os profesores para tratar asuntos relacionados coa educación dos seus fillos. 

c) Adoptar as medidas necesarias para que os seus fillos cursen os niveis obrigatorios da educación 
e asistan regularmente a clase. 

d) Estimular aos seus fillos e pupilos para que leven a cabo as actividades de estudo que se lles 
encomenden e propiciar as circunstancias que, fóra do centro, poidan facer máis efectiva a 
acción educativa do mesmo. 

e) Informar aos educadores daqueles aspectos da personalidade e circunstancias dos seus fillos 
que sexan relevantes para a súa formación e integración no contorno escolar, cambio de tutela, 
garda e custodia, e patria potestade, así como comunicar calquera cambio de enderezo ou 
teléfono. 

f) Participar de maneira activa nas actividades que se establezan en virtude dos compromisos 
educativos que o centro institúa coa familia, para mellorar o rendemento dos seus fillos e, no 
seu caso, da súa conduta. 

g) Colaborar no cumprimento das medidas correctoras impostas aos seus fillos e pupilos no 
desenvolvemento do plan de traballo a realizar fóra do centro a que estas poidan dar lugar. 

h) Cumprir as obrigas que se derivan da relación contractual co centro. 
i) Respectar o exercicio das competencias técnico-profesionais do persoal do centro. 
j) Apoiar a acción do profesorado, especialmente en presenza dos seus fillos. 
k) Xustificar, por escrito, as faltas de asistencia ou puntualidade dos seus fillos. 
l) Respectar as normas de organización e convivencia do centro naqueles aspectos que lles 

concirnan. 
m) A participación nas actuacións previstas no Plan de Convivencia do centro nos termos nel 

contemplados. 
n) Aceptar as decisións que sexan adoptadas polos órganos de goberno do centro dentro do marco 

do presente regulamento. 
o) Exercitar responsablemente as facultades que lles confire a patria potestade. 
p) Asinar o compromiso educativo do centro. 

 
2. En relación cos seus fillos, en canto alumnos do colexio: 
 

a) Apoiar o labor educativo que se realiza con eles. 
b) Facilitarlles os medios necesarios para a realización das actividades e tarefas. 
c) Facilitar o cumprimento das obrigas dos seus fillos respecto ao centro (puntualidade, aseo, 

orde...). 
d) Recoller persoalmente ou mediante persoa autorizada aos alumnos menores de 18 anos que 

teñan que ausentarse do centro en horario escolar. 
e) Estimulalos no respecto ás normas de convivencia do centro como elemento que contribúe á 

súa formación. 
f) Participarán de maneira activa nas actividades que se establezan en virtude dos compromisos 

educativos que o centro estableza coa familia, para mellorar o rendemento dos seus fillos. 

 

Capítulo Sexto.- O persoal de administración e servizos. 
 

ART. 19.-  DEREITOS 

O persoal de administración e servizos ten dereito a: 
a) Ser integrado como membro da comunidade educativa. 
b) Ser informado sobre os obxectivos e organización xeral do centro e participar na súa execución 

naquilo que lles afecte. 
c) A súa formación permanente. 
d) Elixir aos seus representantes no Consello Escolar. 

 

ART. 20.-  DEBERES 

O persoal de administración e servizos ten a obriga de: 
a) Exercer con eficacia as súas funcións segundo ás condicións estipuladas no seu contrato e/ou 

nomeamento. 
b) Procurar o seu perfeccionamento e desenvolvemento profesional. 

c) Gardar o debido sixilo profesional sobre as informacións que reciben por razón do seu posto. 
d) Respectar as instrucións da entidade titular en materia de protección de datos de carácter 

persoal. 
e) Coñecer e cumprir o código ético do centro. 
f) Informar á Dirección ou a instancias superiores informacións importantes para o bo 

funcionamento do centro. 
 

ART. 21.-  ADMISIÓN 

O Persoal de Administración e Servizos será nomeado e cesado pola Entidade Titular do Centro. 

Capítulo Septimo.- Outros membros da comunidade educativa. 
 

ART. 22.-  OUTROS MEMBROS 

 

Poderán formar parte da comunidade educativa outras persoas (colaboradores, antigos alumnos, 
voluntarios e outros) que participen na acción educativa do centro de acordo cos programas que 
determine a Entidade Titular do centro. 

ART. 23.-  DEREITOS 

Estes membros da comunidade educativa terán dereito a: 
a) Facer público no ámbito escolar a súa condición de colaboradores ou voluntarios. 
b) Exercer as súas funcións nos termos establecidos pola lexislación que lles sexa aplicable e pola 

entidade titular. 

ART. 24.-  DEBERES 

Estes membros da comunidade educativa estarán obrigados a: 

a) Desenvolver a súa función nos termos establecidos nos programas aos que fai referencia o 
artigo 25 do presente regulamento. 

b) Non interferir no normal desenvolvemento da actividade do centro.  

 

Capítulo Octavo.- A participación. 

 

ART. 25.-  CARACTERÍSTICAS 

A participación no centro se caracteriza por ser: 

a) A condición básica do funcionamento do centro e o instrumento para a efectiva aplicación do seu 
carácter propio e proxecto educativo. 

b) Diferenciada, en función da diversa achega ao proxecto común dos distintos membros da 
comunidade educativa. 

ART. 26.-  ÁMBITOS 

Os ámbitos de participación no centro son: 

a) Persoal. 
b) Órganos colexiados. 
c) Asociacións. 
d) Delegados. 

 

ART. 27.-  ÁMBITO PERSOAL 

Cada un dos membros da comunidade educativa participa, coa súa peculiar achega, na consecución 

dos obxectivos do centro. 

ART. 28.-  ORGANOS COLEXIADOS 

1. Os distintos membros da comunidade educativa participan nos órganos colexiados do centro 

segundo  sinalado nos Títulos Terceiro e Cuarto do presente regulamento. 

2. A entidade titular do centro poderá constituír consellos para a participación dos membros da 

comunidade educativa nas áreas que se determinen. 

ART. 29.-  ASOCIACIÓNS 

1. Os distintos estamentos da comunidade educativa poderán constituír asociacións, conforme á 

lexislación vixente, coa finalidade de:  

a) Promover os dereitos dos membros dos respectivos estamentos. 
b) Colaborar no cumprimento dos seus deberes. 
c) Coadxuvar na consecución dos obxectivos do centro plasmados no carácter propio e no proxecto 

educativo.  
2. As asociacións a que se refire o número anterior terán dereito a:  

a) Establecer o seu domicilio social no centro. 
b) Participar nas actividades educativas do centro de conformidade co que se estableza no 

proxecto curricular da etapa. 
c) Celebrar reunións no centro, para tratar asuntos da vida escolar, e realizar as súas actividades 

propias, previa a oportuna autorización da entidade titular do centro. Dita autorización 
concederase sempre que a reunión ou as actividades non interfiran co normal 
desenvolvemento da vida do centro e sen prexuízo da compensación económica que, no seu 
caso, proceda.  

d) Propoñer candidatos do seu respectivo estamento para o consello escolar, nos termos 
establecidos no título terceiro do presente regulamento.  

e) Solicitar información dos órganos do centro sobre aquelas cuestións que lles afecten. 
f) Presentar suxestións, pedimentos e queixas formulados por escrito ante o órgano que, en 

cada caso, corresponda. 
g) Reclamar ante o órgano competente naqueles casos en que sexan conculcados os seus 

dereitos. 
h) Exercer aqueloutros dereitos recoñecidos nas leis, no carácter propio do centro e no presente 

regulamento. 
3. As asociacións estarán obrigadas a cumprir os deberes e normas de convivencia sinalados nos 

artigos 6 e 7 do presente regulamento e os deberes propios do respectivo estamento.  

ART. 30.-  DELEGADOS 

O alumnado e os pais poderán elixir democraticamente delegados de clase, curso e etapa, polo 

procedemento e coas funcións que determine a entidade titular do centro. 

TÍTULO II: Acción educativa. 
 

ART. 31.-  PRINCIPIOS 

 
1. A acción educativa do centro articúlase en torno ao carácter propio, a lexislación aplicable, as 

características dos seus axentes e destinatarios, os recursos do centro e a contorna no que se atopa. 
2.  Os membros da comunidade educativa, cada un segundo a súa peculiar achega, son os protagonistas 

da acción educativa do centro.  
3. A acción educativa do centro integra e interrelaciona os aspectos académicos, formativos, pastorais 

e aqueloutros orientados á consecución dos obxectivos do carácter propio do centro. 
 

ART. 32.-  CARÁCTER PROPIO 

1. A entidade titular do centro ten dereito a establecer e modificar o carácter propio do centro.  
2. O carácter propio do centro define:  

a) A natureza, características e finalidades fundamentais do centro, a razón da súa fundación. 
b) A visión do ser humano que orienta a acción educativa. 
c) Os valores, actitudes e comportamentos que se potencian no centro.  
d) Os criterios pedagóxicos básicos do centro.  
e) Os elementos básicos da configuración organizativa do centro e a súa articulación ao redor 

da comunidade educativa.  
3. Calquera modificación no carácter propio do centro deberá poñerse en coñecemento da 

comunidade educativa con antelación suficiente. 
 

ART. 33.-  PROXECTO EDUCATIVO DO CENTRO 

 

1. O proxecto educativo incorpora o carácter propio do centro e prioriza os seus obxectivos para un 

período de tempo determinado, respondendo ás demandas que se presentan con maior relevancia 

á luz da análise de:  

a) As características dos membros da comunidade educativa. 

b) A contorna inmediata no que se sitúa o centro. 

c) A realidade social, local, autonómica, nacional e internacional.  

d) As prioridades pastorais da Igrexa.  

 

2. O proxecto educativo é disposto pola entidade titular e terá en conta as características da contorna 

social e cultural do centro, incorporando a concreción dos currículos establecidos pola 

administración educativa, a través dos proxectos curriculares de etapa. Na súa elaboración 

participarán os distintos sectores da comunidade educativa, as súas asociacións e os órganos de 

goberno e xestión e de coordinación do centro, conforme ao procedemento que estableza a propia 

entidade titular do centro. O director xeral, como representante da titularidade, é o órgano 

competente para dirixir e coordinar a elaboración, execución e avaliación do proxecto educativo, que 

será aprobado polo claustro de profesores do centro. 

3. O grao de consecución do proxecto educativo será un indicador do nivel de calidade da oferta 

realizada polo centro.  

 

ART. 34 .-  CONCRECIÓN CURRICULAR DE ETAPA (PÁG. 18 DECRETO) 

1. A concreción curricular será elaborada polo Equipo Directivo do centro, tendo en conta o establecido 
na normativa estatal e autonómica, coa participación efectiva dos membros da comunidade 
educativa na forma en que determine a entidade titular. O devandito plan será aprobado polo Equipo 
Directivo, e formará parte do Proxecto Educativo do Centro. 

2. A Concreción Curricular recolle a concreción do currículo estatal e autonómico ao centro, así como 
os criterios xerais para o seu desenvolvemento neste.  

A Concreción curricular do centro recollerá, tendo en conta a lexislación vixente, os seguintes apartados: 

a) A adecuación dos obxectivos xerais das etapas ao contexto do centro  

b) A contribución á adquisición das competencias  

c) Os criterios para incorporar elementos transversais  

d) Os criterios de carácter xeral sobre a metodoloxía  

e) Os criterios de carácter xeral sobre os materiais e recursos didácticos  

f) Os criterios de oferta educativa, itinerarios e optatividade, de ser o caso  

g) Os criterios para o deseño das actividades complementarias  

h) Os criterios para o deseño dos plans de reforzo ou de recuperación para o alumnado que 

promocione con materias, ámbitos ou módulos pendentes de cursos anteriores, de ser o caso  

i) Os criterios para o deseño dos plans específicos de reforzo ou personalizados para o alumnado 

que deba permanecer un ano máis no mesmo curso, de ser o caso 

j) Os criterios xerais para a avaliación, e de ser o caso, a promoción e a titulación 

k) Os criterios xerais do outorgamento de matrículas de honra, de ser o caso  

l) As decisións e criterios xerais para a elaboración e avaliación das programacións didácticas, 

que incluirán un modelo de programación e de resumo para o alumnado e as familias 

m) Os criterios para a participación do centro en proxectos, plans e programas  

n) O procedemento para a revisión, avaliación e modificación da concreción curricular  

  

ART. 35.-  PROGRAMACIÓN DIDÁCTICA 

1. Os profesores realizarán a programación didáctica conforme ás determinacións do proxecto 
curricular da área e as instrucións da Consellería de Educación, en coordinación cos outros profesores 
do mesmo ciclo, curso e seminario.  

2. A programación é supervisada polo coordinador de ciclo ou departamento e aprobada polo 
coordinador xeral de etapa. 

 

ART. 36.-  AVALIACIÓN 

1. A avaliación da acción educativa é o instrumento para a verificación do cumprimento dos obxectivos 
do centro e a base para a adopción das correccións que sexan pertinentes para un mellor logro dos 
seus fins.  

2. A avaliación da acción educativa abrangue todos os aspectos do funcionamento do centro.  
3. Na avaliación da acción educativa participará toda a comunidade educativa. O Director Xeral dirixe 

a súa elaboración e execución.  
4. O centro desenvolverá procesos de mellora continua da calidade para o adecuado cumprimento do 

seu proxecto educativo.  
 

ART. 37.-  PROGRAMACIÓN XERAL ANUAL DE CENTRO 

 
1. A Programación Xeral Anual do centro, baseada na avaliación e dinámica do mesmo e da súa 

contorna, incluirá todos os aspectos relativos á organización e funcionamento do centro, incluídos 

os proxectos, o currículo, as normas, e todos os plans de actuación acordados e aprobados, en 
concreto: 

a) As modificacións do proxecto curricular da etapa derivadas do resultado da avaliación do 
mesmo. 

b) Os horarios dos alumnos e a organización básica do profesorado. 
c) As accións de formación permanente do profesorado.  
d) O procedemento de avaliación dos diversos aspectos do centro (dirección, función docente, 

formativos, pastorais) incorporados ao seu proxecto educativo.  
e) As medidas de aplicación do Plan de Convivencia correspondente a cada curso.  

2. A Programación Xeral Anual do centro é elaborada polo Equipo Directivo e informada e avaliada polo 
Consello Escolar a proposta do Director Xeral. O Director Xeral dirixe a súa elaboración, execución e 
avaliación. 

3. O centro desenvolverá procesos de mellora continua da calidade para o adecuado cumprimento do 
seu proxecto educativo.  

 

 

ART. 38.-  PLAN DE CONVIVENCIA 

3. O Plan de Convivencia será elaborado polo Equipo Directivo do centro, tendo en conta o establecido 
na normativa estatal e autonómica, coa participación efectiva dos membros da comunidade 
educativa na forma en que determine a entidade titular. O devandito plan será aprobado polo Equipo 
Directivo, formará parte do Proxecto Educativo do Centro e incorporarase á Programación Xeral 
Anual do centro. 

4. O Plan de Convivencia recolle as actividades que se programen no centro, xa sexan dentro ou fóra 
do horario lectivo, para fomentar un bo clima de convivencia dentro do mesmo, concretando os 
dereitos e deberes do alumnado e o conxunto de normas de conduta.  

5. O Plan de Convivencia incluirá:  
a) As medidas para a adquisición de habilidades, sensibilización e formación da comunidade 

educativa e a resolución pacífica de conflitos.  
b) As normas de convivencia.  
c) Os códigos de conduta consensuados, a proposta do titular, entre o profesorado que exerce 

funcións de titor, os equipos docentes e o alumnado ante situacións de acoso escolar ou ante 
calquera outra situación que afecte á convivencia no centro educativo, con independencia de se 
estas se producen no propio centro educativo ou se se producen, ou continúan, a través das 
tecnoloxías da información e da comunicación.  

d) As medidas de prevención e detección precoz da violencia no centro. 
e) Os protocolos de actuación fronte a indicios de acoso escolar, ciberacoso, acoso sexual, violencia 

de xénero, suicidio, autolesión e calquera outra forma de violencia.  

TÍTULO III: Órganos de goberno, participación e xestión do Centro. 
 
ART. 39.- ÓRGANOS DE GOBERNO, PARTICIPACIÓN E XESTIÓN. 

1. Os órganos de goberno, participación e xestión do centro son unipersoais e colexiados. O centro 

contará cos seguintes órganos de goberno: 

2. Son órganos unipersoais de goberno e xestión: Director, o Vicedirector, o Xefe de Estudos de 

Educación ESO, o Xefe de Estudos de Educación Primaria e Infantil, o Coordinador do Equipo de 

Animación Local, o Administrador e o Secretario. Unha mesma persoa pode asumir máis dun cargo. 

3. Son órganos colexiados de goberno e xestión: o Equipo de Titularidade, o Equipo Directivo, o 

Claustro de Profesores e o Equipo de Animación Local. 

4. É órgano colexiado de participación e xestión o Consello Escolar e a Comisión de Convivencia. 

5. Os órganos de goberno, participación e xestión velarán para que as actividades do centro se 

desenvolvan de acordo cos principios e valores do Carácter Propio e do Proxecto Educativo, e de 

conformidade coa legalidade vixente, co obxecto de facer posible a efectiva realización dos fins da 

educación. 

6. Os órganos de goberno garantirán, no ámbito da súa competencia, o exercicio dos dereitos 

recoñecidos aos diferentes sectores da comunidade escolar e velarán polo cumprimento dos deberes 

correspondentes. Alén disto, favorecerán a participación efectiva de todos os membros da comunidade 

educativa na vida do centro, na súa xestión e na súa avaliación, segundo as canles establecidas neste 

regulamento. 

 

Capítulo PRIMEIRO.- Órganos unipersoais.  

 

Sección Primeira: Director Xeral 

 

ART. 40.- COMPETENCIAS. 

1. Son competencias do Director Xeral: 
 
a. En ausencia do Equipo da Titularidade, ostenta a representación da Titularidade ante as 
instancias públicas e privadas. O seu nomeamento facúltao para desempeñar as funcións indicadas a 
continuación e realizar as accións legais para as cales sexa debidamente apoderado. 
b. Dar a coñecer o Carácter Propio do Centro e velar pola súa correcta aplicación na tarefa 
educativa. 
c. Dirixir e coordinar todas as actividades académicas do centro, de acordo coas disposicións 
vixentes, e sen prexuízo das competencias que a lei ou este mesmo manual asignen a outros órganos 
unipersoais ou colexiados. 
d. Exercer a xefatura do persoal docente e non docente nos aspectos educativos ou da marcha 
ordinaria do centro, e atender en primeira instancia, os demais aspectos do persoal, e canalizalos ao 
Equipo de Titularidade. 
e. Convocar e presidir os actos académicos e as reunións dos órganos colexiados do centro e 
executar os acordos adoptados no ámbito da súa competencia, decidindo con voto de calidade en caso 
de empate. Presidir outras reunións do centro. 
f. Preparar e formalizar, previa consulta ao Equipo de titularidade e ao Equipo Directivo, contratos 
de traballo temporais e de curta duración (non superiores a cento vinte días) do persoal docente do 
centro, seguindo os criterios de contratación establecidos. 
g. Formalizar acordos ou compromisos de colaboración, con voluntarios no marco da legalidade 
vixente. 

h. Fixar, de acordo coas disposicións vixentes, a normativa de admisión de alumnos e decidir sobre 
a súa admisión e o cesamento destes. 
i. Responder da admisión de alumnos que solicitan praza no centro, de acordo cos criterios 
establecidos e a lexislación vixente. 
j. Intervir na política e criterios de contratación do persoal adscrito ao centro, formando parte do 
Equipo de Formación e Xestión de persoas que escolle e contrata a devandito persoal, e elaborando no 
terceiro trimestre, as previsións de cadro de persoal de cara ao curso seguinte. Publicitar as vacantes 
segundo a lexislación correspondente. 
k. Fomentar e coordinar a participación dos distintos sectores da comunidade educativa, e 
procurar os medios precisos para unha eficaz execución das súas respectivas competencias. 
l. Favorecer a convivencia do centro, garantir a mediación na resolución dos conflitos e impoñer 
as medidas disciplinarias que corresponden aos alumnos, sen prexuízo das atribuídas ao consello escolar 
e aprobar o Plan de Convivencia e as normas que sobre esta materia se contemplen no Regulamento de 
Réxime Interno. 
m. Nomear as persoas integrantes da Comisión de Convivencia no centro a proposta dos colectivos 
representados. 
n. Designar, previo acordo co Equipo de titularidade e o Equipo Directivo, aos Coordinadores de 
Departamento e Coordinadores de Ciclo, titores e calquera dos outros órganos unipersoais cuxa 
designación non competa a outro órgano, de acordo co procedemento establecido no Regulamento de 
Réxime Interno. 
o. Elaborar co Equipo Directivo, a concreción do Proxecto Educativo e da Programación Xeral 
Anual, de acordo coas directrices e criterios establecidos polos Equipos Provinciais, o Consello Escolar e 
coas propostas formuladas polo Claustro e as suxestións realizadas polas Asociacións de Pais, así como 
velar pola súa correcta aplicación. 
p. Supervisar a xestión dos recursos do centro de acordo cos orzamentos aprobados, e visar as 
operacións económicas do centro. 
q. Coordinar o proceso de constitución do Consello Escolar e a súa renovación, cando corresponda. 
r. Presidir as reunións do Claustro e do Equipo Directivo. 
s. Representar ao centro nas Asociacións de Pais, nas Asociacións de Alumnos e nos ámbitos 
académicos que requiran a presenza delegada do centro. 
t. Supervisar as Asociacións de Alumnos. 
u. Asignar, de acordo co Equipo Directivo, local para as reunións ocasionais das Asociacións que 
funcionen no centro. 
v. Cumprir e facer cumprir as leis e demais disposicións vixentes, no marco das súas competencias 
educativas, académicas, xefatura ordinaria do persoal do centro e representación outorgada pola 
Entidade Titular. 
w. Velar polo cumprimento da Lei Orgánica de Protección de Datos no centro. 
x. Aplicar o réxime disciplinario do persoal adscrito ao centro, así como realizar a proposta, cando 
corresponda, de incoación de expedientes. 
y. Promover a formación permanente dos educadores (profesores, animadores de movementos 
xuvenís, monitores deportivos…), coordinar a renovación pedagóxica e acompañar aos novos profesores 
no seu itinerario formativo. Alén disto, promover a cualificación profesional do persoal de 
administración e servizos. 
z. Elaborar, de acordo co Equipo Directivo, os calendarios escolar e laboral, o horario lectivo e as 
Normas de Convivencia e velar polo seu cumprimento. 
aa. Manter as relacións administrativas coas autoridades educativas da Administración Pública ou 
do Instituto Marista competentes, e proporcionarlles a información que estas requiran, segundo a 
lexislación vixente. 
bb. Visar as certificacións e documentos académicos e trasladar á Administración Educativa, a 
Programación Xeral de actividades, memorias e plans estratéxicos ou calquera outro requirimento 
documental que sexa amparado pola lexislación á administración educativa.  

cc. Solicitar autorización da Administración Educativa, previa aprobación polo Consello Escolar, 
para as percepcións económicas propostas polo Titular correspondente ás actividades extraescolares e 
servizos complementarios. 
dd. Promover e impulsar as relacións do centro coas institucións do seu contorno, e facilitar a 
axeitada coordinación cos organismos de animación e xestión da Provincia Marista Compostela e outros 
servizos educativos da zona. 
ee. Favorecer a avaliación de todos os proxectos e actividades do centro, e colaborar coa 
Administración Educativa e os organismos da Provincia Marista, nas avaliacións externas que se poidan 
realizar. 
ff. Aqueloutras que lle encomende a Entidade Titular do Centro, que se atribúan no Regulamento 
de Réxime Interno ou estean determinadas pola lexislación vixente. 
gg. Responsabilizarse da avaliación do desempeño das persoas que ten ao seu cargo, segundo o 
organigrama. 
 
2. O Director poderá, á súa vez, coordinar algunha das etapas. 
3. O Director responsabilízase de que as competencias da Entidade Titular, como Titular do Centro, 
sexan respectadas e atendidas. O Director segue e está permanentemente informado do funcionamento 
do centro en todos os seus aspectos.  
4. En caso de ausencia, asumirá provisionalmente as súas funcións o Vicedirector. 
 

ART. 41.- NOMEAMENTO E CESAMENTO. 

1. O Director é a persoa nomeada e cesada pola Entidade Titular para tutelar na obra educativa 
toda a actividade educativa e funcións derivadas.  
2. O Director é nomeado por tres anos, e o seu nomeamento pode ser renovado para posteriores 
trienios. Para ser nomeado Director requírese posuír a titulación académica adecuada, e ter unha 
experiencia profesional mínima de cinco anos, dos cales tres anos foran de docencia no centro ou 
nalgunha outra obra da Entidade Titular 
3. En tanto que Director de etapas concertadas, o seu nomeamento pola Entidade Titular require 
a comunicación ao Consello Escolar.  
4. O Director cesará nas súas funcións ao rematar o seu mandato ou ao darse algunha das causas 
seguintes: 
a) Renuncia motivada, aceptada pola Entidade Titular, comunicada ao Consello Escolar. 
b) Destitución ou revogación acordada pola Entidade Titular, nos termos previstos nos apartados 
seguintes: 
- Cesamento como profesor do centro. 
- Imposibilidade de exercicio do cargo. 
c) O Equipo de Titularidade poderá suspender cautelosamente ou cesar ao Director antes da fin 
do seu mandato cando incumpra gravemente as súas funcións, previa audiencia ao interesado. A 
suspensión cautelar non poderá ter unha duración superior a un mes. No devandito prazo, producirase 
o cesamento ou a rehabilitación, e  no caso do Director de etapas concertadas, a suspensión cautelar 
require un informe ao Consello Escolar. 

 

Sección Segunda: Vicedirector. 
 

1. No centro existirá un Vicedirector nomeado pola Entidade Titular, a proposta do Consello de 
Misión, de entre os membros do Equipo Directivo.  
2. Será función do Vicedirector substituír ao Director nas súas funcións en caso de ausencia, 
cesamento ou suspensión, até o nomeamento do substituto, rehabilitación ou reincorporación da 
persoa que, cumprindo os requirimentos establecidos no artigo 1.2 do presente regulamento, sexa 
designada pola Entidade Titular do Centro. 

Sección Terceira: Xefe de Estudos. 
 

ART. 42.- COMPETENCIAS 

Son funcións do Xefe de Estudos: 
 
1. Exercer, por delegación do Director, a coordinación do persoal docente e titulado non docente 
en todo o relativo ao réxime académico. En asuntos laborais, debe dar parte ao Director de cantas 
incidencias xurdan. 
2. Coordinar e velar pola execución das actividades de carácter académico de profesores e 
alumnos, en relación co Proxecto Educativo do Centro, o Proxecto ou os Proxectos Curriculares de Etapa 
e a Programación Xeral Anual. 
3. Confeccionar os horarios académicos de alumnos e profesores en coordinación cos demais 
niveis do centro, e velar polo seu cumprimento. 
4. Coordinar as tarefas dos Departamentos e/ou Ciclos, e dos seus coordinadores respectivos. 
5. Coordinar a utilización das salas de uso común e velar polo coidado e actualización do material 
didáctico. 
6. Velar polo cumprimento dos criterios que se recollen na Proposta curricular sobre o labor de 
avaliación, recuperación e promoción dos alumnos, así como a avaliación da práctica docente. 
7. Coordinar e dirixir a acción dos titores e do Equipo de Orientación no ámbito académico de 
acordo co Plan de Acción Titorial. 
8. Propoñer ao Equipo Directivo para o seu nomeamento aos Coordinadores de Departamento, 
Coordinadores de ciclo e Titores. 
9. Organizar os actos académicos en coordinación cos demais niveis do centro. 
10. Coordinar, promover e dirixir o funcionamento da Comisión de Coordinación Pedagóxica e/ou 
de Orientación. 
11. Coordinar a realización de actividades dentro do horario escolar, seguindo as directrices da 
Comisión de Coordinación Pedagóxica e do Plan Anual aprobado. 
12. Coordinar e impulsar a participación dos alumnos na vida do centro: reunións de curso ou nivel, 
Xunta de Delegados,... 
13. Organizar a atención e coidado dos alumnos nos períodos de recreo e noutras actividades non 
lectivas. 
14. Promover, en coordinación co Director, a cualificación profesional do persoal adscrito á súa 
etapa e a renovación pedagóxica na mesma. 
15. Colaborar co Director no proceso de admisión de alumnos. 
16. Velar, xunto co Director, polo cumprimento do calendario escolar, do horario lectivo, da orde, 
e das normas de convivencia. 
17. Velar pola realización das actividades programadas dentro do Plan de Convivencia do Centro. 
18. Convocar e presidir as xuntas de avaliación, e coordinar os procesos de atención á diversidade. 
Propoñer ao Director a dotación do material necesario para o desenvolvemento das actividades 
docentes propias da súa competencia e canto considere necesario para a formación permanente do 
profesorado. 
19. Manter o conveniente contacto cos alumnos e coas súas familias para a mellor orientación e 
dirección do seu proceso educativo. 
20. Cumprir e facer cumprir a lexislación educativa, especialmente no relativo a dereitos e deberes 
dos profesores, alumnos e familias. 
21. Calquera outra función que lle poida ser encomendada polo Director dentro do seu ámbito de 
competencia. 
22. Responsabilizarse da avaliación do desempeño das persoas que ten ao seu cargo, segundo o 
organigrama. 
23. Favorecer a convivencia e garantir a mediación na resolución dos conflitos, en cumprimento da 
normativa vixente, así como corrixir as alteracións que se produzan nos termos sinalados no 
Regulamento de Réxime Interno e normativa vixente ao respecto. 

24. Coordinar e dirixir as actuacións establecidas no plan de convivencia do centro e nas normas de 
convivencia do centro. 
25. Velar polo desenvolvemento coordinado e coherente das actuacións establecidas no Plan de 
Convivencia e das actuacións relativas á mellora da convivencia reflectidas nos respectivos Plans de 
Acción Titorial e de Atención á Diversidade do centro. 
26. Promover o exercicio da mediación que se leve ao cabo no centro. 
27. Organizar a atención educativa do alumnado ao que se lle suspendese o dereito de asistencia á 
clase, no marco do disposto nas normas de organización e funcionamento do centro. 
 

ART. 43.- ÁMBITO E NOMEAMENTO 

 

1. O Xefe de Estudos, é a persoa nomeada pola Entidade Titular a proposta do Consello de Misión, 
para exercer, por delegación do Director e baixo a súa autoridade, a coordinación da acción educativa 
dunha ou máis das etapas educativas (Infantil, Primaria, ESO e Bacharelato) en todo o relativo ao réxime 
académico. 
2. O Xefe de Estudos é nomeado por tres anos, e é un membro docente da comunidade educativa 
do centro cun ano de permanencia no mesmo ou tres anos de docencia noutro centro marista.  
3. O seu nomeamento e cesamento é competencia da Entidade Titular. 
4. O seu perfil é o dunha persoa comprometida co Carácter Propio e Proxecto Educativo do Centro, 
con capacidade de liderado, innovador e organizado, cun coñecemento profundo da lexislación 
educativa. 

 

Sección Cuarta: Coordinador do Equipo de Animación Local. 
 

ART. 44.- COMPETENCIAS 

Son competencias do Coordinador do Equipo de Animación Local: 

 

1. Convocar e dirixir as reunións do Equipo de Animación Local. 
2. Garantir, desde a coordinación do Equipo de Animación Local, a elaboración, posta en marcha, 
e avaliación, do Plan de Acción Titorial e do Plan de Espiritualidade (concreción do despregamento do 
Marco de espiritualidade GIER no nivel colexial). 
3. Promover a análise e avaliación da Proposta Curricular e pedagóxica, de modo que garanta o 
desenvolvemento da competencia espiritual. 
4. Colaborar co Equipo de Orientación na coordinación e seguimento da acción titorial, 
encamiñada ao crecemento persoal e a orientación vocacional dos alumnos. 
5. Promover a coordinación dos movementos asociativos que se desenvolven no centro, 
especialmente os movementos xuvenís MarCha, Animar e Scouts. 
6. Velar polo desenvolvemento coordinado da acción social promovida polo Equipo de 
Solidariedade, e no seu caso, SED. 
7. Favorecer e facilitar a coordinación do equipo de profesores de Ensino Relixioso Escolar, así 
como a súa renovación pedagóxica e didáctica. 
8. Trasladar ao Equipo Directivo as propostas do Equipo de Animación Local encamiñadas á 
mellora na identificación da obra educativa como un centro evanxelizador. 
9. Elaborar o orzamento anual para tarefas de animación e facer o seguimento da xestión dos 
recursos postos a disposición do Equipo de Animación Local. 
10. Promover a formación do profesorado nos ámbitos de espiritualidade, personalización, 
solidariedade, educación non formal e anuncio explícito da fe. 
11. Coidar e coordinar todas as expresións celebrativas que se promovan desde o centro. 
12. Velar polo seguimento de criterios evanxelizadores nas actividades extraescolares, á hora da 
proposta das distintas accións desenvolvidas neste ámbito. 

13. Colaborar con outros estamentos e institucións locais na promoción humana e cristiá da 
mocidade: movementos xuvenís, Organizacións Non Gobernamentais, parroquias, diocese. 
14. Realizar o acompañamento do profesorado de nova contratación en colaboración co Equipo 
Directivo. 
15. Calquera outra función que lle poida ser encomendada polo Director dentro do seu ámbito de 
competencia. 
16. Responsabilizarse da avaliación do desempeño das persoas que ten ao seu cargo, segundo o 
organigrama. 

 

ART. 45.- ÁMBITO E NOMEAMENTO 

1. O Coordinador do Equipo de Animación Local (EAL), é a persoa nomeada pola Entidade titular, 
que reflexiona e coordina co seu equipo a acción educativa como acción evanxelizadora do centro. 
2. É nomeado por tres anos a proposta do Consello de Misión. 
3. O seu perfil é o dunha persoa comprometida co Carácter Propio e Proxecto Educativo do Centro, 
cunha clara visión do que significa un proxecto educativo evanxelizador, con capacidade de liderado, 
cunha visión holística do centro, xerador de lazos afectivos entre todos os membros da comunidade 
educativa. 
 

 

Sección Quinta: Administrador. 
 

ART. 46.- COMPETENCIAS DO ADMINISTRADOR 

Son competencias do administrador: 

a) Confeccionar a memoria económica, a rendición anual de contas e o proxecto de orzamento do 
centro correspondente a cada exercicio económico. A estes efectos, requirirá oportunamente dos 
responsables directos dos diversos estamentos do centro, os datos necesarios. 
b) Ordenar o réxime económico do centro, de acordo coas indicacións do Director, do Irmán 
Administrador Provincial, e do Equipo Económico. Levar a contabilidade e ratificar os libros de 
contabilidade e matrícula laboral. 
c) Supervisar a recadación e liquidación dos dereitos económicos que procedan, segundo a 
lexislación vixente, e o cumprimento, polo centro, das obrigas fiscais e de cotización á Seguridade Social. 
d) Realizar o inventario xeral do centro e mantelo actualizado. 
e) Velar polo mantemento material do centro en todos os seus aspectos, de acordo coas 
indicacións do Director. 
f) Organizar, administrar e xestionar os servizos de compra e almacén de material funxible, 
conservación de edificios, obras e instalacións. 
g) Ordenar os pagamentos e dispoñer das contas bancarias do centro, conforme aos poderes que 
ten outorgados pola Entidade Titular. 
h) Supervisar o cumprimento das disposicións relativas á seguridade, hixiene e sanidade escolar. 
i) Informar ao Equipo Directivo, cando menos cada dous meses ou a requirimento do Director, da 
situación económica actual e previsible do centro. 
j) Supervisar e realizar o seguimento e dos servizos subcontratados polo centro. 
k) Ordenar o réxime administrativo do centro en conformidade coas directrices do Equipo 
Económico de obras educativas. 
l) Dirixir o labor do persoal adscrito á administración do centro. 
m) Calquera outra que lle encomende a Entidade Titular, ou o Director, dentro do seu ámbito de 
competencia. 
n) Responsabilizarse da avaliación do desempeño das persoas que ten ao seu cargo, segundo o 
organigrama. 

 



 

Regulamento de Réxime Interno – Colexio Marista Santa María (Tui) 

26 

ART. 47.- NOMEAMENTO E CESAMENTO. 

O Administrador é a persoa nomeada pola Entidade Titular, a proposta do Consello de Misión, para 
xestionar os recursos económicos e materiais postos a disposición do centro, en orde a cumprir as súas 
finalidades educativas. Neste sentido, desempeña funcións, no seu caso, de administrador, xestor e 
contable. 

O seu nomeamento e cesamento son competencia da Entidade Titular mediante o seu Consello 
Provincial. 

Se o Equipo Directivo o considera axeitado, propón ao Consello de Misión a contratación dunha persoa 
para ocupar o posto de auxiliar administrativo. A devandita persoa queda baixo a supervisión directa do 
administrador do centro. 

O seu perfil é o dunha persoa comprometida co Carácter Propio e Proxecto Educativo do centro, 
organizado, con experiencia na xestión dos recursos financeiros, materiais e humanos, observador e 
meticuloso. 

 

Sección Sexta: Secretario 
 

ART. 48.- COMPETENCIAS DO SECRETARIO 

Son competencias do secretario: 

1. Dilixenciar os asuntos de orde académica e administrativa que afecten ao centro. 

2. Executar as decisións e instrucións do Director e facer as comunicacións oficiais aos seus 

destinatarios. 

3. Dar fe dos títulos e certificacións, das actas de avaliación e expedientes académicos ou 

disciplinares do centro e custodiar o selo do mesmo. 

4. Despachar a correspondencia oficial. 

5. Redactar a Memoria Anual, o Documento de Organización do Centro e a Programación Xeral 

Anual. 

6. Dirixir a actividade do persoal adscrito á Secretaría do centro. 

7. Custodiar os libros, arquivos e soportes informáticos utilizados para almacenar información do 

centro, e velar polo cumprimento da lexislación vixente referida á protección de datos. 

8. Pode actuar como secretario do Claustro do Centro, a proposta do Director. 

9. Calquera outra función que lle encomende o Director, dentro do seu ámbito de competencia. 

 

ART. 49.- NOMEAMENTO E CESAMENTO. 

 
O Secretario é a persoa, en dependencia directa do Director, encargada de calquera tramitación 
académico-administrativa que afecte ao centro. 
 
É nomeado polo Director por un ano, oído o parecer do Equipo Directivo, para levar ao cabo as funcións 
que son da súa competencia. 
 
Se o Equipo Directivo o considera axeitado, propón ao Consello de Misión a contratación dunha persoa 
para ocupar o posto de auxiliar de secretaría. A devandita persoa queda baixo a supervisión directa do 
Secretario do centro.  
 
O seu perfil é o dunha persoa comprometida co Carácter Propio e Proxecto Educativo do Centro, 
organizado, cun coñecemento suficiente da lexislación educativa vixente, e con experiencia na 
elaboración, tramitación e custodia de documentos educativos. 

Capítulo SEGUNDO. Órganos colexiados  

 

Sección Primeira: Equipo de Titularidade 
 

ART. 50.- COMPOSICIÓN 

É o órgano colexiado que asume, por delegación do Irmán Provincial e o seu Consello, as funcións de 

titularidade das obras educativas da Provincia Marista Compostela ante todas as instancias públicas e 

privadas. 

Son membros do Equipo de Titularidade as persoas que formen parte do Consello de Misión da Provincia 

Marista Compostela. O Consello de Misión asume a titularidade das obras educativas de forma 

colexiada. 

O Coordinador do Consello de Misión será Coordinador do Equipo de Titularidade. 

A presenza do Equipo de Titularidade na obra educativa, no seu conxunto ou algún dos seus membros, 

adecuarase a aquelas ocasións sexa necesario para o exercicio das súas funcións. 

 

ART. 51.- COMPETENCIAS 

Son funcións do Equipo de Titularidade: 

 

a) Ostentar a representación da obra educativa e representar á Entidade Titular, no ámbito 

xurídico-administrativo (sinatura de concertos, contratos de persoal, contratos con empresas de 

servizos, arrendamentos, representación ante institucións e o que derive das funcións asignadas no 

Regulamento de Réxime Interno) coas facultades que esta lle outorgue, e sen prexuízo das atribucións 

das demais autoridades educativas. 

b) Dispoñer o Proxecto Educativo do Centro, que incorporará o Plan de Convivencia e Carácter 

Propio do mesmo, garantindo en última instancia, a aplicación do carácter propio e a súa correcta 

interpretación.  

c) Responder da marcha xeral da obra educativa, dentro das súas competencias xurídico- 

administrativas e laborais, sen detrimento das facultades que a lei ou o Regulamento de Réxime Interno 

asignan a outros órganos unipersoais ou colexiados. 

d) Intervir na política e criterios de contratación e despido do persoal adscrito á obra 

educativa. 

e) Exercer a última responsabilidade sobre o persoal adscrito á obra educativa, docente e non 

docente. 

f) Representar ao Titular no Consello Escolar do Centro. 

g) Propoñer, previa consulta ao Equipo Directivo, e informando ao Consello Escolar os 

criterios de provisión de vacantes do persoal docente das etapas concertadas. 

h) Cumprir e facer cumprir as leis e demais disposicións vixentes, no marco das súas 

competencias xurídico-administrativas, laborais e de representación outorgada pola Entidade Titular. 

i) Calquera outra función, no ámbito de xestión da obra educativa, que supoña levar ao cabo 

accións derivadas de decisións tomadas polo Consello de Misión ou o Consello provincial da Provincia 

Marista Compostela. 

 

Sección Segunda: Equipo Directivo 

ART. 52.- COMPOSICIÓN 

1. O  Equipo Directivo está formado por: 

O Director, o Xefe ou Xefes de Estudos, o Coordinador do EAL e un membro do claustro. 

O membro do claustro é nomeado pola Entidade Titular a proposta do Equipo Directivo e require posuír 

a titulación académica adecuada, e ter unha experiencia profesional mínima de cinco anos, dos cales 

tres anos foron de docencia no centro, nalgunha outra obra da Entidade Titular ou ter ocupado cargos 

de responsabilidade noutro centro educativo. 

O membro do claustro que non ostenta cargo será proposto polo Equipo Directivo e terá que ser 

aprobado polo Consello de Misión. O número total será entre 4 e 7 membros, dependendo do número 

de liñas do centro.  

 

2. O Equipo Directivo é o órgano de reflexión e xestión, establecido para o exercicio colexiado das 

funcións que o Director ten delegadas pola Entidade Titular, ao mesmo tempo que é o impulsor de toda 

a acción educativa e evanxelizadora do centro. Entre as súas principais tarefas, están as de animación e 

unificación da actividade colexial en todas as súas dimensións: evanxelizadora, académica, educativa, 

social e laboral. 

3. O Equipo Directivo toma as decisións por consenso entre os seus membros. Se fose imposible o 

consenso nalgún tema e a decisión fose inaprazable, decide por maioría absoluta de votos. En caso de 

empate, é determinante o voto do Director. 

4. O Equipo Directivo é nomeado pola Entidade Titular, a proposta do Consello de Misión. Un dos 

compoñentes do equipo fará de secretario. 

5. Os membros do Equipo Directivo teñen a consideración de autoridade pública. Nos 

procedementos de adopción de medidas correctoras, os feitos constatados por membros do Equipo 

Directivo do centro terán valor probatorio e gozarán de presunción de veracidade salvo proba en 

contrario, sen prexuízo das probas que, en defensa dos respectivos dereitos ou intereses, poidan sinalar 

ou achegar os propios afectados. 

 

ART. 53.-  COMPETENCIAS 

Son competencias do Equipo Directivo: 

a. Asesorar ao Director no exercicio das súas funcións. 
b. Asegurar a coordinación xeral e bo funcionamento de toda a actividade colexial. 
c. Velar pola consecución dos obxectivos do Proxecto Educativo de Centro. 
d. Ser o responsable, en última instancia, da elaboración do Proxecto Educativo de Centro e 
da Proposta Curricular de Centro, da Programación Anual, da Memoria Anual, do Documento de 
Organización do Centro, do orzamento e propostas de cotas, da Planificación estratéxica e do 
desenvolvemento e seguimento dos mesmos. 
e. Promover actividades extraescolares e complementarias. 
f. Escoller e nomear os cargos unipersoais, cuxa designación non sexa competencia da 
Entidade Titular ou do Director. 
g. Asesorar ao Titular na contratación e rescisión do persoal do centro. 
h. Estudar e decidir sobre os asuntos nos que deba entender o Consello Escolar. 
i. Avaliar o funcionamento do centro nas súas accións, estruturas e persoas, e decidir as 
accións correctoras ou impulsoras pertinentes. Promover dinámicas e procesos de calidade. 
j. Estudar e aprobar os libros de texto e outros materiais curriculares seleccionados polos 
departamentos didácticos ou ciclos, segundo os criterios da Titularidade. 
k. Elaborar os criterios para a confección da Memoria Anual do Centro. 
l. Organizar o plan de formación do profesorado, dentro do seu ámbito de competencia. 
Velar pola realización da formación inicial e a avaliación de profesores de nova contratación. 
m. Constituír seccións do claustro para tratar temas específicos. 

n. Coordinar e programar as actividades educativas non formais, culturais, celebrativas e 
festivas. 
o. Estudar as medidas e iniciativas propostas polo claustro ou polo Consello Escolar co fin de 
favorecer a convivencia no centro. 
p. Elaborar o Plan de Convivencia de centro e as demais actuacións derivadas do 
desenvolvemento, seguimento, avaliación e revisión deste, así como as demais competencias da 
comisión de convivencia, mentres esta non estea constituída. 
q. Impulsar as actividades previstas no Plan de Convivencia, así como velar pola realización 
destas e polo cumprimento das normas de convivencia. 
r. Garantir as condicións para que exista no centro un axeitado clima escolar que favoreza a 
aprendizaxe e a participación do alumnado. 
s. Garantir o exercicio da mediación, a imposición de medidas correctoras e o 
desenvolvemento dos procesos e procedementos que se establecen neste regulamento. 
t. Velar polo cumprimento das medidas correctoras por parte do alumnado. 
u. Aquelas que lle encomende o Titular ou o Regulamento de Réxime Interno dentro do seu 
ámbito de competencia. 
 

ART. 54.- REUNIÓNS DO EQUIPO DIRECTIVO 

 

Reúnese ordinariamente unha vez á semana. O Director pode convocar unha reunión extraordinaria 

cando o crea oportuno, ou a pedimento dun terzo dos membros. Ás reunións poden ser convocadas 

outras persoas con voz, pero sen voto. 

 

Sección Terceira: Claustro de profesores 

ART. 55.- CLAUSTRO DE PROFESORES 

 
O claustro de profesores é o órgano de participación do profesorado nocCentro. Está formado por 
tódolos profesores e orientadores do centro. Presídeo o Director ou a persoa en quen este delegue. O 
Secretario do Centro poderá realizar as funcións de Secretario do claustro. 
 

ART. 56.- COMPETENCIAS 

Son competencias do claustro de profesores: 

a) Participar na elaboración do proxecto educativo do centro. 
b) Participar na elaboración da programación xeral anual e a de avaliación do centro. 
c) Aprobar e avaliar a concreción do currículo. 
d) Promover iniciativas no ámbito da experimentación, da investigación pedagóxica e dos 
procesos de calidade.  
e) Participar na planificación da formación do profesorado. 
f) Ser informado sobre as cuestións que afecten á globalidade do centro. 
g) Establecer os criterios para a elaboración da Proposta Curricular, aprobalo, avalialo e 
decidir as áreas de coñecemento. 
h) Escoller os seus representantes no Consello Escolar conforme ao establecido no presente 
regulamento. 
i) Avaliar e aprobar, conforme ao Proxecto Educativo, os aspectos docentes da Programación 
Xeral Anual, e informala antes da súa presentación ao Consello Escolar, así como ofrecer a información 
para a Memoria Final do curso. 
j) Fixar criterios e coordinar as funcións referentes á orientación, titoría, avaliación e 
recuperación dos alumnos. 

k) Analizar e valorar a evolución do rendemento escolar xeral do centro, a través dos 
resultados das avaliacións e cantos outros medios se consideren axeitados. 
l) Analizar e valorar os resultados da avaliación do centro que realice a Administración 
educativa ou calquera informe referente á marcha do mesmo. 
m) Analizar e valorar trimestralmente a marcha xeral do centro. 
n) Propoñer actuacións de carácter educativo, especialmente as relacionadas coa resolución 
pacífica de conflitos. 
o) Impulsar a adopción e seguimento de medidas educativas que fomenten o recoñecemento 
e protección dos dereitos das persoas menores de idade ante calquera forma de violencia. 
p) Propoñer medidas e iniciativas que favorezan a convivencia no centro. Estas propostas 
teranse en conta na elaboración do Plan de Convivencia que anualmente aprobe o director. 
q) Propoñer, ao Equipo Directivo, medidas e iniciativas co fin de favorecer a convivencia no 
centro, a igualdade entre homes e mulleres e a resolución pacífica de conflitos. 
r) Participar na avaliación anual da convivencia no centro, incidindo especialmente no 
desenvolvemento do Plan de Convivencia e informar das normas de organización, funcionamento e 
convivencia do centro. 
s) Calquera outra que lle sexa encomendada polo Equipo Directivo, dentro do seu ámbito de 
competencia. 

 

ART. 57.- SECCIÓNS 
 

1. O Equipo de Titularidade e o Equipo Directivo do Centro poderá constituír seccións do claustro 
para tratar os temas específicos de cada nivel ou etapa.  
2. Nas seccións do claustro, participarán todos os profesores do nivel ou etapa correspondente e 
os orientadores. 
 

ART. 58.- COMPETENCIAS DAS SECCIÓNS 

Son competencias da sección do claustro no seu ámbito: 
 
a) Participar na elaboración e avaliación da Proposta Curricular da etapa, conforme as 
directrices do Equipo Directivo. 
b) Coordinar as programacións das diversas áreas de coñecemento. 
c) Fixar os criterios referentes á orientación, titoría, avaliación e recuperación dos alumnos. 
d) Promover iniciativas no campo da investigación e experimentación pedagóxica e na 
formación do profesorado. 
e) Para o funcionamento das seccións teranse en conta as especificacións que se sinalan na 
lexislación vixente e neste regulamento.  

 

ART. 59.- RÉXIME DE FUNCIONAMENTO 

O funcionamento do claustro rexerase polas seguintes normas: 
 

1. O Director do Centro convocará  e presidirá as reunións do claustro. 
2. A convocatoria realizarase, polo menos, con oito días de antelación e irá acompañada da 
orde do día. Cando a urxencia do caso o requira, a convocatoria poderá realizarse con vinte e catro horas 
de antelación.  
3. Os acordos deberán adoptarse, polo menos, polo voto favorable da metade máis un dos 
asistentes á reunión.  En caso de empate o Presidente terá voto de calidade. 
4. Todos os membros terán dereito a formular votos particulares e a que quede constancia 
nas actas. 
5. As votacións serán secretas no caso de referirse a persoas ou o solicite un terzo dos 

asistentes con dereito a voto. 
6. Todos os asistentes gardarán reserva e discreción dos asuntos tratados. 
7. O Secretario do claustro será nomeado polo mesmo a proposta do seu Presidente.  O 
Secretario levantará acta de todas as reunións, quedando a salvo o dereito a formular e esixir na 
seguinte reunión as correccións que procedan.  Unha vez aprobada será subscrita polo Secretario, que 
dará fe co visto  e prace do Presidente. 
8. O Claustro reunirase, como mínimo, unha vez ao trimestre, e sempre que o convoque o 
Director Xeral ou o solicite un terzo, como mínimo, dos seus membros. Será preceptiva unha sesión de 
claustro a comezo do curso e outra ao final do mesmo. 
9. A asistencia ás sesións será obrigatoria para todos os compoñentes do mesmo. Á reunión 
do Claustro poderá ser convocada calquera outra persoa cuxo informe ou asesoramento estime 
oportuno o Presidente. 
10. Para o seu funcionamento teranse en conta as especificacións que se sinalan na lexislación 
vixente e neste regulamento.  

 

ART. 60.- CONSIDERACIÓN DE AUTORIDADE PÚBLICA 

Os profesores teñen a consideración de autoridade pública. Nos procedementos de adopción de 

medidas correctoras, os feitos constatados por profesores do centro terán valor probatorio e gozarán 

de presunción de veracidade salvo proba en contrario, sen prexuízo das probas que, en defensa dos 

respectivos dereitos ou intereses, poidan sinalar ou achegar os propios afectados. 

 

Sección Cuarta: Consello Escolar 

ART. 61.- CONSELLO ESCOLAR 

O Consello Escolar do centro é o máximo órgano de participación de toda a comunidade educativa no 

centro. A súa competencia esténdese á totalidade do ensino concertado impartido no centro. 

 

ART. 62.- COMPOSICIÓN 

1. O Consello Escolar está constituído por: 
 
a) O Director Xeral. 
b) Tres representantes da Entidade Titular. 
c) Catro representantes dos profesores. 
d) Catro representantes dos pais ou titores legais dos alumnos, elixidos por e entre eles. 
e) Dous representantes do alumnado da ESO, elixidos por e entre eles. 
f) Un representante do persoal de administración e servizos. 
g) Un representante do persoal de atención educativa complementaria, no caso de existir no 
centro aulas especializadas. En calquera caso atenderase á lexislación vixente. 
h) Un representante do concello do termo municipal no que se sitúe o centro, nas condicións que 
dispoñan as administracións educativas.  

2. Na composición promoverase a presenza equilibrada de mulleres e homes. 

3. Ás deliberacións do Consello Escolar poden asistir, con voz, pero sen voto, sempre que sexan 
convocados para informar sobre cuestións da súa competencia, os demais órganos unipersoais e outras 
persoas en calidade de expertos. Do mesmo xeito, poderá asistir, previa invitación, o Irmán Provincial, 
ou o coordinador do Equipo de Titularidade, con voz pero sen voto. 

ART. 63.- ELECCIÓN, DESIGNACIÓN E VACANTES 

1. A elección e nomeamento dos representantes dos profesores, dos pais, dos alumnos, do persoal 
de administración e servizos e, no seu caso, do persoal de atención educativa complementaria no 
Consello Escolar e a cobertura provisional de vacantes dos devanditos representantes, realizarase 
conforme ao procedemento que determine a Entidade Titular do centro con respecto ás normas 
reguladoras do réxime de concertos e demais normativa vixente. 
 
2. Os conselleiros electos renovaranse por metades cada dous anos. As vacantes que se produzan 
con anterioridade ao remate do prazo do mandato cubriranse tendo en conta, no seu caso, o previsto 
na lexislación vixente. Neste suposto, o substituto serao polo restante tempo de mandato do 
substituído. 
 
3. A Asociación de Pais con maior representatividade poderá designar un dos representantes dos 
pais no Consello Escolar.  

 

ART. 64.- COMPETENCIAS 
 

1. Son competencias do Consello Escolar: 
a) Propoñer actuacións en relación coa convivencia para todos os sectores da comunidade 

educativa, especialmente as relacionadas coa resolución pacífica de conflitos. 
b) Participar na elaboración e aplicación do Proxecto Educativo do Centro. 
c) Informar, a proposta da Entidade Titular do Centro, o Regulamento de Réxime Interno do 

centro. 
d) Informar e avaliar a Programación Xeral Anual do Centro que elaborará o Equipo Directivo 

do centro. 
e) Aprobar, a proposta da Entidade Titular do centro, o orzamento do centro en relación aos 

fondos que proveñen da Administración e outras cantidades autorizadas, así como a 
Rendición Anual de Contas. 

f) Intervir na designación do Director de acordo co previsto no punto 1.2. do presente 
Regulamento. 

g) A proposta do titular, establecer os criterios de selección do persoal docente do nivel 
concertado de acordo co disposto no artigo 60 da Lei 8/1985, do 3 de xullo. 

h) Recibir comunicación de información do titular do centro da provisión e da extinción da 
relación laboral do profesorado en réxime de pago delegado que efectúe. 

i) Garantir o cumprimento das normas xerais sobre admisión de alumnos en niveis 
concertados. 

j) Coñecer as conductas contrarias á convivencia no centro e a aplicación das medidas 
correctoras, así como velar polo cumprimento da normativa vixente. A pedimento dos pais 
ou titores, poderá revisar as decisións adoptadas polo Director, relativas a condutas que 
prexudiquen gravemente a convivencia, e propoñer, no seu caso, a adopción das medidas 
oportunas. 

k) Avaliar anualmente o Plan de Convivencia e as normas que sobre esta materia se 
contemplen no Regulamento de Réxime Interno e elaborar periodicamente un informe 
sobre o clima de convivencia, especialmente sobre os resultados da aplicación do Plan de 
Convivencia. 

l) Informar das directrices para a programación e desenvolvemento das actividades escolares 
complementarias, actividades extraescolares e servizos escolares. 

m) Informar das directrices para a programación e desenvolvemento das actividades escolares 
complementarias, actividades extraescolares  e servizos escolares en niveis concertados. 

n) Aprobar, de ser o caso, a proposta da Entidade Titular, as achegas dos pais dos alumnos 
para a realización de actividades extraescolares, e os servizos escolares en niveis 
concertados se tal competencia fose recoñecida pola Administración Educativa. 

o) Propoñer, no seu caso, á Administración educativa, a autorización para establecer 
percepcións aos pais/titores dos alumnos pola realización de actividades escolares 
complementarias en niveis concertados. 

p) Informar dos criterios sobre a participación do centro en actividades culturais, deportivas 
e recreativas, así como naquelas accións asistenciais ás que o centro puidese prestar a súa 
colaboración. Informar das directrices para a programación e desenvolvemento das 
actividades complementarias, visitas, viaxes... 

q) Favorecer relacións de colaboración con outros centros con fins culturais e educativos. 
r) Participar na avaliación da marcha xeral do centro nos aspectos administrativos e docentes 

das etapas concertadas. 
s) Aprobar, a proposta da Entidade Titular, o Regulamento de Réxime Interno do centro. 
t) Propoñer medidas e iniciativas que favorezan a convivencia no centro, a igualdade entre 

homes e mulleres, a igualdade de trato e a non discriminación, a prevención da violencia 
de xénero e a resolución pacífica de conflitos en tódolos ámbitos da vida persoal, familiar 
e social. 

u) Impulsar a adopción e seguimento de medidas educativas que fomenten o recoñecemento 
e protección dos dereitos das persoas menores de idade. 

v) Designar, a proposta do titular, unha persoa que impulse as medidas educativas que 
fomenten a igualdade real e efectiva de mulleres e homes e a prevención da violencia de 
xénero, promovendo os instrumentos necesarios para facer un seguimento das posibles 
situacións de violencia de xénero que se poidan dar no centro. 

w) Escoller aos representantes que correspondan para constituír a Comisión de Convivencia 
do Centro de acordo co establecido neste regulamento. 

x) Calquera outra que lle sexa atribuída pola Administración educativa. 

 

ART. 65.- RÉXIME DE FUNCIONAMENTO 

O funcionamento do Consello Escolar rexerase polas seguintes normas: 

1. As reunións do Consello Escolar serán convocadas e presididas polo Drector. A convocatoria 
realizarase, polo menos, con oito días de antelación e irá acompañada da orde do día. Cando a 
urxencia do caso o requira, a convocatoria poderá realizarse con vinte catro horas de antelación. 

2. O Consello Escolar reunirase ordinariamente tres veces ao ano, coincidindo con cada un dos 
trimestres do curso académico. Con carácter extraordinario reunirase por convocatoria do 
Presidente ou de, cando menos, a metade dos membros do Consello. 

3. O Consello Escolar quedará validamente constituído cando asistan á reunión a metade máis un 
dos seus compoñentes. 

4. Os acordos deberán adoptarse, cando menos, polo voto favorable da metade máis un dos 
presentes, salvo que, para determinados asuntos, sexa esixida outra maioría. No caso de empate 
o voto do Presidente será dirimente. 

5. Todos os membros terán dereito a formular votos particulares e a que quede constancia dos 
mesmos nas actas. 

6. Ás deliberacións do Consello Escolar poderán ser convocados polo presidente, con voz pero sen 
voto, os demais órganos unipersoais e aquelas persoas cuxo informe e asesoramento estime 
oportuno. 

7. As votacións serán secretas cando se refiran a persoas ou o solicite un terzo dos asistentes con  
dereito a voto. 

8. Todos os asistentes gardarán reserva e discreción das deliberacións do Consello. 

9. O secretario do Consello será nomeado de entre os seus membros pola Entidade Titular do centro. 
De todas as reunións o Secretario levantará acta, quedando a salvo o dereito a formular e esixir, 
na seguinte reunión, as correccións que procedan. Unha vez aprobada será subscrita polo 



 

Regulamento de Réxime Interno – Colexio Marista Santa María (Tui) 

34 

Secretario que dará fe co visto e prace do Presidente. 

10. A inasistencia dos membros do Consello Escolar ás reunións do mesmo deberá ser xustificada 
ante o Presidente. 

11. De común acordo entre a Entidade Titular do centro e o Consello poderanse constituír comisións 
coa composición, competencias, duración e réxime de funcionamento que se determinen no 
acordo de creación, e que serán incorporadas como anexo ao presente regulamento. 

12. Os representantes dos alumnos no Consello Escolar do centro participarán en tódalas 
deliberacións do mesmo. Non intervirán nos casos de designación e cesamento do Director e nos 
de despido do profesorado. 

13. As reunións do Consello Escolar poderán celebrarse mediante multiconferencia telefónica, 
videoconferencia ou calquera outro sistema análogo que asegure a comunicación en tempo real 
e, por tanto, a unidade de acto, de forma que un, varios, ou incluso todos os seus membros asistan 
telematicamente á reunión. As circunstancias de celebración e a posibilidade de utilizar os 
devanditos medios telemáticos indicaranse na convocatoria da reunión, que se entenderá 
celebrada no centro educativo. O secretario terá que recoñecer a identidade dos membros 
asistentes e expresalo así na acta. 

14. Así mesmo, o Consello Escolar poderá, excepcionalmente, adoptar acordos sen celebrar reunión, 
a proposta do Presidente ou cando o solicite un terzo dos membros do órgano, sempre que ningún 
dos membros se opoña. As reunións do Consello Escolar sen sesión versarán sobre propostas 
concretas, que serán remitidas polo Presidente, por escrito, á totalidade de membros, quen 
deberá responder tamén por escrito no prazo de corenta e oito horas desde a súa recepción. O 
secretario deixará constancia na acta dos acordos adoptados, expresando o nome dos membros 
do órgano con indicación do voto emitido por cada un deles. Neste caso, considerarase que os 
acordos foron adoptados no centro educativo e na data de recepción do último dos votos. 

15. Cando sexa preciso comunicar ao Consello Escolar a extinción do contrato de traballo de 
profesorado en pago delegado, poderase anticipar a devandita comunicación vía correo 
electrónico a todos os membros, con xustificante de recepción, sen prexuízo da comunicación 
formal que se efectuará na próxima reunión do consello escolar. 

 

 

Sección Quinta: Comisión de Convivencia 

 
Art. 66. Normas específicas para o funcionamento da comisión de convivencia do centro 

O réxime de funcionamento, composición e o desenvolvemento das funcións da comisión de 
convivencia concretase no noso plan de convivencia, de conformidade co establecido para os órganos 
colexiados na Lei 16/2010, do 17 de decembro, de organización e funcionamento da Administración 
xeral e do sector público autonómico de Galicia. 
 
Art. 67. Carácter 

A comisión de convivencia terá carácter consultivo e desempeñará as súas funcións por delegación do 
consello escolar para facilitar o cumprimento das competencias que, en materia de convivencia 
escolar, ten asignadas o consello escolar. 
 
Art. 68. Composición e elección dos seus membros 

Os seus membros serán elixidos polo consello escolar do centro, segundo o establecido no artigo 6.2 

do citado decreto. 

▪ Deberán estar representados, de forma equilibrada, mulleres e homes de todos os sectores da 

comunidade educativa. 

▪ Os integrantes da comisión de convivencia serán nomeados pola persoa responsable da dirección 

do centro, por proposta dos colectivos representados. 

▪ Composta por: 

– O seu presidente será a persoa titular da dirección do centro. 

– Representantes do alumnado. 

– Representantes do profesorado. 

– Representantes das familias. 

– Representantes do persoal de administración e servizos. 

– O titular do centro, no caso dos centros concertados. 

Todos os representantes estarán na mesma proporción na que se encontran representados no consello 

escolar do centro, aínda que non é requisito que sexan os mesmos. 

Unha das persoas integrantes actuará como secretaria e redactará a acta das súas reunións. 

A composición da nosa Comisión de Convivencia recollese no apartado 3.1 Sensibilización do noso Plan. 

▪ Profesionais aconsellables na composición da comisión de convivencia: 

– Persoa que ocupe a xefatura do departamento de orientación. 

– Profesorado que realice a función específica de dinamizador da convivencia no centro, 
segundo a Orde do 17 de xullo de 2007 pola que se regula a percepción da compoñente 
singular do complemento específico por función titorial e outras funcións docentes. 

– Calquera outro membro da comunidade educativa que teña formación e sensibilidade nos 
temas relacionados coa convivencia. 

 
Art.69. Funcións/Actuacións da comisión de convivencia 

▪ Elaborar o plan de convivencia do centro e as demais actuacións derivadas do seu 
desenvolvemento, seguimento, avaliación e revisión, función que será asumida polo equipo 
directivo cando non estea constituída, que será aprobado polo consello escolar do centro, tal como 
se recolle no artigo 10 da Lei 4/2011. 

▪ Velar pola correcta aplicación do disposto na normativa existente en materia de convivencia e no 

plan e normas de convivencia. 

▪ Elevar ao consello escolar de cada centro e recoller na memoria anual da comisión de convivencia 
as iniciativas tendentes a previr e resolver conflitos de convivencia, mellorar a convivencia e 
fomentar o respecto mutuo e a tolerancia no centro educativo propostas polas escolas de nais e 
pais que se poidan crear no centro e se establezan no plan de convivencia. 

▪ Funcións, por delegación do consello escolar: 

– Dinamizar todos os sectores da comunidade educativa, incorporando as súas iniciativas no 

procedemento de elaboración, desenvolvemento, seguimento  e revisión do plan de 

convivencia do centro. 

– Adoptar as medidas preventivas necesarias para garantir os dereitos de todos os membros 

da comunidade educativa e o cumprimento das normas de convivencia do centro. 

– Impulsar accións dirixidas á promoción da convivencia, especialmente o fomento de 

actitudes para garantir a igualdade entre mulleres e homes, a igualdade de trato de todos 

os membros da comunidade educativa e a resolución pacífica dos conflitos. 

– Propoñerlle ao consello escolar as medidas que considere oportunas para mellorar a 

convivencia, así como dar conta a este, cando menos dúas veces ao longo do curso, das 

actuacións desenvolvidas e das correccións e medidas disciplinarias impostas. 

– Propoñerlle, de ser o caso, ao director do centro persoas que poidan formar parte do equipo 

de mediación. 

– Coñecer o cumprimento efectivo das correccións e medidas correctoras nos termos que 
foran impostas e informar o consello escolar sobre o grao de cumprimento da normativa 
vixente. 

– Realizar o seguimento dos compromisos de convivencia subscritos no centro. 

– Elaborar unha memoria anual sobre a análise da convivencia e conflitividade no centro, no 
que se reflictan as iniciativas no ámbito do centro sobre a materia: este informe será 
trasladado ao consello escolar do centro e ao correspondente servizo territorial de 
inspección educativa. 

– Aqueloutras que lle sexan encomendadas polo consello escolar do centro ou  o órgano da 

Administración educativa con competencias na materia 

Art. 70. Posibilidade de asesoramento/colaboración 

Cando a comisión de convivencia o considere oportuno, e co obxecto de que informen no ámbito das 

súas respectivas competencias, poderá solicitar: 

▪ O asesoramento dos profesionais do departamento de orientación que interveñen no centro. 

▪ Colaboración: 

– Do profesorado titor relacionado co tema que se analice. 

– Do educador ou educadora social do concello onde se atope o centro educativo. 

– Doutros profesionais segundo a problemática de que se trate. 

– Das asociacións do sector que poidan colaborar na mellora da convivencia. 
 
Art. 71. Plan de reunións/xuntanzas 

▪ Mínimas: 

– Ordinarias: tres xuntanzas anuais de carácter ordinario, unha por trimestre. 

– Extraordinarias: cantas veces sexa convocada por: 

– A súa presidencia por iniciativa propia. 

– Proposta de, polo menos, unha terceira parte dos seus membros.

TÍTULO IV: Órganos de coordinación docente e orientación educativa. 
 

ART. 72.- ÓRGANOS DE COORDINACIÓN EDUCATIVA 

1. Os órganos de coordinación educativa son unipersoais e colexiados. 
2. Son órganos unipersoais de coordinación educativa, o coordinador de orientación, o coordinador de ciclo, 

o coordinador de departamento e o titor. 
3. Son órganos colexiados de coordinación educativa o Equipo de Animación Local, Equipo de Orientación, 

os Departamentos didácticos, os Equipos Docentes de ciclo e de curso, as Comisións de Coordinación 
Pedagóxica. 

4. Enténdese por tarefas de coordinación educativa, nun sentido amplo, aquelas que están encamiñadas a 
animar e canalizar a vitalidade e a súa expresión persoal e grupal, no marco dun centro que fomenta o 
crecemento integral de todas as persoas que o constitúen. 

5. Os órganos de coordinación docente, no seu ámbito competencial, incorporarán nas súas actuacións as 
medidas e os acordos adoptados, de conformidade co que estableza o Plan de Convivencia e as Normas 
de Convivencia do centro. 

6. As medidas e os acordos serán recollidos pola Comisión de Coordinación Pedagóxica e polo resto dos 
órganos de coordinación docente para incluílos nos documentos institucionais do centro, concretamente 
nas concrecións curriculares de etapa, para asegurar a coherencia destes co Proxecto Educativo do centro 
e a Programación Xeral Anual. 

7. O Centro contará cos seguintes órganos de animación e coordinación educativa e académica: Equipo de 
Animación Local, Equipo de Orientación, Titores, Departamentos Didácticos. Coordinación de áreas, 
Equipos docentes de Ciclo, Equipo docente de curso, Equipos docentes de grupo, Comisións de 
Coordinación Pedagóxica. 

 

Capítulo PRIMEIRO.- ÓRGANOS UNIPERSOAIS  

 

Sección Primeira: Coordinador de Orientación 
 

ART. 73.-COMPETENCIAS 

Son competencias do Coordinador de Orientación: 

1. Asesorar ao profesorado, aos órganos de goberno e xestión e ás estruturas organizativas do centro, no 
ámbito da función de orientación. 

2. Coordinar os aspectos xerais da función do orientación. 
3. Asesorar e coordinar a planificación e animar o desenvolvemento das actividades de orientación. 
4. Desenvolver programas de orientación con grupos de alumnos. 
5. Elaborar o plan anual do equipo e a memoria final de curso. 
6. Dirixir e coordinar as actividades do Equipo de Orientación. 
7. Elaborar e dar a coñecer a toda a comunidade educativa a información relativa ás actividades do equipo.  
8. Velar polo cumprimento do plan anual do Equipo. 
9. Convocar e dirixir as reunións do equipo. 
10. Coordinar a organización de espazos e instalacións asignados ao equipo, trasladar ao Equipo Directivo a 

proposta de adquisición de materiais e equipamento específico e velar polo seu mantemento. 
11. Colaborar coas avaliacións que, sobre o funcionamento e as actividades do centro, promovan os órganos 

de goberno do mesmo ou a Entidade Titular. 
12. Participar na revisión do Proxecto Curricular e coordinar a participación do equipo na elaboración e 

adecuación do Plan de Acción Titorial. 

13. Promover a avaliación da práctica docente do seu equipo e dos distintos proxectos e actividades do 
mesmo. 

14. Coordinar a participación do Equipo de Orientación no Plan de Convivencia e no Plan contra o absentismo, 
en colaboración directa co Xefe de Estudos e servizos sociais. 

15. Coñecer e aplicar o Protocolo Institucional de Protección á Infancia. 
16. Responsabilizarse da custodia dos documentos do equipo e do centro dentro da súa competencia, 

velando pola reserva e confidencialidade dos datos de carácter privado e sensible. 
17. Atender aos requerimentos e convocatorias provinciais. 
18. Responsabilizarse da avaliación do desempeño das persoas que ten ao seu cargo, segundo o organigrama. 
 

ART. 74.- NOMEAMENTO E CESAMENTO 

O Coordinador do Equipo de Orientación é a persoa designada polo Equipo Directivo para velar pola 

adecuada articulación da orientación educativa e psicopedagóxica que desenvolve o equipo. 

É designado polo Equipo Directivo para un curso académico e será escollido de entre os membros do Equipo 

de Orientación. Actuará baixo a dependencia directa dos xefes de estudos e en estreita colaboración co 

Equipo Directivo e o Equipo de Animación Local. 

O seu perfil é o dunha persoa comprometida co Carácter Propio e o Proxecto Educativo do Centro, con 

capacidade de liderado, innovador e organizado, con competencia en dinamizar eficazmente as reunións, e 

un coñecemento exhaustivo da lexislación nos seus ámbitos de actuación. 

 

Sección Segunda: Coordinador de Ciclo 

ART. 75.- COMPETENCIAS 

Son competencias do coordinador de ciclo: 
 
1. Promover e coordinar, a través dos titores, o desenvolvemento do proceso educativo dos alumnos do 

ciclo. 
2. Promover e coordinar a convivencia do alumnado. 
3. Convocar e presidir, na ausencia do director pedagóxico ou Xefe de Estudos, as reunións do equipo 

docente de ciclo. 

 

ART. 76.- NOMEAMENTO E CESAMENTO 

O coordinador de ciclo é un profesor do centro. É nomeado e cesado polo director xeral. 

 

 

Sección Terceira: Coordinador de Departamento 

ART. 77.- COMPETENCIAS 

Son competencias do coordinador do departamento: 

a) Dirixir e coordinar as actividades derivadas das funcións asignadas ao departamento. 
b) Organizar, convocar e presidir as reunións que celebre o departamento, así como redactar e asinar as 

actas correspondentes. 
c) Responsabilizarse e participar nas tarefas que se derivan da elaboración dos Proxectos Curriculares, na 

achega que o departamento debe efectuar para elaborar e avaliar o Proxecto Educativo e a Programación 

Xeral Anual, así como coordinar a redacción da Programación didáctica das áreas, materias ou módulos 
que se integran no departamento, a memoria final do curso e a elaboración das adaptacións curriculares 
que, no seu caso, se determinen. 

d) Coordinar e velar polo cumprimento da programación didáctica do departamento e a aplicación correcta 
dos criterios de avaliación, informando aos titores. 

e) Velar para que se informe ao alumnado adecuadamente sobre a programación didáctica das áreas e 
materias do departamento, con especial referencia aos obxectivos, os mínimos esixibles e os criterios de 
avaliación. 

f) Organizar, en colaboración cos membros do departamento e de acordo co Xefe de Estudos, os procesos 
de recuperación para os alumnos con materias pendentes. 

g) Organizar a custodia das probas e documentos que servisen para valorar ao alumnado. 
h) Comunicar ao Director o Xefe de Estudos calquera anomalía que se detecte no departamento. 
i) Propiciar o perfeccionamento pedagóxico, de forma que as reunións periódicas contribúan á formación 

dos propios membros do departamento, e promover actividades de formación, tanto interna como 
externa, que actualicen científica e didacticamente ao profesorado. 

j) Resolver as reclamacións de final de curso que afecten ao seu departamento, de acordo coas 
deliberacións dos seus membros e elaborar os informes pertinentes. 

k) Elaborar os oportunos informes sobre as necesidades do departamento para a confección do orzamento 
anual do centro. 

l) Coordinar a organización de espazos e instalacións, propoñer a adquisición do material e o equipamento 
específico asignado ao departamento e velar polo seu mantemento. 

m) Promover a avaliación da práctica docente do seu departamento e dos distintos proxectos e actividades 
do mesmo. 

n) Colaborar nas avaliacións que, sobre o funcionamento e as actividades do centro, promovan os órganos 
de goberno do mesmo ou a Administración educativa no relativo ao seu departamento. 

o) Calquera outra que lle poida encomendar o Xefe de Estudos dentro do seu ámbito de competencia. 
 

ART. 78.- NOMEAMENTO E CESAMENTO 

É designado polo Director Xeral de acordo co Equipo Directivo para un curso académico e será escollido de 

entre os membros do devandito departamento. 

O Coordinador de Departamento Didáctico é un educador que vela pola organización e desenvolvemento do 

proceso de ensinanza-aprendizaxe propio das áreas, materias ou módulos que teña asignados o devandito 

Departamento, así como outras actividades encomendadas, dentro do ámbito das súas competencias. 

O seu perfil é o dunha persoa comprometida co Carácter Propio e Proxecto Educativo do Centro, con 

capacidade de liderado, innovador e organizado, con competencia en dinamizar eficazmente as reunións. 

Sección Cuarta: Titor 
 

ART. 79.- COMPETENCIAS 

Son competencias do titor: 

a) Acompañar aos alumnos no seu crecemento persoal, coñecer os seus intereses, facilitar a súa integración 
no grupo e no conxunto da vida escolar e fomentar a súa participación nas actividades do centro. 

b) Coordinar o desenvolvemento das capacidades, o crecemento en valores e a adquisición de 
coñecementos dos seus alumnos titorizados. 

c) Dirixir o desenvolvemento do Plan de Acción Titorial e o programa de orientación educativa, baixo a 
coordinación do Xefe de Estudos e o Equipo de Animación Local e coa colaboración do Equipo de 
Orientación. 

d) Coordinar o proceso de aprendizaxe e avaliación dos alumnos que titoriza e organizar e dirixir as 
correspondentes sesións de avaliación. En Primaria, ademais, adoptar co resto de profesorado de ciclo, a 

decisión que proceda acerca da promoción dos alumnos dun ciclo a outro, previa audiencia dos seus pais 
ou titores legais. 

e) Orientar e asesorar ao alumnado sobre as súas posibilidades educativas e profesionais e sobre a elección 
de materias optativas. 

f) Coordinar o labor educativo do Equipo Docente do Grupo-Aula. A tal fin, velará por manter a coherencia 
da programación e da práctica docente co Proxecto Curricular e a Programación Xeral Anual a través das 
reunións que leve ao cabo o equipo. 

g) Participar nas reunións periódicas que convoquen ao efecto o Equipo de Animación Local e o Equipo de 
Orientación e colaborar con ámbolos dous equipos. 

h) Manter entrevistas persoais periódicas cos alumnos e as súas familias. 
i) Cumprimentar a documentación académica individual dos alumnos ao seu cargo. 
j) Encamiñar os problemas e inquedanzas do alumnado e mediar, en colaboración co delegado e 

subdelegado do grupo, ante o resto do profesorado e o Xefe de Estudos, nos problemas que se formulen, 
tanto no que se refire a accións de índole académica como de convivencia. 

k) Informar aos pais, profesores e alumnos do grupo de todo aquilo que lles concirna en relación coas 
actividades docentes e o rendemento académico, e comunicar ás familias as faltas de asistencia do 
alumnado. 

l) Facilitar a cooperación educativa de todos os educadores (profesores, animadores de movementos 
xuvenís, monitores deportivos, etc.) e os pais dos alumnos. 

m) Atender aos alumnos que compoñen a súa titoría nas distintas actividades, xunto co resto dos profesores 
e baixo as indicacións do Xefe de Estudos. 

n) Dirixir e animar as convivencias do seu grupo, as actividades dos momentos de reflexión da mañá 
(amencer á vida/bo día, oración da mañá), as sesións de titoría grupal e demais accións encamiñadas  á 
dinamización do grupo, en coordinación co Equipo de Animación Local. 

o) Avaliar o desenvolvemento do Plan de Acción Titorial, velando polo seu carácter integral e evanxelizador. 
Ao finalizar o período lectivo, efectuarán unha análise do traballo realizado ao longo do curso no referente 
á acción titorial, os logros e as correccións necesarias para o próximo curso, redactando un informe que 
se incluirá na Memoria final. 

 

ART. 80.- NOMEAMENTO E CESAMENTO 

O titor é un profesor, designado polo Equipo Directivo entre o profesorado. No caso de que o Grupo-Aula 
teña máis dun Titor, se o Equipo Directivo o considera oportuno, designará un Coordinador de Titores do 
grupo-aula. O Xefe de Estudos encargarase da coordinación dos respectivos titores das etapas da súa 
competencia, mantendo con eles as reunións periódicas necesarias. 
A designación de titores realizarase tendo en conta a lexislación vixente. 
Os titores teñen a consideración de autoridade pública. Nos procedementos de adopción de medidas 
correctoras, os feitos constatados por profesores e membros do Equipo Directivo do centro terán valor 
probatorio e gozarán de presunción de veracidade, salvo proba en contrario, sen prexuízo das probas que, 
en defensa dos respectivos dereitos ou intereses, poidan sinalar ou achegar os propios afectados. 
O perfil do titor é o dunha persoa comprometida co Carácter Propio e Proxecto Educativo do Centro, cun 
desenvolvemento significativo das habilidades sociais, próximo, comunicador, innovador e organizado. 

 

Sección Quinta: Coordinador de benestar e protección ao menor 
 

ART. 81.- COMPETENCIAS 

Son competencias do coordinador de benestar e protección: 

a) Promover plans de formación sobre prevención, detección precoz e protección de menores, dirixidos aos 
menores, aos pais ou titores (en coordinación coas ANPAS) e ao persoal do centro, priorizando os 

destinados aos profesores titores e á adquisición polos menores de habilidades para detectar e responder 
a situacións de violencia. 

b) Coordinar os casos que requiran de intervención por parte dos servizos sociais competentes, debendo 
informar as autoridades correspondentes, se se valora necesario, e sen prexuízo do deber de 
comunicación nos casos legalmente previstos. 

c) Identificarse ante toda a comunidade educativa como referente principal para as comunicacións 
relacionadas con posibles casos de violencia. 

d) Promover medidas que aseguren o máximo benestar para os menores e a cultura do bo trato aos mesmos.  
e) Fomentar entre o persoal do centro e o alumnado a utilización de métodos alternativos de resolución 

pacífica de conflitos. 
f) Informar o persoal do centro sobre os protocolos en materia de prevención e protección de calquera 

forma de violencia existentes na súa localidade ou comunidade autónoma. 
g) Fomentar o respecto aos alumnos e alumnas con discapacidade ou calquera outra circunstancia de 

especial vulnerabilidade ou diversidade. 
h) Colaborar coa dirección do centro educativo na elaboración e avaliación do Plan de Convivencia. 
i) Promover, naquelas situacións que supoñan un risco para a seguridade das persoas menores de idade, a 

comunicación inmediata por parte do centro educativo ás Forzas e Corpos de Seguridade do Estado. 
j) Promover, naquelas situacións que poidan implicar un tratamento ilícito de datos de carácter persoal das 

persoas menores de idade, a comunicación inmediata por parte do centro educativo á Axencia Española 
de Protección de Datos. 

k) Fomentar que no centro leve a cabo unha alimentación saudable, nutritiva e equilibrada, especialmente 
para os máis vulnerables. 

l) As demais competencias que se determinen pola normativa aplicable. 
 

ART. 82.- NOMEAMENTO E CESAMENTO 

O coordinador de benestar e protección é nomeado e cesado pola Entidade Titular do centro. 

Sección Sexta: Profesor de área ou materia 
 

ART.83.- DEFINICIÓN 

 

É o educador, coa titulación adecuada, autorizado pola Administración educativa para exercer o ensino, a 

quen se lle encomendou desde a competencia apropiada, a docencia da devandita área no centro. 

A súa incorporación ao claustro docente do centro leva implícita a fidelidade ao Proxecto Educativo do Centro 

e ao seu Proxecto Curricular. 

 

ART. 84.- COMPETENCIAS 

Son competencias do profesor: 

a) Educar e orientar aos alumnos, sempre de acordo aos Proxecto Educativo e Proposta Curricular, en 

materia de estudos, vocacional, persoal e de relación, en cantas ocasións sexa conveniente desde a 

acción titorial da que é corresponsable. 

b) Intervir de modo adecuado nos casos de alteración da convivencia, asumindo responsablemente a 

consideración de autoridade pública que a lei lle outorga. 

c) Favorecer a aprendizaxe, por parte dos alumnos, das materias que lle foran encomendadas desde a 

Dirección, de acordo ao Proxecto Educativo e a Proposta Curricular do Centro. 

d) Avaliar o seu papel de mediador nos procesos de ensinanza-aprendizaxe dos alumnos, para ir 

mellorando continuamente tanto a súa condición de educador como o rendemento académico dos seus 

alumnos e implicarse activamente nos procesos de innovación metodolóxica. 

e) Participar dunha maneira construtiva e activa nos órganos colexiados aos que estea asignado pola súa 

condición de profesor (Claustro, Departamento, Equipo de Grupo-Aula, Equipo Docente de Etapa, 

Equipo Docente de Curso). 

f) Participar dunha maneira construtiva e activa, nos programas de formación permanente do profesorado 

deseñados para o Claustro pola Entidade Titular, Equipo Directivo e enlace de formación. 

g) Supervisar, dirixir, orientar e coordinar as actividades académicas dos alumnos que ten asignados co 

resto do centro nas materias da súa competencia. 

h) Manter unha relación fluída cos pais dos seus alumnos para favorecer o desenvolvemento integral de 

cada educando, en coordinación co titor. 

i) Promover o diálogo fe-cultura desde a súa materia. 

 

Capítulo SEGUNDO.- ÓRGANOS COLEXIADOS  
 

Sección Primeira: Equipo de Animación Local 
 

ART. 85.-  FINALIDADE E COMPOSICIÓN. 

a) É o equipo colexial responsable de promover que os centros educativos sexan evanxelizadores. 
b) Atendendo ás diversas necesidades das persoas (sociais, culturais, pedagóxicas, transcendentes) e 

tomando como referencia a Xesús de Nazaret. 
c) Creando as condicións (ambiente, relacións, recursos) para favorecer o desenvolvemento pleno da 

persoa en todas as súas dimensións. 
d) Asegurando o carácter evanxelizador do Proxecto Educativo de Centro (Plan de Acción Titorial, Proposta 

Curricular, Plan de Espiritualidade, etc.)  
e) Este equipo encárgase da animación do centro no seu conxunto, aínda que todos os educadores 

(profesores, animadores de movementos xuvenís, monitores deportivos, etc.) son axentes de 
evanxelización.  

f) Os titores serán os principais protagonistas do proceso evanxelizador do alumnado.  
g) A constitución do Equipo de Animación Local compete ao Equipo Directivo. Entre os seus membros 

estará o Director. 
h) Para levar a cabo as súas funcións, o Equipo de Animación Local reúnese, polo menos, unha vez cada 

quince días. 
 

ART. 86.- COMPETENCIAS 

Son competencias do Equipo de Animación Local: 

a) Reflexionar sobre as accións educativas emprendidas no centro, analizalas baixo criterios evanxélicos e 
dialogar co Equipo Directivo das súas conclusións. 

b) Coordinar a elaboración (ou adecuación e aplicación) e posta en marcha do Plan de Acción Titorial. Para 
iso, contará coas achegas que proveñan do Equipo de Orientación, Solidariedade, MarCha, Scouts, de 
actividades extraescolares, do Equipo de Titores, do equipo de Pastoral se houber, e doutros equipos que 
puidesen existir no centro. 

c) Liderar a acción formativa de titores encamiñada ao desenvolvemento do Plan de Acción Titorial, para o 
cal o Equipo de Animación Local reúnese cos distintos equipos de titores de ciclo, planificando, 
acompañando e avaliando con eles as intervencións educativas que emanan do Plan de Acción Titorial. 

d) Promover a formación de todos os educadores (profesores, animadores de movementos xuvenís, 
monitores deportivos, etc.) para que poidan levar ao cabo a tarefa evanxelizadora na súa acción 
educativa. Particularmente impulsarán a acollida, o acompañamento e a formación dos novos 
educadores. 

e) Liderar o despregamento do Marco Provincial de Espiritualidade GIER en todos os niveis e en todos os 
ámbitos, responsabilizándose do seu seguimento e avaliación. 

f) Impulsar a acción do Equipo de Orientación e dos equipos colexiais de ERE (Ensino Relixioso Escolar), 
Solidariedade, MarCha, Scouts e de Actividades extraescolares, do equipo de Pastoral se houber, e 
doutros equipos que puidesen existir no centro, facilitando a coordinación dos seus cometidos, 
promovendo a coherencia interdisciplinar das súas formulacións e asumindo un servizo de unidade nas 
súas intervencións. 

g) Reflexionar sobre o ambiente colexial e as estruturas do centro, propoñendo estratexias para dinamizar 
as relacións interpersoais e intergrupais. 

h) Garantir, no Plan de Acción Titorial e outras accións educativas, unha pedagoxía cristiá e unha pedagoxía 
da experiencia cristiá, xa sexa directamente ou a través dun subequipo. 

 
 

Sección Segunda: Equipo de Orientación 
 

ART. 87.-  FINALIDADE E COMPOSICIÓN 

 

O Equipo de Orientación é un órgano especializado que constitúe o soporte técnico da planificación e 

desenvolvemento da orientación. Apoia o labor do centro docente e do conxunto do profesorado en todas 

aquelas actuacións encamiñadas a asegurar a formación integral do alumnado. 

Os Equipos de Orientación están formados, polo menos, por un graduado ou titulado superior en Psicoloxía, 

Pedagoxía ou Psicopedagoxía e por especialistas, mestres ou graduados en Pedagoxía Terapéutica e en 

Audición e Linguaxe e outros profesores que, por designación do Equipo Directivo, poidan contribuír  á 

orientación desde a súa especialidade, coñecementos ou experiencia profesional.  

Traballa en permanente coordinación cos Xefes de Estudos, co Director e co Equipo de Animación Local, 

achegando a súa intervención, ademais, nos órganos colexiais nos que se prescribe a súa representación. 

O Departamento de Orientación desenvolverá as súas funcións en colaboración cos demais órganos de 

coordinación do centro e co profesorado nos ámbitos de actuación, que estarán interrelacionados entre si, 

vencellados ao apoio ao proceso de ensino e aprendizaxe, así como ao apoio á orientación académica e 

profesional e á acción titorial. 

Os membros do Equipo de Orientación reuniranse semanalmente debendo dedicar esta reunión, polo menos 

unha vez ao mes, á posta en común e valoración das actuacións levadas ao cabo polos distintos compoñentes. 

Avaliarán, entre outros aspectos, aos alumnos atendidos, o progreso educativo dos mesmos e o grao de 

coordinación con outros profesionais do centro.  

Ten como finalidade asesorar e intervir con todos os membros da comunidade educativa no 

desenvolvemento das accións de carácter orientador e prestar especial atención á diversidade do alumnado 

para o que participa na planificación e desenvolvemento de actuacións como apoio: 

a) Ao proceso de ensinanza e aprendizaxe. 
b) Á orientación académica e profesional. 
c) Á acción titorial. 
 

ART. 88.-  COMPETENCIAS 

Son competencias do Equipo de Orientación: 

Apoio ao proceso de ensino-avaliación-aprendizaxe 
a) Formular propostas á Comisión de Coordinación Pedagóxica sobre aspectos psicopedagóxicos para a 

revisión do Proxecto Educativo de Centro e da Programación Xeral Anual e medidas para previr 
dificultades de aprendizaxe e criterios de carácter organizativo e curricular para atender de forma 
axeitada as necesidades educativas do alumnado. Ademais, colaborarán no deseño de actividades 
encamiñadas á atención temperá. 

b) Participar co profesorado achegando criterios, procedementos e asesoramento técnico, na elaboración 
das medidas preventivas e de apoio que precisen os alumnos con necesidades educativas. . 

c) Facilitar orientacións na elaboración, aplicación, seguimento e avaliación das adaptacións curriculares. 
d) Asesorar ao Equipo Directivo e ao conxunto de profesorado na elaboración, seguimento e avaliación do 

Plan de Atención á Diversidade co obxecto de adecuar a resposta educativa do centro ás necesidades 
educativas do alumnado. 

e) Intervir ante problemas de aprendizaxe, de convivencia, de absentismo e abandono escolar temperán 
xunto ao profesorado do centro e baixo a dirección dos Xefes de Estudos. 

f) Realizar a avaliación psicopedagóxica, o informe psicopedagóxico e o ditame de escolarización de acordo 
á normativa vixente. 

g) Asesorar tecnicamente para implantar metodoloxías didácticas variadas e actualizadas seguindo as 
directrices do Equipo provincial de Xestión de Obras Educativas e do Equipo Directivo sobre renovación 
metodolóxica. 

 
Apoio á orientación académica e profesional 
a) Asesorar aos alumnos e ás súas familias, na orientación académica e profesional, fundamentalmente nos 

momentos de cambio de etapa, sobre a elección entre as distintas opcións académicas, formativas e 
profesionais que ten o alumnado. 

b) Redactar, poñer en práctica e avaliar o Proxecto de Orientación e liderar o desenvolvemento da función 
orientadora no centro, de acordo coas directrices do Proxecto Educativo do Centro, de tal maneira que se 
favoreza no alumnado o desenvolvemento das capacidades e competencias implicadas no proceso de 
toma de decisións.  

c) Favorecer a achega entre as familias e o centro a través de propostas de cooperación e colaboración, 
asesorando na súa posta en marcha. 

 
Apoio á acción titorial 
a) Colaborar cos Xefes de Estudos e co Equipo de Animación Local no desenvolvemento das actuacións 

recollidas no Plan de Acción Titorial e no Plan de Espiritualidade relacionadas coa titoría e a orientación 
vocacional, asesorando aos titores nas súas funcións, facilitándolles os recursos necesarios e promovendo 
a colaboración entre os titores.  

b) Coordinarse cos servizos sociais, de saúde e con calquera outro organismo ou entidade que poida traballar 
co centro escolar para desenvolver o Plan de Acción Titorial. 

c) Orientar ás familias naqueles aspectos que teñan relación co proceso educativo dos alumnos e atender 
ás consultas realizadas polos alumnos en materia de aprendizaxe, axuste emocional e orientación 
vocacional. 

d) Calquera outra que se lle encomende polo Equipo Directivo, dentro do ámbito das súas competencias. 
 

Sección Terceira: Departamentos de coordinación didáctica 
 

ART. 89.-  FINALIDADE E COMPOSICIÓN 

 

1. Os Departamentos de coordinación didáctica son os órganos colexiados de coordinación que, en 

Educación Secundaria, permiten a integración do profesorado no funcionamento do centro, 

encargándose de organizar e desenvolver os procesos de ensinanza e aprendizaxe propios das áreas ou 

materias correspondentes e as actividades que se lles encomenden dentro do ámbito das súas 

competencias. 

2. Son un instrumento de participación do profesorado na organización docente, así como un medio 

permanente de perfeccionamento pedagóxico e científico, a través dun sistema de reunións periódicas 

dos seus membros e outras actividades que se consideren oportunas. 

3. No centro existirán os seguintes departamentos didácticos:  

a) departamento de Ciencias. 
b) departamento de Linguas. 
c) departamento de Humanidades e Ciencias Sociais. 
d) departamento de Ensino Relixioso Escolar (ERE). 

4. A creación e modificación dos departamentos compete ao Equipo Directivo. A cada Departamento 

Didáctico pertencerán os profesores da especialidade ou especialidades que impartan o ensino propio 

das áreas ou materias asignadas ao departamento. 

5. Todos os profesores integrantes do departamento teñen a obriga de asistir ás reunións que se convoquen 

polo Coordinador do Departamento. 

6. Para levar ao cabo as súas funcións, os Departamentos Didácticos poderán organizarse en distintos 

Equipos de Área ou Seminarios, coordinados polo Coordinador de Área correspondente. 

 

ART. 90.-  COMPETENCIAS 

Son competencias dos departamentos didácticos: 

a) Formular propostas ao Equipo Directivo e ao Claustro relativas á elaboración e modificación da 
Programación Xeral Anual. 

b) Formular propostas á Comisión de Coordinación Pedagóxica relativas á elaboración e modificación, no 
seu caso, das Propostas Curriculares de Etapa. 

c) Elaborar, baixo a coordinación e dirección do Coordinador do Departamento, e tendo en conta as liñas 
básicas establecidas pola Comisión de Coordinación Pedagóxica, a programación didáctica do ensino 
correspondente ás áreas, materias e módulos, integrados en cada un dos departamentos, para a súa 
inclusión no Proposta Curricular e promover as medidas para que nas distintas materias se desenvolvan 
actividades que estimulen o interese e o hábito da lectura e a capacidade de expresarse correctamente 
en público e por escrito. 

d) Promover a actualización científica e didáctica do profesorado, propoñendo actividades de formación e 
perfeccionamento que actualicen as capacidades docentes. 

e) Manter actualizada a metodoloxía didáctica das súas áreas e adecuala aos diferentes grupos dun mesmo 
nivel e curso de acordo ás directrices da Entidade Titular e a lexislación vixente. 

f) Colaborar co Equipo de Orientación na prevención e detección temperá de problemas de aprendizaxe e 
na aplicación das medidas de atención á diversidade que se desenvolvan para o alumnado. 

g) Programar e organizar actividades complementarias. 
h) Organizar os procesos de recuperación de áreas ou materias pendentes para aqueles alumnos avaliados 

negativamente en tales áreas ou materias. 
i) Informar as reclamacións derivadas do proceso de avaliación que o alumnado formule sobre a 

cualificación final obtida nunha materia de acordo coa normativa vixente.  
j) Realizar o seguimento do grao de cumprimento da programación didáctica e propoñer as medidas de 

mellora que deriven do mesmo. 
k) Informar ao final do período establecido legalmente sobre os libros de texto e materiais e recursos para 

o desenvolvemento curricular. 
l) Propoñer ao Equipo Directivo materias optativas dependentes do departamento, que serán impartidas 

polo profesorado do mesmo.  
m) Elaborar, a final de curso, unha memoria na que se avalíe o desenvolvemento da programación didáctica, 

a práctica docente e os resultados obtidos no proceso de ensinanza-aprendizaxe nas materias integradas 
no departamento, indicando as posibles modificacións para a súa inclusión na Proposta Curricular, as 
actividades complementarias, os resultados académicos obtidos e o funcionamento do propio 
departamento. 

n) Promover desde as súas Áreas, o diálogo fe-cultura. 

 

ART. 91.- REUNIÓNS DOS DEPARTAMENTOS 

1. Os Departamentos didácticos terán, ao longo do curso, cantas reunións sexan necesarias para garantir o 

cumprimento axeitado das súas funcións. A comezo de curso realizarán un Plan Anual do departamento. 

2. Ao finalizar o período lectivo, os departamentos didácticos celebrarán as sesións precisas para efectuar 

unha análise do traballo realizado ao longo do curso, dos seus logros e das correccións necesarias para o 

próximo curso e redactarán a correspondente memoria final.  Esta memoria entregarase á Dirección do 

Centro para ser incluída na Memoria sobre a Programación Xeral Anual. 

3. De cada reunión redactarase unha acta que se arquivará oportunamente. As devanditas actas serán 

asinadas polo Coordinador do Departamento. 

4. O departamento deberá conservar as probas e documentos que servisen para avaliar ao alumnado ao 

longo do curso até o vencemento dos prazos establecidos para as reclamacións do alumnado. 

 

Sección Cuarta: Equipo Docente de Etapa 
 

ART. 92.-  COMPOSICIÓN E FUNCIONAMENTO 

O Equipo Docente de Etapa é o órgano colexiado de coordinación que tutela o desenvolvemento do proceso 

de ensino e aprendizaxe nunha etapa educativa. 

No Centro existirá un Equipo Docente de Infantil e Primaria, constituído por todos os profesores que 

imparten docencia en ditas etapas e un Equipo Docente de Secundaria, constituído por todos os profesores 

de Secundaria. A cada Equipo docente incorporaranse os orientadores que traballen na etapa. Cada Equipo 

docente de etapa será coordinado polo Xefe de Estudos correspondente. 

O equipo docente de etapa reunirase sempre que sexa convocado polo Xefe de Estudos ou o Director Xeral. 

 

ART. 93.- COMPETENCIAS 

Son competencias do equipo docente de etapa: 

a) Programar e avaliar as actividades docentes da etapa ou etapas nas que desenvolve o seu labor educativo. 
b) Programar, coordinar e avaliar as actividades complementarias que se realizan ao longo do curso 

académico. 
c) Participar na elaboración, realización e avaliación a Proposta Curricular, velando por unha axeitada 

secuenciación de obxectivos e contidos, así como da Programación Xeral Anual e da Memoria Anual. 
d) Analizar e dar resposta ás iniciativas e propostas xurdidas da Comisión de Coordinación Pedagóxica 

correspondente así como dos distintos equipos do centro. 
e) Propiciar o diálogo fe-cultura desde todas as areas. 

 

Sección Quinta: Equipo Docente de Curso 

ART. 94.-  COMPOSICIÓN E FUNCIONAMENTO 

 

1. O Equipo Docente de Curso é o órgano colexiado encargado de facer o seguimento e análise da acción 

titorial, educativa e metodolóxica.  

2. Cada Equipo Docente de Curso está integrado polos profesores titores que teñen asignados grupos do 

devandito curso, e por profesores non titores. Cada profesor non titor integrarase no Equipo no que teña 

maior dedicación. 

3. A constitución de cada Equipo Docente corresponde ao Equipo Directivo. 

4. O Equipo Docente de Curso reúnese, cando menos, unha vez cada 15 días, salvo que o Equipo Directivo 

dispoña outra periodicidade e sempre que se convoquen sesións de avaliación. 

 

ART. 95.-  COMPETENCIAS 

Son competencias do Equipo Docente de Curso: 

 
a) Elaborar, facer o seguimento e avaliar as programacións didácticas de cada un dos cursos, tendo en conta 

os criterios establecidos pola Comisión de Coordinación Pedagóxica. 
b) Realizar as avaliacións das aprendizaxes do alumnado do grupo no que se imparte clase. 
c) Coordinar as actividades concretas deseñadas no Plan de Acción Titorial, organizar e realizar as actividades 

complementarias. 
d) Avaliar a posta en práctica do Plan de Acción Titorial. 
e) Deseñar de modo coordinado as actividades específicas e tarefas de aprendizaxe e avaliación que se 

levarán ao cabo cos alumnos do curso. 
f) Estudar o funcionamento e a dinamización dos Grupos-Aula do curso, as relacións e conflitos, e propoñer 

estratexias de actuación. 
g) Establecer os mecanismos que fan posible a atención á diversidade, en coordinación co Equipo de 

Orientación. 
h) Elaborar propostas de mellora no proceso de ensino-aprendizaxe, na metodoloxía e na avaliación e facer 

propostas sobre a selección de materiais curriculares. 
i) Apoiar o acompañamento do itinerario educativo dos profesores novos. 
j) Manter actualizada a metodoloxía didáctica. 
k) Colaborar na realización das avaliacións de diagnóstico determinadas polas autoridades académicas e 

analizar os resultados destas avaliacións e das avaliacións internas. 

 

Sección Sexta: Equipo docente de Grupo-Aula 
 

ART. 96.-  COMPOSICIÓN E FUNCIONAMENTO 

1. O Equipo Docente de Grupo-Aula é o órgano colexiado de coordinación que tutela o desenvolvemento do 
proceso de ensino e aprendizaxe para un conxunto de alumnos constituídos como grupo. 

2. Está constituído, para todas as etapas educativas, por todos os profesores que imparten docencia aos 
alumnos do grupo. Será coordinado polo seu Titor. 

3. O Equipo Docente de Grupo-Aula reunirase segundo o disposto na normativa sobre avaliación, e sempre 
que sexa convocado polo Director Xeral, o Xefe de Estudos, ou a proposta, no seu caso, do Titor do Grupo. 

 

ART. 97. COMPETENCIAS 

Son competencias do equipo docente de grupo-aula: 
 
a) Acompañar o proceso educativo do alumno no seu crecemento integral. 

b) Realizar a avaliación do alumnado, de acordo coa normativa vixente e co Proxecto Educativo do Centro e 
adoptar as decisións que correspondan como resultado do mesmo. 

c) Valorar a evolución do alumnado no conxunto das materias e a súa madurez académica no conxunto dos 
obxectivos e as competencias correspondentes. 

d) Garantir que o profesorado proporcione ao alumnado información relativa á programación da materia 
que imparte, con especial referencia ao relativo á avaliación. 

e) Fomentar o clima de convivencia, cun plan específico que prevea as actuacións necesarias para a súa 
mellora. 

f) Afrontar coordinadamente os conflitos que xurdan no seo do grupo, adoptando as medidas necesarias 
para resolvelos sen prexuízo das competencias que correspondan a outros órganos en materia de 
prevención e resolución de conflitos. 

g) Procurar a coordinación das actividades de ensino e aprendizaxe, que se propoñan ao alumnado do grupo. 
h) Coñecer na elaboración da información que, no seu caso, se proporcione aos pais ou titores legais de cada 

un dos alumnos do grupo. 
i) Levar ao cabo as resolucións que se tomen nas Xuntas de Avaliación. 
j)  Atender aos pais, nais ou titores legais do alumnado do grupo. 
k) Cantas outras se determinen. 

 

 

Sección Sétima: Comisión de Coordinación Pedagóxica 
 

ART. 98.-  COMPOSICIÓN E FUNCIONAMENTO 

 

1. A Comisión de Coordinación Pedagóxica é o órgano colexiado de coordinación que fai o seguimento da 
práctica docente, utilizando como canle fundamental a avaliación da posta en marcha da Proposta 
Curricular. 

2. No Centro existirá unha Comisión de Coordinación Pedagóxica de Infantil e Primaria, unha Comisión de 
Coordinación Pedagóxica de Secundaria, e unha Comisión de Coordinación Pedagóxica Xeral (CCP), 
constituída polos membros das dúas anteriores e o Director. 

3. A Comisión de Coordinación Pedagóxica de Infantil-Primaria estará composta polo Xefe de Estudos de 
Primaria e Infantil, que coordinará a Comisión, os Coordinadores de Ciclo ou curso que se determinen, o 
Coordinador do Equipo de Bilingüismo, un membro do Equipo ERE, o Coordinador do Equipo de 
Orientación e o Coordinador do Equipo de Animación Local. 

4. A Comisión de Coordinación Pedagóxica de Secundaria estará composta polo Xefe de Estudos de 
Secundaria, que coordinará a Comisión, os Coordinadores de Departamento, o Coordinador do Equipo de 
Orientación, Coordinador do Equipo de Bilingüismo e o Coordinador do Equipo de Animación Local. 

5. Na Comunidade Autónoma de Galicia, o Coordinador do Equipo de Dinamización Lingüística pertence por 
dereito á Comisión de Coordinación Pedagóxica.  

6. Os membros da Comisión de Coordinación Pedagóxica xeral escollerán un secretario. Farase o propio na 
Comisión de Coordinación Pedagóxica de cada etapa. 

7. As Comisións de Coordinación Pedagóxica reuniranse, polo menos, dúas veces cada trimestre e a xeral 
reunirase, cando menos, unha vez por trimestre, e será presidida polo Director Xeral. 

 

ART. 99.- COMPETENCIAS 

Son competencias da Comisión de Coordinación Pedagóxica: 

a) Dirixir e coordinar a elaboración dos Proxectos Curriculares de Etapa e Plans Anuais, así como as súas 
posibles modificacións. 

b) Establecer, a partir dos criterios presentados polo Claustro, as directrices xerais para a elaboración e 

revisión das Propostas Curriculares de Etapa, que serán desenvolvidos polos Equipos de Curso (Educación 
Infantil e Primaria) os Departamentos de coordinación didáctica e Equipos de Curso (Secundaria), e polo 
Equipo de Orientación, asegurándose, deste xeito, a coordinación e coherencia interna dos mesmos. 

c) Asegurar a coherencia entre o Proxecto Educativo de Centro, as Propostas Curriculares de Etapa e a 
Programación Xeral Anual. 

d) Propoñer ao claustro, para a súa avaliación e aprobación, as Propostas Curriculares e as modificacións dos 
xa establecidos. 

e) Velar polo cumprimento das Propostas Curriculares de etapa na práctica docente do centro, e pola 
avaliación dos mesmos. 

f) Propoñer os criterios e procedementos previstos para realizar as adaptacións curriculares axeitadas aos 
alumnos con necesidades educativas especiais. 

g) Determinar as orientacións para a elaboración dos criterios de promoción polos Departamentos 
Didácticos ou os Equipos de Ciclo. 

h) Coordinar as funcións referentes á orientación, titoría, avaliación, promoción e recuperación dos alumnos 
de acordo co Equipo de Orientación e do Equipo de Titores. 

i) Trasladar ao Equipo Directivo e ao Equipo de Animación Local propostas para a elaboración do Plan de 
Formación do profesorado do centro. 

j) Fomentar a avaliación das actividades e proxectos que están dentro da súa competencia, colaborar nas 
avaliacións que se leven ao cabo a iniciativa dos órganos de goberno ou da administración educativa e 
impulsar plans de mellora en caso de que se estime necesario, como resultado das devanditas avaliacións. 

k) Establecer os criterios pedagóxicos para determinar os materiais e recursos de desenvolvemento 
curricular. 

l) Propoñer ao claustro de profesores a planificación xeral das sesións ordinarias e extraordinarias de 
avaliación e cualificación, de acordo co Xefe de Estudos. 

m) Propoñer ao claustro de profesores o plan para avaliar a proposta curricular, os aspectos docentes do 
proxecto educativo e a programación xeral anual, a evolución da aprendizaxe e o proceso de ensino. 

n) Coordinar nos departamentos e cursos as actuacións que aseguren o dereito ás reclamacións dos pais ou 
titores legais. 

o) Velar por que no centro se realice a investigación, a experimentación e a mellora continua dos procesos 
de ensino e aprendizaxe correspondentes que propoña a Entidade Titular do Centro. 

p) Estudar os resultados dos plans de avaliación que determinen as Administracións educativas ou o centro. 
q) Participar nas actividades formativas programadas polo centro ou pola Entidade Titular. 
r) Propoñer e coordinar as metodoloxías tecnolóxicas apropiadas para o ensino e aprendizaxe na aula. 
s) Participar nas actuacións previstas no Plan Anual e de Convivencia do centro nos termos  nel 

contemplados. 
t) Participar nos plans de mellora, innovación educativa e xestión da calidade que se asuman no centro, ou 

que xurdan como froito da autoavaliación no propio centro o na organización Provincial. 
u) Aqueloutras que poida asignarlles a Entidade Titular do Centro acordes coa lexislación vixente. 
 
 

Sección Octava: Outros equipos 

ART. 100.- OUTROS EQUIPOS 

1. No centro determinarase a proposta do Equipo de Titularidade e o Equipo Directivo os equipos e 

comisións que sexan oportunas para a organización colexial. 

2. As funcións e características de cada equipo ou comisión estarán suxeitas e determinadas ao manual de 

funcións da Provincia Marista Compostela, así como as dos seus coordinadores. 

3. O perfil dos líderes especifícase no Marco da Formación Marista da Provincia Compostela. 

Capítulo TERCEIRO: O Persoal de Administración e Servizos 
 

ART. 101.- NOMEAMENTO 

1. O persoal de Administración e Servizos colabora para que as instalacións do colexio se encontren en 

óptimas condicións para o desenvolvemento dos seus fins. Atende responsabilidades encamiñadas ao bo 

funcionamento e á conservación das infraestruturas e servizos do centro, sempre en coherencia co ideario 

do centro. 

2. É contratado, nomeado e cesado pola Entidade Titular do centro. Depende do Administrador e da 

Dirección do Centro. 

 

ART. 102.- COMPETENCIAS 

a) Atender a cantas necesidades, dentro do ámbito específico da súa competencia, poidan xurdir no centro. 
Cando a situación o require, solicitar do Administrador os recursos necesarios para o desempeño do seu 
traballo. 

b) Procurar, no que lle compete,  a conservación do inmoble e de todas as súas pertenzas. 
c) Informar periodicamente sobre o desempeño das súas funcións. 
d) Responsabilizarse de inventariar e usar correctamente o material ao seu cargo. 
e) Escoller o seu representante no Consello Escolar e desempeñar os cargos para os que foran escollidos. 
f) Exercer as súas funcións consonte ás condicións estipuladas no seu contrato e/ou nomeamento, 

respectando o Carácter Propio e este regulamento. 
g) Avisar á Dirección e administración do centro sobre cambios e melloras en orde á conservación e 

restauración do inmoble, así como canto poida contribuír á mellora dos servizos ofertados polo Centro. 
h) Aqueloutras que poida asignarlles a Entidade Titular do Centro acordes coa lexislación vixente. 

 

 

Sección Primeira: Responsable do servizo de recepción 
 

Art. 103.- DEFINICIÓN E NOMEAMENTO 

1. É a persoa que atende a recepción do centro. O Responsable do Servizo de Recepción, como o resto do 

persoal de Administración e Servizos, é contratado, nomeado e cesado pola Entidade Titular do Centro. 

Depende da Dirección no referente ás funcións. 

2. A persoa que atende a recepción é o primeiro contacto que unha familia establece coa escola, 

predispoñendo a súa actuación a facerse unha primeira imaxe desta. 

3. O persoal de recepción ten un papel educativo importante no centro. Da súa vinculación ao Proxecto 

Educativo do Centro depende moitas veces o funcionamento axeitado do complexo escolar, por estar en 

coñecemento de situacións que poden escaparse ao profesorado ou á Dirección. 

4. Para ser Responsable do Servizo de Recepción requírense cualidades de atención, amabilidade, 

discreción, orde, e saber facer chegar o material e as informacións recollidas a quen corresponda. 

  

ART. 104.- COMPETENCIAS 

a) Atender a cantos chegan ao centro, dirixíndoos cara á persoa axeitada ou, se é o caso, transmitíndolles a 
información requirida. 

b) Atender a correspondencia que chega ao centro de acordo cos criterios dispostos polo Director. 
c) Canalizar as chamadas telefónicas que se produzan. 
d) Transmitir a información que desde a Dirección se solicite ás persoas da comunidade educativa, pais, 

alumnos e/ou profesores. 

e) Exercer un servizo de control do paso polo acceso principal do centro, seguindo os criterios dispostos polo 
Equipo Directivo. 

f) Responsabilizarse do axeitado mantemento da botica de primeiros auxilios situado nas dependencias da 
recepción. 

g) Custodiar as chaves de uso común que lle son confiadas pola Dirección. 
h) Velar pola reserva e confidencialidade dos datos de carácter privado. 
i) Calquera outra función que se lle encomende desde a Dirección dentro do seu ámbito de competencia. 

TÍTULO V: Outros órganos de participación no centro 
 

Capítulo PRIMEIRO: OS REPRESENTANTES DO ALUMNADO  

 

Sección Primeira: Delegados de grupo. Sistema de elección 
 

ART. 105.- ELECCIÓN DE DELEGADOS DE GRUPO 

 

1. Cada grupo de alumnos terá dereito a escoller un delegado e un subdelegado que os represente. 
2. A elección, que seguirá a un proceso de reflexión sobre as características idóneas das persoas a escoller, 

será aproximadamente tralas tres primeiras semanas de clase. 
3. Será delegado de grupo o alumno que en primeira votación obteña maioría absoluta. De non haber 

ninguén nesa circunstancia, procederase a unha nova votación, e será delegado o que obteña maioría 
simple; será subdelegado o alumno que obtivera máis votos despois do delegado. 

4. O titor presidirá a votación e garantirá o proceso. 
5. En calquera momento do curso pódese proceder a unha nova votación se o Titor o considera conveniente, 

previa consulta ao Xefe de Estudos. 
6. O delegado perderá a súa condición se realiza condutas contrarias ás normas de convivencia. 

 

Sección Segunda: Xunta de Delegados de Educación Secundaria.  
 

ART. 106.- FUNCIONAMENTO E COMPOSICIÓN 

 

1. A Xunta de Delegados de Alumnos é un órgano colexiado de participación dos alumnos na vida escolar do 
centro. 

2. Está constituída polo conxunto de Delegados de cada un dos Grupos-Aula dende 1º de ESO. 

3. A Xunta de Delegados reunirase cando sexa convocada desde a Xefatura de Estudos, ou cando o solicite 
un terzo dos seus membros. Polo menos convocarase unha reunión anual. 

 

ART. 107.- FUNCIÓNS DA XUNTA DE DELEGADOS 

O conxunto de delegados constitúe a Xunta de Delegados e é da súa competencia individual e colectiva: 

 
a) Trasladar ao Equipo Directivo propostas recollidas dos alumnos para a elaboración do Proxecto Educativo, 

así como para a mellora do proceso de ensino-aprendizaxe. 
b) Suxerir propostas para a realización de actividades complementarias e extraescolares, e canalizar as 

iniciativas que xurdan entre os alumnos. 
c) Informar aos representantes dos alumnos no Consello Escolar dos problemas de cada grupo ou curso, así 

como recibir dos devanditos representantes a información oportuna. 
d) Fomentar a convivencia entre os alumnos dos seus grupos, colaborando co titor e co equipo docente de 

cada grupo nos temas que afecten ao funcionamento do mesmo. 
e) Colaborar cos profesores e coas autoridades do centro para o bo funcionamento do mesmo. 
f) Coidar da adecuada utilización do material e das instalacións do centro. 
g) Calquera outra función que lle puidese corresponder segundo a lexislación vixente. 

Capítulo SEGUNDO: A ASOCIACIÓN DE ALUMNOS  
 

ART. 108.- DEFINICIÓN E FUNCIONAMENTO 

 
1. A Asociación de Alumnos é un órgano colexiado de participación de alumnos na vida escolar do Centro. 
2. No Centro poderanse constituír as Asociacións de Alumnos reguladas polo Real Decreto do 11 de xullo 

1986 (R.D.1532/1986). 
3. O funcionamento da Asociación de Alumnos rexerase pola lexislación vixente, o Regulamento de Réxime 

Interno e os seus propios estatutos. 

 

ART. 109.- FUNCIÓNS 
 

a) Trasladar á Dirección do Centro suxestións para a elaboración do Proxecto Educativo, así como a mellora 
do proceso de ensino-aprendizaxe. 

b) Elaborar un plan anual de actividades estudantís. 
c) Promover a participación dos alumnos en actividades educativas, culturais, relixiosas, deportivas, sociais… 

que os axuden na súa formación integral. 
d) Suxerir propostas para a realización de actividades complementarias e extraescolares. 
e) Informar da súa actividade a todos os membros da comunidade educativa. 
f) Presentar á Dirección do Centro e aos alumnos, un informe económico ao finalizar a súa xestión. 
g) Fomentar a colaboración entre os distintos estamentos da comunidade educativa do centro para o bo 

funcionamento deste. 
h) Propoñer candidatos de alumnos para o Consello Escolar. 
i) Solicitar información dos órganos do centro sobre aquelas cuestións que lles afecten. 
j) Presentar suxestións, pedimentos e queixas formuladas por escrito ante o órgano que, en cada caso, 

corresponda. 
k) Reclamar ante o órgano competente naqueles casos en que sexan conculcados os seus dereitos. 
l) Exercer aqueloutros dereitos recoñecidos nas leis e no Carácter Propio do Centro, e cumprir os deberes e 

normas de convivencia que correspondan. 

 

Capítulo TERCEIRO: ASOCIACIÓNS  DE ANTIGOS ALUMNOS  
 

ART. 110.- DEFINICIÓN E FUNCIONAMENTO 
 

1. O interese do centro polo desenvolvemento normal do alumno non conclúe co ciclo escolar. Os desexos 
de mutuo apoio canalizaranse a través de actividades e programas diversos, entre os que destaca a 
Asociación de Antigos Alumnos. Invítase a formar parte dela aos alumnos que realizaron estudos  no 
centro.  

2. O funcionamento das Asociacións de Antigos Alumnos rexerase pola lexislación vixente, o RRI e os seus 
propios estatutos. 

3. Corresponde ao Director Xeral co Equipo Directivo a planificación de propostas de colaboración e a 
asignación de locais para o desenvolvemento de actividades dos mesmos no centro. 

 

ART. 111.- FUNCIÓNS 

a) Trasladar á Dirección do Centro suxestións sobre como dar continuidade de presenza e lazos afectivos aos 
alumnos que conclúen o seu ciclo escolar. 

b) Suxerir propostas para a realización de actividades específicas dirixidas aos seus asociados nas que 
desexan unha participación dos membros da comunidade educativa colexial, alumnos, profesores e 
familias. 

c) Informar da súa actividade a todos os membros da comunidade educativa. 
d) Promover actividades e programas diversos dirixidos aos seus asociados. 
e) Promover contactos con outras Asociacións de Antigos Alumnos maristas. 
f) Velar pola reserva e confidencialidade dos seus datos, de acordo á Lei Orgánica de Protección de Datos. 

 

Capítulo CUARTO: ASOCIACIÓN  DE NAIS E PAIS 
 

ART. 112.- DEFINICIÓN E FUNCIONAMENTO 
 

1. A Asociación de Nais e Pais de Alumnos é un órgano colexiado de participación de nais e pais de alumnos 
na vida escolar do centro. 

2. No centro, poderase constituír unha Asociación de Nais e Pais de Alumnos coa finalidade de: 
a) Promover os dereitos de nais e pais de alumnos. 
b) Colaborar no cumprimento dos seus deberes. 
c) Coadxuvar na consecución dos obxectivos do centro plasmados no Carácter Propio e no Proxecto 

Educativo. 
3. O funcionamento da Asociación de Nais e Pais de Alumnos rexerase pola lexislación vixente, o Regulamento 

de Réxime Interno e os seus propios estatutos. 
4. A asociación poderá usar os locais do centro para celebrar reunións e realizar as súas actividades propias, 

previa a oportuna autorización da Entidade Titular do centro. A devandita autorización concederase 
sempre que a reunión ou as actividades non interfiran co normal desenvolvemento da vida do centro e 
sen prexuízo da compensación económica que, no seu caso, proceda. Realizarase un documento de cesión 
dun local por un tempo determinado onde se recollan os elementos pertencentes á institución. 

 

ART. 113.- FUNCIÓNS 

a) Trasladar, á Dirección do Centro, suxestións para a adaptación do Proxecto Educativo, da 
Programación Xeral Anual e do Regulamento de Organización e Funcionamento, respectando os 
aspectos pedagóxico-docentes. 

b) Suxerir propostas para a realización de actividades complementarias e extraescolares. 
c) Informar da súa actividade a todos os membros da comunidade educativa. 
d) Cando se trate da Asociación máis representativa, designar representante no Consello Escolar, 

segundo a normativa vixente. 
e) Ser informados, globalmente pola Dirección, dos resultados académicos en canto a avaliacións 

externas se refire, segundo a lexislación vixente. 
f) Recibir información sobre os libros de texto e os materiais didácticos adoptados polo centro. 
g) Promover a participación dos pais e nais de familia en actividades extraescolares e canalizar as súas 

inquedanzas. 
h) Fomentar a colaboración entre os pais de alumnos e o profesorado do centro para o bo funcionamento 

deste. 
i) Velar pola coherencia das súas accións e o ideario do centro. 
j) Propoñer candidatos de pais para o Consello Escolar. 
k) Solicitar información dos órganos do centro sobre aquelas cuestións que lles afecten. 
l) Presentar suxestións, petimentos e queixas formuladas por escrito ante o órgano que, en cada caso, 

corresponda. 
m) Reclamar, ante o órgano competente naqueles casos en que sexan conculcados, os seus dereitos. 
n) Exercer aqueloutros dereitos recoñecidos nas leis e no Carácter Propio do centro, e cumprir os deberes 

e normas de convivencia que correspondan. 

TÍTULO VI: Documentos marco de referencia 
 

Capítulo PRIMEIRO: CARÁCTER PROPIO 

 
ART. 114.-  IDENTIDADE 
1. A Entidade Titular ten dereito a establecer e modificar o Carácter Propio do Centro.  
2. O Carácter Propio do Centro define: 

- A natureza, características e finalidades fundamentais do centro, a razón da súa fundación. 
- A visión do home que orienta a acción educativa. 
- Os valores, actitudes e comportamentos que se potencian no centro. 
- Os criterios pedagóxicos básicos do centro. 
- Os elementos básicos da configuración organizativa do centro e a súa articulación en torno á 

comunidade educativa. 
3. Calquera modificación no Carácter Propio do centro deberá poñerse en coñecemento da comunidade 

educativa, así como a cantos puidesen estar interesados en acceder ao mesmo. 

4. A matriculación dun alumno suporá o respecto do Carácter Propio do Centro, que deberá respectar á súa 
vez, os dereitos do alumnado e as súas familias recoñecidos na Constitución e nas leis. 

 

Capítulo SEGUNDO: PROXECTO EDUCATIVO DE CENTRO 
 

ART. 115.- FINALIDADE 

O Proxecto Educativo de Centro incorpora o Carácter Propio do Centro e é o instrumento que: 
 
a) Proporciona un marco global de referencia á institución escolar para a actuación coordinada e eficaz, que 

permite guiar a práctica dos distintos colectivos que configuran a comunidade educativa e asegurar que 
todas as actividades que se realizan nun centro sexan coherentes cos principios básicos que o 
caracterizan. 

b) Proporciona os principios educativos básicos para a análise da realidade que guíen a elaboración da 
Proposta Curricular de Etapa. 

c)  Permite a avaliación e revisión dos acordos respecto á concepción educativa que se quere desenvolver no 
centro. 

 

ART. 116.- ELABORACIÓN 

O Proxecto Educativo vén disposto pola Entidade Titular, terá en conta as características do contorno social 

e cultural do centro, incorporando a concreción dos currículos establecidos pola Administración educativa,  

a través das Propostas Curriculares de etapa. Na súa elaboración participarán os distintos sectores da 

comunidade educativa, as súas Asociacións e os órganos de goberno e xestión e de coordinación do centro, 

conforme ao procedemento que estableza a propia Entidade Titular do centro. 

 

ART. 117.- CONTIDO 

A Dirección do centro é o órgano competente para dirixir e coordinar a súa elaboración, execución e 

avaliación. 

Partindo da análise das necesidades educativas específicas dos alumnos, das características do contorno 

escolar e do centro, o Proxecto Educativo fixará obxectivos, prioridades e procedementos de actuación, e 

incluirá polo menos: 

1. A proposta curricular do centro. 
2. Os métodos pedagóxicos e estratexias didácticas propios, en función da programación da oferta educativa 

establecida pola Administración educativa e dentro de regulación e límites que esta determine. 
3. A proposta organizativa do centro, que incorporará as normas de organización e funcionamento do 

centro. 
4. O Regulamento de Réxime Interno e o Plan de Convivencia. 
5. Plans educativos específicos e, no seu caso, o proxecto de autonomía cuxa implantación requirirá a 

autorización administrativa. 
6. Programas dirixidos a fomentar o coñecemento e a difusión, entre as persoas da comunidade educativa, 

da igualdade de oportunidades e a efectiva inclusión das persoas con discapacidade. 
7. Incluirá, no seu caso, os proxectos de autonomía: propostas pedagóxicas, experimentacións curriculares, 

plans de traballo ou outras formas de organización adaptadas ás características do alumnado e o seu 
contexto, segundo se contemple na lexislación vixente.  

8. O carácter propio. 

 

Capítulo TERCEIRO: PROPOSTA CURRICULAR DE ETAPA 
 

ART. 118.- DEFINICIÓN 

A Proposta Curricular de Etapa é a concreción e contextualización das prescricións dadas no currículo oficial 

proposto polo MEC, a Consellería da Comunidade Autónoma  e as necesidades do contexto socio-cultural 

onde se encontra cada centro. A concreción e adecuación realízase para cada unha das etapas que se 

imparten no centro. 

 

ART. 119.- ELABORACIÓN E APROBACIÓN 

A Comisión de Coordinación Pedagóxica coordinará a elaboración e responsabilizarase da redacción da 

Proposta Curricular  para cada unha das etapas educativas que se imparten no centro, de acordo co currículo 

oficial e os criterios establecidos polo claustro. No proceso de reflexión e discusión, a Comisión de 

Coordinación Pedagóxica promoverá e garantirá a participación de todos os profesores da etapa e contará 

cos apoios oportunos. 

As Propostas Curriculares de Etapa e as súas modificacións anuais serán aprobados polo Claustro de 

Profesores da etapa. 

 

ART. 120.-  FINALIDADE 

A súa elaboración permite: 
a) Completar e desenvolver o currículo dos niveis, etapas, cursos, opcións ou modalidades de ensino, no 
marco da súa programación docente. 
b) Adecuar e concretar a proposta curricular oficial de cada etapa educativa ás distintas necesidades. 
c) Garantir a adecuada progresión, coherencia e continuidade, á actuación educativa do profesorado que 
imparte o ensino en cada etapa educativa. 
d) Traducir en intervención didáctica os principios básicos expresados no Proxecto Educativo do Centro. 
e) Propiciar a reflexión e traballo conxunto dos profesores sobre os aspectos básicos da práctica educativa. 
f) Servir de guía para a elaboración das programacións de aula e unidades didácticas, así como a aprendizaxe 
baseada en proxectos e o desenvolvemento de proxectos de comprensión. 
g) Servir como instrumento de formación permanente do profesorado. 
h)Dar o tratamento globalizado ou interdisciplinar naqueles niveis ou áreas que o requiran. 
 

ART. 121.- CONTIDO 

As Propostas Curriculares de Etapa incluirán, polo menos:  

a) A concreción dos obxectivos da etapa. 
b) A secuenciación dos contidos. 
c) A metodoloxía pedagóxica. 
d) Os criterios de avaliación, os estándares de aprendizaxe, en relación coas competencias chave e os criterios 
de promoción. 
e) As medidas para atender á diversidade. 
f) As medidas de coordinación de cada área ou materia co resto das ensinanzas impartidas no centro. 
g) Os principios de organización e funcionamento das titorías. 

 

ART. 122.- APLICACIÓN 

O profesorado programará a súa actividade docente de acordo co currículo e en consonancia coa respectiva 

Proposta Curricular de Etapa e o Proxecto Educativo de Centro. 

 

Capítulo  CUARTO: PROGRAMACIÓN XERAL ANUAL 
 

ART. 123.- DEFINICIÓN 

1. Recolle as concrecións ou modificacións que para cada curso escolar se fagan. Permite actualizar as 

decisións tomadas nos diferentes niveis de planificación educativa do centro e estruturar a organización 

e funcionamento do centro durante o curso escolar. 

2. Ao finalizar o curso escolar, o claustro de profesores, o Consello Escolar e o Equipo Directivo avaliarán o 

grao de cumprimento da Programación Xeral Anual de centro en función das competencias que ten 

atribuídas cada un deles. As conclusións máis relevantes serán recollidas na memoria final do curso. Dirixe 

a súa elaboración, execución e avaliación o Director. 

3. A Programación Xeral Anual de centro obrigará a todo o persoal do centro e vinculará á comunidade 

educativa do mesmo. 

 

ART. 124.- ELABORACIÓN E APROBACIÓN 

A Programación Xeral Anual de centro será elaborada e aprobada polo Equipo Directivo do centro en función 

do seu proxecto educativo, tendo en conta as deliberacións e propostas do claustro e do Consello Escolar 

nos aspectos da súa competencia. Na súa elaboración o Equipo Directivo poderá requirir a colaboración e 

implicación dos órganos de coordinación docente do centro. 

 

ART. 125.- CONTIDO 

A Programación Xeral Anual incluirá: 
 
1. Proposta organizativa: 

a) Unha memoria administrativa, que incluirá o Documento de Organización do Centro, a estatística 
de principio de curso e a situación das instalacións e do equipamento. 

b) As accións de formación permanente do profesorado. 
c) Os criterios pedagóxicos para a elaboración do horario de alumnos. 
d) Os criterios de agrupamentos.  
e) O procedemento de avaliación dos diversos aspectos do centro (dirección, función docente, 

formativos, pastorais), incorporados ao seu Proxecto Educativo. 

2. Proposta Pedagóxica: 
a) A contextualización anual do Proxecto Educativo de Centro ou as modificacións do xa establecido. 
b) Os Proxectos Curriculares de Etapa ou as modificacións dos xa establecidos.  
c) O programa anual de actividades extraescolares e servizos complementarios.  
d) Os mecanismos permanentes de avaliación interna, revisión e reaxustes, tanto da xestión realizada 

como dos resultados acadados.  
e) Procedementos de comunicación do resultado das avaliacións externas, segundo determine a 

lexislación vixente. 
f) As modificacións ao Plan de Convivencia que favoreza e mellore a convivencia no centro, a 

igualdade entre homes e mulleres e a resolución pacífica de conflitos. 
 
3. O Plan anual de Xestión con: 

a) Os obxectivos, liñas e iniciativas estratéxicas coa súa temporalización e responsables. 
b) Avaliación concretada no grao de consecución e Cadro de Mando Integral. 
c) Iniciativas de mellora a incluír na memoria anual con vistas ao seu traslado ao Plan Anual e á mellora 

continua.  

 

ART. 126.- PUBLICACIÓN 

Unha vez aprobada a Programación Xeral Anual, un exemplar da mesma quedará na Dirección do Centro a 

disposición dos membros da comunidade educativa e remitirase outro exemplar á Dirección Provincial de 

Educación ou Xefatura Provincial. 

 

Capítulo  QUINTO: PROGRAMAS ESPECÍFICOS DE CENTRO 

 
ART. 127.- PROGRAMAS 

En resposta ao principio de integración da convivencia no centro, no Colexio Marista Santa María de Tui 
existen os plans seguintes que promoven unha mellor organización e desenvolvemento da convivencia: 
 

- Plan de xestión organizativa e pedagóxica (Plan de Xestión Anual do Plan Estratéxico vixente). 
- Plan de convivencia.  
- Plan de acollida de alumnado de nova matrícula. 
- Plan de evacuación.  
- Plan Dixital do centro 
- Plan de Atención a Diversidade e ao Alumnado con Necesidades Específicas de Apoio. 

 

ART. 128.- MEDIDAS DE ADMISIÓN DE ALUMNADO E DE ACOLLIDA 

 

1. As medidas de admisión de alumnado regúlanse polas disposicións lexislativas autonómicas vixentes nas 
etapas concertadas. 

2. As medidas de acollida son as medidas de atención e recepción de alumnado no comezo do curso escolar 
e a acollida de novo alumnado que se incorpora ao centro. 
I. Acollida e recepción do alumnado no comezo do curso:  

a. Os titores darán a benvida ao alumnado o primeiro día de clase do curso. 
b. Asignarase un compañeiro/a guía que axude ao alumnado novo a situarse nos espazos do colexio 

recorrendo con eles estes lugares e presentando ás persoas que traballan neles. 
c. As familias do alumnado de nova incorporación no centro serán as primeiras en ser convocadas á 

reunión de titoría. 

II. Acollida do alumnado novo que se incorpora ao centro unha vez iniciado o curso: 

a. Manten unha entrevista a familia coa dirección do centro para coñecer o motivo da chegada ao 
centro e ter un primeiro contacto co centro. 

b. Unha vez incorporado a clase, se estable un compañeiro/a guía de referencia para os primeiros días 
e se axuda a situarse nos espacios colexiales. 

c. O antes posible, tras levar polo menos dúas semanas en clase, a familia manterá entrevista de 
titoría. 

TÍTULO VII: Organización xeral 
 

Capítulo PRIMEIRO: HORARIOS E SUBSTITUCIÓNS 
 

ART. 129.- HORARIOS E SUBSTITUCIÓNS  

1. Os horarios de funcionamento do centro, dos grupos-aulas, dos profesores e dos órganos de goberno e 

de coordinación académica quedarán recollidos cada ano no Documento de Organización do Centro e no 

Calendario Laboral consonte á  lexislación vixente. 

2. As substitucións do profesorado realizaranse segundo o criterio seguinte: nos horarios de cada profesor 

contemplarase 1 ou 2 horas de garda, que considerarase como hora non lectiva, sempre que a 

organización de centro e o reparto de responsabilidades e materias o permita.  

 

Capítulo SEGUNDO: ESPAZOS, INSTALACIÓNS, RECURSOS E SERVIZOS. NORMAS DE USO 

ART. 130.- ESPAZOS E INSTALACIÓNS  

1. Todos os espazos e instalacións que o Colexio Marista Santa María de Tui presenta teñen como finalidade 

última ofrecer un marco axeitado para o desenvolvemento das actividades educativas. Desde esta 

formulación, os espazos configúranse como unha realidade educativa en si mesma, de modo que o 

alumnado, na súa interacción co espazo físico, estea inmerso en diversos procesos de ensino-aprendizaxe. 

2. As instalacións escolares tipifícanse en catro categorías: 

- Espazos docentes. 
- Espazos de servizos. 
- Espazos de circulación. 
- Espazos de recreo. 

 
a) Como espazos docentes, o centro conta con 

- Aulas. 
- Aulas dos especialistas do departamento de orientación. 
- Laboratorio. 
- Aulas de informática. 
- Obradoiro de Tecnoloxía e Plástica. 
- Aula de música. 
- Lousa dixital interactiva ou Panel Dixital. 
- Biblioteca. 
- Pavillón polideportivo. 
- Aula de psicomotricidade. 

 
b)  Os espazos de servizos: 

- Comedor. 
- Aula de psicomotricidade. 
- Biblioteca. 
- Despachos administrativos. 
- Recepción. 
- Salas de reunións.  
- Sala de profesores. 
- Departamento de orientación. 
- Despachos e recibidores de visitas. 

c) Os corredores, o ascensor e escaleiras constitúen os espazos de circulación.  

d) Como espazos de recreo, o centro dispón de campo de fútbol, campo de baloncesto, diversos espazos 

naturais e de mesas de pedra para a etapa de sencundaria, un campo de de baloncesto, así como o 

pavillón polideportivo para as etapas de infantil e primaria, e un parque infantil para a etapa de infantil. 

O uso axeitado de cada un dos espazos será tarefa de toda a comunidade educativa. A responsabilidade 

inmediata do uso correcto e mantemento eficaz de cada espazo descansa nos distintos educadores 

encargados da súa coordinación. 

3. Cada ano, o Equipo Directivo consignará no orzamento anual as cantidades necesarias para o 

mantemento e mellora das instalacións. 

4. O Colexio Marista Santa María de Tui ten unha clara vocación de servizo á sociedade tudense. De aí que 

ofreza as súas instalacións para levar ao cabo cantas iniciativas educativas se presenten na cidade, sempre 

e cando non interfiran co ritmo educativo propio e conten coa debida autorización. 

 

ART. 131.-  NORMAS DE USO.  

1. Todos os membros da comunidade educativa velarán polo coidado e conservación dos distintos espazos 

e instalacións dos que dispón o colexio.  

2. Todos os membros da comunidade educativa porán especial coidado en evitar a degradación física e 

estética que supón botar materiais de refugallo fóra dos lugares e recipientes dispostos para tal fin. 

3. A restauración derivada do deterioro intencionado das instalacións correrá a cargo da persoa ou persoas 

que realizaron o estrago. Caso de observarse estragos ou anomalías provocadas polo uso ordinario dos 

medios, serán comunicadas coa maior brevidade posible a algún dos membros do Equipo Directivo. 

4. O profesorado, asociacións de alumnos, asociacións de pais e nais e o persoal de administración e servizos 

poderán utilizar as instalacións do centro para as reunións propias de cada sector, debendo efectuarse a 

previa solicitude de local ao Director coa debida antelación (8 días naturais). 

5. As persoas e asociacións non pertencentes ao centro poderán facer uso dos seus recursos e instalacións 

en horario diferente ao lectivo, para a realización de actividades deportivas, culturais, artísticas ou de 

estudo, previa autorización do Director, responsabilizándose os usuarios dunha utilización correcta das 

instalacións. 

6. Nos laboratorios, profesorado e alumnado respectarán con minuciosidade as normas de seguridade 

vixentes para a manipulación de produtos e instrumental. 

7. No obradoiro de Tecnoloxía, profesorado e alumnado respectarán con minuciosidade as normas de 

seguridade relativas ao manexo de ferramentas e aparellos. 

8. Nas Aulas de Informática, profesorado e alumnado porán especial coidado en evitar a introdución de 

programas (virus informáticos) que alteren ou destrúan a información almacenada. Queda 

completamente prohibido o uso de software ilegal, (sen licencia). 

9. Na Biblioteca, os profesores e alumnos terán un proceder encamiñado a conservar o clima de silencio 

necesario para a lectura e estudo. 

10. No pavillón de deportes e patios de recreo, profesorado e alumnado que leven ao cabo distintas 

actividades deportivas respectarán as normas de seguridade encamiñadas a previr accidentes e evitar 

estragos. 

11. Nas escaleiras e corredores, todos os membros da comunidade educativa terán un comportamento que 

permita a circulación libre e fluída das persoas. 

12. No comedor escolar, todos os membros da comunidade educativa observarán unha conduta atenta aos 

modais de educación e ás normas hixiénico-sanitarias. 

13. No caso dunha evacuación dos locais por alarma seguiranse as indicacións relativas á normativa que 

corresponda ao Plan de Evacuación e Emerxencia (este último se procede). 

 

ART. 132.-  MEDIDAS PARA A VIXILANCIA DE ESPAZOS   

Son as medidas de carácter organizativo que posibiliten a axeitada vixilancia dos espazos e dos tempos 

considerados de risco, como os recreos, as entradas e saídas do centro e os cambios de clase nos corredores. 

Cada curso escolar organízanse dende a xefatura de estudos as quendas do profesorado para a supervisión 

dos tempos de recreo; estas quedan recollidas na Programación Xeral Anual. 

 

ART. 133.-  AULA DE CONVIVENCIA INCLUSIVA 

1. Ten como obxectivo o substituír o tempo de expulsión do alumnado que estivese temporalmente 

privado do seu dereito de asistencia ao centro, como consecuencia da imposición de medidas 

correctoras, buscando a reincorporación á súa propia aula no menor tempo posible, na forma que se 

recolle no artigo 8.4.d) do decreto de Convivencia de Galicia. 

2. O Plan de Convivencia incluirá, en relación coa aula de convivencia a organización, criterios de 

funcionamento, profesorado encargado e programas que podan levarse a cabo polo Departamento de 

Orientación ou o profesorado que se determine na mesma. 

3. O Director é o encargado de ditaminar e resolver a inclusión dun alumno na aula inclusiva, garantindo, 

en todo caso, o trámite de audiencia aos pais, nais, titores ou titoras, se fose menor de idade non 

emancipado. 

 

Capítulo TERCEIRO: AS ACTIVIDADES EXTRAESCOLARES 

ART. 134.- DEFINICIÓN  

1. As actividades extraescolares defínense como aquelas que, sendo organizadas polo colexio en 

colaboración con distintos clubs deportivos, asociacións e empresas e figurando na Programación Xeral 

Anual, realízanse fóra do horario lectivo. 

2. Con elas o Colexio Marista Santa María de Tui promove a formación integral do seu alumnado, segundo 

o estilo de San Marcelino Champagnat, axudando a desenvolver, ademais das posibilidades intelectuais 

do alumnado, as súas calidades físicas, a súa maduración afectiva e a súa dimensión social. 

3. O colexio programará cada curso aquelas actividades que, a criterio do Equipo Directivo e a suxestión dos 

membros da Comunidade, sexan as máis axustadas ao labor educativo planificado e ás posibilidades que 

outorgan as dotacións persoais, económicas e estruturais do centro. Contarase coa colaboración do 

Equipo de Animación Local, se fora preciso. 

4. En todo caso, a programación e desenvolvemento sempre será acorde coa lexislación vixente ao respecto. 

 

ART. 135.- PRINCIPIOS 

 

Actividades non deportivas: 
a) Programar e coordinar as actividades culturais, lúdicas, escénicas, musicais e de desenvolvemento de 

habilidades que se levarán ao cabo no curso académico. 
b) Deseñar estratexias que fomenten a participación dos diferentes estamentos da comunidade educativa 

neste tipo de actividades. 

c) Resolver os conflitos e reclamacións derivados das prácticas de ditas actividades. 
d) Analizar e avaliar as actividades extraescolares, verificando que están actuando como medios de 

promoción persoal, e que na súa forma de realizarse favorecen o desenvolvemento de valores. 
e) Velar pola coherencia das súas accións educativas e o ideario do centro. 
 
Con respecto ás actividades deportivas actuarase tendo en conta os seguintes principios educativos: 
a) Presentarase o deporte como medio de promoción persoal e forma de progreso cultural e física, 

favorecendo o desenvolvemento de valores como a amizade, o respecto, a solidariedade, o altruísmo, a 
integración o sentido de familia e equipo, o esforzo, etc. 

b) Promoverase a participación en actividades deportivas con independencia do nivel de destreza alcanzado. 
c) Controlaranse as actitudes de agresividade entre compañeiros/as e contrarios, fomentando unha 

competitividade sa, leal e amigable, dispoñéndose a aceptar os resultados da confrontación deportiva sen 
extrapolar actitudes e condutas negativas. 

TÍTULO VIII: A CONVIVENCIA NO CENTRO 
 

Capítulo PRIMEIRO: A CONVIVENCIA 
As disposicións do presente Título establécense sen prexuízo do disposto na normativa vixente de aplicación, 

sendo obxecto de complemento e desenvolvemento no Anexo I ao presente Regulamento sobre Normas de 

convivencia. 

ART. 136.- O VALOR DA CONVIVENCIA 

A axeitada convivencia no centro é unha condición indispensable para a progresiva maduración dos distintos 

membros da comunidade educativa e conseguintemente para a consecución dos obxectivos do Proxecto 

Educativo do Centro. 

As Normas Xerais de Convivencia están recollidas no art. 7 deste Regulamento e as particulares no anexo I 

deste Regulamento. 

 

ART. 137.- COMISIÓN DE CONVIVENCIA.  

1. A Comisión de Convivencia será a encargada de dinamizar, realizar propostas, avaliar e coordinar todas 

aquelas actividades do Plan de Convivencia que, desde distintos sectores do centro, poidan levarse a cabo, 

dándolles coherencia e sentido global. Os membros da Comisión de Convivencia, que se constitúe no seo 

do Consello Escolar, poden coincidir cos do devandito órgano, pero non teñen que ser necesariamente os 

mesmos.  

2. A Comisión de Convivencia manterá tres reunións anuais de carácter común, unha por trimestre, e con 

carácter extraordinario cantas veces sexa convocada pola súa Presidencia, a iniciativa propia ou a 

proposta de, polo menos, unha terceira parte dos seus membros. Levantarase acta de cada reunión, xa 

sexa ordinaria ou extraordinaria. 

3. O obxectivo da Comisión de Convivencia é analizar os conflitos que se produzan no centro e nos que, 

incluso producíndose fóra do centro, teña algunha incidencia na comunidade educativa, coa finalidade de 

encontrar unha solución educativa aos mesmos, e velará pola correcta aplicación do disposto no 

Regulamento en materia de convivencia, no Plan de Convivencia e nas Normas de Convivencia do centro. 

4. As Funcións da Comisión serán as seguintes:  

a) Elaborar o Plan de Convivencia do centro e dinamizar todos os sectores da comunidade educativa, 

incorporando as súas iniciativas e achegas no procedemento de elaboración, desenvolvemento e 

seguimento do devandito plan. 

b) Adoptar as medidas preventivas necesarias para garantir os dereitos de todos os membros da 

comunidade educativa e o cumprimento das Normas de Convivencia do centro. 

c) Impulsar accións dirixidas á promoción da convivencia, especialmente o fomento de actitudes para 

garantir a igualdade entre mulleres e homes, a igualdade de trato de todos os membros da 

comunidade educativa e a resolución pacífica de conflitos. 

d) Propoñer ao Consello Escolar as medidas que considere oportunas para mellorar a convivencia, así 

como dar conta a este, cando menos dúas veces ao longo do curso, das actuacións desenvolvidas e 

das correccións e medidas disciplinarias impostas. 

e) Propoñer, no seu caso, á persoa titular da Dirección do centro persoas que poidan formar parte do 

Equipo de Mediación. 

f) Coñecer o cumprimento efectivo das correccións e medidas correctoras nos termos en que fosen 

impostas e informar ao Consello Escolar sobre o grao de cumprimento da normativa vixente. 

g) Realizar o seguimento dos compromisos de convivencia subscritos no centro. 

h) Elaborar unha memoria anual sobre a análise da convivencia e conflitividade no centro, na que se 

reflictan as iniciativas no ámbito do centro sobre a materia. Este informe será trasladado ao 

Consello Escolar do centro e ao correspondente Servizo Territorial de Inspección Educativa. 

i) Aqueloutras que lle sexan encomendadas polo Consello Escolar do centro docente ou polo órgano 

da Administración Educativa con competencias na materia. 

j) Velar polo cumprimento deste Regulamento, da normativa en vigor sobre Dereitos e Deberes do 

Alumnado,  así como realizar propostas, avaliar e coordinar actividades do Plan de Convivencia. 

k) Mediar nos conflitos que xurdan dentro da comunidade educativa, e informar ao Consello Escolar 

polo menos tres veces durante o curso sobre as actuacións realizadas, así como ser informada sobre 

as medidas que se adopten para resolvelos.  

l) Elaborar trimestralmente un informe no que se recollan as incidencias producidas durante ese 

período, as actuacións levadas ao cabo e os resultados conseguidos, elevándoo ao Consello Escolar. 

5. Composición: 

A Comisión de Convivencia estará formada polas persoas representantes do alumnado, do profesorado, das 

familias e do persoal de administración e servizos e, no caso dos centros concertados, tamén por unha persoa 

representante da titularidade do centro, todas elas na mesma proporción na que se encontran representadas 

no Consello Escolar do centro ou órgano equivalente. Será presidida pola persoa titular da Dirección do 

centro e unha das persoas integrantes actuará como secretaria ou secretario, quen levantará acta das súas 

reunións. 

 

ART. 138.- INSTRUCIÓN DOS PROCEDEMENTOS CORRECTORES 

1. A instrución dos procedementos correctores se lle encomendará a un docente nomeado polo Director, 
entre o profesorado do claustro. 

2. Será un docente que teña un bo coñecemento do centro e da súa comunidade educativa e, a ser posible, 
membro da comisión de convivencia ou do equipo de convivencia do centro. 

3. A persoa instrutora terá as seguintes funcións:  
a) Practicar cantas dilixencias estime pertinentes para a comprobación da conduta do alumnado e para 

determinar a súa gravidade e o seu grao de responsabilidade.  
b) Custodiar os documentos e efectos postos á súa disposición durante a instrución.  
c) Propoñer á Dirección do centro a adopción das medidas provisionais que considere pertinentes, as 

medidas correctoras que se vaian aplicar e, se proceden, as medidas educativas reparadoras. 
d) Propoñer á dirección do centro o arquivo das actuacións se despois das indagacións realizadas 

estima que non procede corrixir a conduta. 
 

ART. 139.- ALTERACIÓN DA CONVIVENCIA 

 

1. Alteran a convivencia do centro os membros da comunidade educativa que, por acción ou omisión, 

vulneran as Normas de Convivencia a que se refire o artigo 7 do presente Regulamento durante o 

desenvolvemento da xornada lectiva e a realización de actividades complementarias e extraescolares e 

servizos educativos complementarios. Igualmente, os cometidos fóra do recinto escolar cando teñan orixe 

ou estean directamente relacionados coa actividade escolar ou afecten a membros da comunidade 

educativa en tal concepto. 

2. Os que alteren a convivencia serán corrixidos conforme aos medios e procedementos que sinalan a 

lexislación vixente e o presente Regulamento.  

3. Ao inicio de cada curso escolar poderanse establecer normas de convivencia específicas en 

desenvolvemento das xerais contempladas no artigo 7 do presente Regulamento, que serán incorporadas 

como Anexo deste documento. 

4. As normas de convivencia e conduta do centro serán de obrigado cumprimento para todos os membros 

da comunidade educativa. 

5. No centro existen Protocolos de actuación con alumnos que presentan alteracións de comportamento e 

ante situacións de posible intimidación e acoso entre alumnos, que están recollidos no Plan de 

Convivencia. Igualmente, o procedemento xeral de actuación do centro con alumnos que presentan 

alteracións de comportamento, está recollido no devandito plan. 

6. O profesorado, no exercicio das funcións de goberno, docentes, educativas e disciplinarias que teña 

atribuídas, terá a condición de autoridade pública e gozará da protección recoñecida a tal condición polo 

ordenamento xurídico (Lei 3/2014, BOE 29/05/2014). 

 

ART. 140.- PRINCIPIOS BÁSICOS A TER EN CONTA COMO FAVORECEDORES DAS MEDIDAS PREVENTIVAS E 

INFORMATIVAS DO PLAN DE CONVIVENCIA:  

1. Canles de comunicación 
Os procedementos de comunicación ás familias das faltas de asistencia do alumnado ás clases e as 
correspondentes autorizacións ou xustificacións para os casos de ausencia cando estes sexan menores de 
idade non emancipados/as. 
A canle colexial de comunicación coas familias se realiza a través do Portal de Seguimento Pedagóxico (PSP), 
que é a plataforma dixital que xestiona a nosa actividade académica e a información pertinente.  
Rexístranse as ausencias e atrasos semanalmente, sempre que non se poida facer diariamente. 
Nas etapas de Educación Primaria e Secundaria, informarase oportunamente das incidencias pedagóxicas 
referidas ao progreso, actitude e rendemento (positivo/negativo) do alumnado en cada materia. 
Así mesmo informarase as familias dos resultados nas diferentes actividades de avaliación realizadas. 
Tamén se informará ás familias sobre as datas e contido das tarefas, traballos e exames que deben realizar o 
alumnado, según a situación o requira. 
Os/as titores/as informarán a través de comunicados no portal de comunicación ou de circulares en papel 
das actividades complementarias (saídas, excursións, convivencias...) e de calquera outra información que se 
considere relevante. 
Finalmente, o portal de comunicacións empregarase tamén para a solicitude de entrevistas.  Os educadores 
e as familias do alumnado manterán entrevistas encamiñadas a lograr a debida cooperación no proceso 
educativo do alumnado.  
 
2. Diversidade 
Todos os membros da comunidade educativa valorarán as diferenzas étnicas, culturais e relixiosas como un 
factor enriquecedor. Esta valoración redundará en evitar exclusións.  
 
3. Crear normas xuntos 
Todos os membros da comunidade educativa serán responsables da tarefa de crear e revisar xuntos, cada un 
desde as súas competencias, as normas que rexirán na aula, na etapa educativa, e no centro. 
 
4. Acción titorial 
Todo o profesorado, e especialmente o profesorado titor, levará ao cabo o acompañamento do alumnado 
no seu itinerario formativo, cun talante no que a escoita activa, a asertividade e a orientación axeitada 

converteranse en medio e contido do exercicio educativo. O profesorado formarase adecuadamente e o 
Equipo Directivo facilitaralles os medios para iso. 
Será tarefa de todo o equipo docente a educación en valores como a solidariedade, tolerancia, vida en 
democracia, xustiza, paz e respecto á contorna. Estes contidos educativos explicitaranse, preferentemente, 
na posta en marcha do Plan de Acción Titorial e no desenvolvemento da Concreción Curricular así como dos 
eixes transversais. 
 
5. Participación 
O profesorado animará ao alumnado a participar nas diferentes accións educativas promovidas polo centro 
e nas que xurdan da propia iniciativa dos educandos. Dentro desta cultura de participación, aproveitarán os 
conflitos que xurdan para proporcionar as ferramentas que lles ensinen a cooperar de forma positiva. 
 
6. Presenza 
Cando haxa grupos de alumnado desfrutando de tempos de descanso, os espazos de lecer e recreo contarán 
sempre coa presenza de educadores. 
Levarase ao cabo, por parte do equipo docente, un control das entradas e saídas do recinto escolar. 

 

Capítulo SEGUNDO: A ALTERACIÓN DA CONVIVENCIA. O ALUMNADO 

 

Sección Primeira: Referencias lexislativas 
 

A partir da Lei orgánica 2/2006, de educación (LOE), tamén segundo a redacción dada pola Lei orgánica 
8/2013, do 9 de decembro, para a mellora da calidade educativa, tal e como se recolle no seu artigo 121.2, 
unha das tarefas fundamentais que teñen encomendadas os centros educativos é a de elaborar o seu plan 
de convivencia, que pasará a formar parte do proxecto educativo do centro. Así mesmo, no preámbulo desta 
mesma norma dise que “ocupa un lugar relevante, na relación dos principios da educación, a transmisión 
daqueles valores que favorezan a liberdade persoal, a responsabilidade, a cidadanía democrática, a 
solidariedade, a tolerancia, a igualdade, o respecto e a xustiza”. Ademais, “proponse o exercicio da tolerancia 
e da liberdade dentro dos principios democráticos de convivencia e a prevención de conflitos e a resolución 
pacífica destes” como un dos fins do sistema educativo, e para a súa consecución faise extensivo a todos os 
niveis educativos e a todos os membros da comunidade escolar o obxectivo de traballar “a convivencia e a 
relación social e exercitarse na resolución pacífica de conflitos”. 

A normativa actual da Comunidade Autónoma de Galicia referida á convivencia escolar, é dicir, a actual Lei 
4/2011, do 30 de xuño, de convivencia e participación da comunidade educativa, no seu artigo 10, fai 
mención ao plan de convivencia e normas de convivencia, indicando a súa inclusión no proxecto educativo 
de cada centro (PEC). 

Así mesmo, o artigo 11 do Decreto 8/2015, do 8 de xaneiro, polo que se desenvolve a Lei 4/2011, do 30 de 
xuño, de convivencia e participación da comunidade educativa en materia de convivencia escolar, establece 
que o proxecto educativo de cada centro docente incluirá un plan de convivencia que recolla e desenvolva 
os fins e principios establecidos no artigo 3 da Lei 4/2011 e os regulados nas leis orgánicas sobre a materia. 
O devandito plan de convivencia integrará o principio de igualdade entre mulleres e homes e establecerá, 
sobre a base dun diagnóstico previo, as necesidades, obxectivos, directrices básicas de convivencia e 
actuacións, incluíndo a mediación na xestión dos conflitos, e conterá actuacións preventivas, reeducadoras 
e correctoras. 
 

Sección Segunda: Das condutas contrarias á convivencia e medidas de corrección. 

ART. 141.- CONDUTAS CONTRARIAS 

As condutas do alumnado que perturban a convivencia no centro poderán ser cualificadas como: 
 
1. Condutas contrarias ás normas de convivencia do centro, que serán consideradas como leves. 
 
2. Condutas gravemente prexudiciais para a convivencia no centro, que poderán ser consideradas como 
graves ou moi graves. 
 

ART. 142.- MEDIDAS CORRECTORAS 

As actuacións correctoras das condutas perturbadoras da convivencia, das que se informará ao Consello 
Escolar, recollidas no apartado anterior poderán ser: 
 
A. Actuacións inmediatas, aplicables en primeira instancia directamente polo profesorado presente, 
no uso das súas capacidades e competencias e tendo en conta a súa consideración de autoridade pública, a 
todas as condutas que perturban a convivencia no centro, de acordo cos artigos 131 e 136 deste 
Regulamento, co obxectivo principal do cesamento da conduta, podendo estar seguidas de medidas 
posteriores. 
B. Medidas posteriores: unha vez desenvolvidas as actuacións inmediatas, e tendo en conta a 
cualificación posterior da conduta de acordo co establecido no apartado anterior. Poderanse adoptar as 
seguintes medidas posteriores:  

a.  Medidas de corrección, ás que se refire o 132 e seguintes deste Regulamento.  
As medidas de corrección poderanse levar a cabo no caso de condutas cualificadas como contrarias 
ás normas de convivencia do centro, e consideradas como faltas leves. As medidas de corrección que 
se adopten serán inmediatamente executadas. 

b. Procedementos de acordo abreviado. 
Os procedementos de acordo abreviado teñen como finalidade axilizar as actuacións posteriores das 
condutas perturbadoras para a convivencia, reforzando o seu carácter educativo mediante a 
executividade inmediata.  Poderanse levar a cabo con calquera conduta perturbadora xa sexa a súa 
cualificación como contraria á convivencia no centro, e considerada como falta leve, ou gravemente 
prexudicial para a convivencia no centro, e considerada como falta grave ou moi grave, e 
concretaranse na apertura de procesos de mediación, procesos de acordo reeducativo e a aceptación 
inmediata de sancións. 
O acollemento a estes procedementos é voluntario e necesita do acordo das partes en conflito para 
o seu inicio, podendo ofrecerse e acollerse a eles todo o alumnado do centro. 

c.  Apertura de procedemento sancionador. 
No caso de condutas cualificadas como gravemente prexudiciais para a convivencia no centro, e 
consideradas como faltas graves ou moi graves que non se acolleran a un procedemento de acordo 
abreviado, procederase á apertura de procedemento sancionador, de conformidade co artigo 138 e 
seguintes deste Regulamento.  
Na apertura do procedemento sancionador terase en consideración as circunstancias que impediran 
a adopción dun procedemento de acordo abreviado». 

 

Sección Terceira: Aspectos Xerais 
 

Art. 143.- Criterios para a aplicación das actuacións correctoras.  

1. A comunidade educativa, e en especial o profesorado, ante as condutas do alumnado perturbadoras da 

convivencia no centro, aplicará as correccións que, no seu caso, correspondan. 

2. O alumnado non pode ser privado do exercicio do seu dereito á educación e, no caso da educación 

obrigatoria, do seu dereito á escolaridade. 

3. En ningún caso levaranse ao cabo correccións que menoscaben a integridade física ou a dignidade persoal 

do alumno. 

4. Nos casos en que fose necesario, realizarase a oportuna asistencia e orientación psicopedagóxica ás vítimas 

e ás persoas agresoras. 

5. Garantirase ao alumnado vítima de situacións de acoso escolar a protección da súa integridade e dignidade 

persoal e do seu dereito á educación, debendo primar sempre o interese da vítima sobre calquera outra 

consideración no tratamento destas situacións. Esta protección garantirase mediante medidas cautelares 

que impidan a ameaza, o control ou o contacto entre vítima e causantes da situación de acoso, sempre que 

sexa posible. 

6.- Para o caso de alumnado menor de idade non emancipado, as persoas proxenitoras ou representantes 

legais deste deberán ter puntual información sobre as correccións de condutas que lles afecten, nos termos 

previstos neste Regulamento. 

7.- Os criterios para a aplicación das actuacións correctoras son:  Lei 4 / 2011 do 30 de xuño, da Consellería 

de Cultura, Educación e Ordenación universitaria da Xunta de Galicia, que regula a convivencia e participación 

da comunidade educativa en materia de convivencia escolar e o decreto 8/2015, de 8 de xaneiro que 

desenvolve a devandita lei. 

a) As actuacións correctoras das condutas perturbadoras terán un carácter educativo e recuperador, 

debendo contribuír á mellora do proceso educativo do alumnado, a garantir o respecto aos dereitos e á 

mellora nas relacións de todos os membros da comunidade educativa.  

d) As actuacións correctoras deberán ser proporcionadas ás características da conduta perturbadora 

do alumnado e terán en conta o seu nivel académico e idade, así como as circunstancias persoais, familiares 

ou sociais que poidan ter incidido na aparición da devandita conduta. 

5.- As medidas de corrección que se leven a cabo sobre o incumprimento do deber de estudo durante o 

desenvolvemento da clase, dificultando a actuación do profesorado e do resto do alumnado e que, dada a 

súa reiteración, puidesen ser consideradas como condutas perturbadoras no ámbito escolar, deberán ir 

acompañadas polas actuacións de axuste curricular e as estratexias de traballo que se estimen necesarias 

por parte do profesorado. 

Art. 144.- Aspectos formais dos procedementos correctores  

1. No exercicio das funcións de corrección de condutas contrarias á convivencia, a constatación de feitos 

constitutivos de condutas gravemente prexudiciais para a convivencia deberán formalizarse por escrito, 

previa tramitación dos procedementos de corrección.  

2. O documento de constatación dos feitos elaborado polo profesorado considérase, excepto proba en 

contrario, acreditación suficiente destes e, polo tanto, contará coa presunción de veracidade de 

conformidade co establecido no artigo 11.2 da Lei 4/2011, de convivencia e participación da comunidade 

educativa e a Lei de autoridade do profesorado.  

3. As citacións ao alumnado ou, se fosen menores de idade non emancipados, tamén as persoas proxenitoras 

ou representantes legais destas, realizaranse por calquera medio de comunicación inmediato que permita 

deixar constancia fidedigna de terse realizado e da súa data. 

4. A resolución de procedementos sancionadores notificaranse á nai ou ao pai, ou ao titor legal do/a 

alumno/a, ou ao propio/a alumno/a, se fose maior de idade, nun prazo máximo de doce días lectivos desde 

que se tivo coñecemento dos feitos que deron lugar á incoación do procedemento, e comunicarase 

igualmente á Inspección Educativa. 

 

Art. 145.-  Ámbito das condutas a corrixir. 

1. A facultade de levar ao cabo actuacións correctoras sobre as condutas perturbadoras da convivencia 

estenderase ás ocorridas dentro do recinto escolar en horario lectivo, durante a realización de actividades 

complementarias ou extraescolares ou nos servizos de comedor e transporte escolar. 

2. Tamén poderán levarse ao cabo actuacións correctoras en relación con aquelas condutas do alumnado 

que, aínda que se realicen fóra do recinto escolar, estean directa ou indirectamente relacionadas coa vida 

escolar e afecten a algún membro da comunidade educativa. Todo isto sen prexuízo da obriga de poñer en 

coñecemento das autoridades competentes as devanditas condutas e de que puidesen ser sancionadas por 

outros órganos ou administracións no ámbito das súas respectivas competencias. 

 

Art.146.- Gradación das medidas correctoras e das sancións. 

1. A efectos da gradación das medidas de corrección e das sancións, considéranse circunstancias que atenúan 

a responsabilidade: 

a) O recoñecemento espontáneo da conduta, así como o pedimento de escusas e a reparación espontánea 

do dano producido xa sexa físico ou moral. 

b) A falta de intencionalidade. 

c) O carácter ocasional da conduta. 

d) Cando tralo proceso de mediación escolar que se leve a efecto, non poida chegarse a un acordo ou este 

non se poida cumprir por causas non imputables ao alumno infractor. 

e) Outras circunstancias de carácter persoal que poidan incidir na súa conduta. 

f) Aqueloutras que estableza a lexislación vixente. 

2. Aos mesmos efectos, considéranse circunstancias que agravan a responsabilidade: 

a) A premeditación. 

b) A reiteración. 

c) A incitación ou estímulo á actuación individual ou colectiva lesiva dos dereitos dos demais membros da 

comunidade educativa. 

d) A alarma social causada polas condutas perturbadoras da convivencia, con especial atención a aqueles 

actos que presenten características de acoso ou intimidación a outro/a alumno/a. 

e) A gravidade dos prexuízos causados ao centro ou a calquera dos integrantes da comunidade educativa. 

f) A publicidade ou xactancia de condutas perturbadoras da convivencia a través de aparellos electrónicos ou 

outros medios. 

g) Causar dano, inxuria ou ofensa aos compañeiros/as de menor idade ou aos recén incorporados ao centro. 

h) Calquera acto que entrañe ou fomente a violencia, a discriminación, o racismo, a xenofobia ou o 

menoscabo dos principios do Carácter Propio ou do Proxecto Educativo, tendo a mesma consideración se 

estas condutas son realizadas a través de medios electrónicos, telemáticos ou tecnolóxicos que teñan causa 

nunha relación que xurda no ámbito escolar. 

i) As condutas atentatorias contra os dereitos dos profesionais do centro, a súa integridade física e moral, a 

súa dignidade e a súa autoridade. 

j) A realización de forma colectiva. 

k) Aqueloutras que estableza a lexislación vixente. 

3. No caso de que concorran circunstancias atenuantes e agravantes ambas poderán compensarse cando a 

reiteración se refira á conduta especificada no artigo 125 5., as medidas a levar a cabo sobre a devandita 

conduta deberán contemplar a existencia, no seu caso, de programas específicos de actuación sobre as 

mesmas. 

Art. 147.- Responsabilidade e cooperación institucional. 

1. O alumnado que individual ou colectivamente cause danos de forma intencionada ou por neglixencia 

ás instalacións do centro ou ao seu material, así como aos bens e pertenzas de calquera membro da 

comunidade educativa, queda obrigado a reparar o dano causado ou facerse cargo do custo económico da 

súa reparación, nos termos previstos na lexislación vixente. 

2. Cando se incorra en condutas tipificadas como agresións físicas ou morais, haberá de repararse o 

dano moral causado mediante a presentación de escusas e o recoñecemento da responsabilidade dos actos, 

ben en público ou en privado, segundo corresponda pola natureza dos feitos, e de acordo co que determine 

a resolución que impoña a corrección da conduta. 

3. O alumnado que subtraia bens do centro ou de calquera membro da comunidade escolar deberá 

restituír o subtraído, de acordo coa lexislación vixente, sen prexuízo da corrección a que houbese lugar. 

4. O pai, a nai ou titores legais do/a alumno/a serán responsables civís nos termos previstos nas leis. 

5. Naqueles supostos nos que, unha vez levada ao cabo a corrección oportuna, o/a alumno/a siga 

presentando reiteradamente condutas perturbadoras para a convivencia no centro, este dará traslado, 

previa comunicación ao pai e a nai ou titores legais no caso de menores de idade, ás institucións públicas do 

ámbito sanitario, social ou doutro tipo, da necesidade de adoptar medidas dirixidas a modificar aquelas 

circunstancias persoais, familiares ou sociais do/a alumno/a que poidan ser determinantes da aparición e 

persistencia das devanditas condutas. 

6. As audiencias e comparecencias das nais e pais ou dos titores legais do alumnado menor de idade 

nos procedementos regulados neste Regulamento son obrigatorias e a súa desatención reiterada e 

inxustificada será comunicada ás autoridades competentes, a efectos da súa posible consideración como 

incumprimento dos deberes inherentes á patria potestade ou á tutela.  

7. Para o caso de comisión de condutas que se deriven en actos que puidesen ser constitutivos de delito 

ou falta penal, a Dirección do centro, a instancia propia ou de calquera membro da comunidade educativa, 

deberá poñelo en coñecemento da Administración educativa e dos corpos de seguridade correspondentes, 

ou do Ministerio Fiscal, sen prexuízo de tomar as medidas preventivas oportunas. 

 

Sección Cuarta: Condutas contrarias as normas de convivencia no centro. 

 Art. 148.- Cualificación.  

Considéranse condutas contrarias ás normas de convivencia as seguintes: 

 a) As manifestacións expresas contrarias aos valores e dereitos democráticos legalmente establecidos. 

b)  As accións de desconsideración, imposición de criterio, ameaza, ofensa, insulto e falta de respecto, en 

xeral, aos membros da comunidade educativa, sempre que non sexan calificadas como faltas. 

c) A falta de asistencia inxustificada a clase e/ou as faltas reiteradas de puntualidade, nos termos establecidos 

polas normas de convivencia. 

d) A incorrección na presenza, motivada pola falta de aseo persoal ou na indumentaria, que puidese provocar 

unha alteración na actividade do centro, tomando en consideración, en todo caso, factores culturais ou 

familiares. 

e) O incumprimento do deber de estudo durante o desenvolvemento da clase, dificultando a actuación do 

profesorado e do resto de alumnado. 

f)  O deterioro leve das dependencias do centro, do seu material ou de pertenzas doutros/as alumnos/as, 

realizado de forma neglixente ou intencionada. 

g) A utilización inadecuada de aparellos electrónicos. 

h) Calquera outra incorrección que altere o normal desenvolvemento da actividade escolar e non constitúa 

falta segundo o artigo 136 deste Regulamento. 

 i) Portar calquera obxecto, substancia ou produto expresamente prohibido polas normas do centro que sexa 

perigoso para a saúde ou integridade persoal do alumnado ou dos demais membros da comunidade 

educativa, ou que perturbe o normal desenvolvemento das actividades docentes, complementarias ou 

extraescolares, cando non constitúa conduta gravemente prexudicial para a convivencia. 

 

 

Art. 149.- Actuación inmediata 

1. As actuacións inmediatas teñen como obxectivo o cesamento da conduta perturbadora da 

convivencia, sen prexuízo da súa cualificación como conduta contraria ás normas de convivencia ou 

gravemente prexudicial para a convivencia no centro, ao obxecto de aplicar as medidas posteriores previstas 

neste Regulamento segundo artigo 125 2.b) 

2. As medidas de corrección que se poden adoptar no caso de condutas contrarias ás normas de convivencia 

do centro son as seguintes: 

a) Esixencia de petición pública ou privada de desculpas. 

b) Suspensión do dereito a permanecer no lugar onde se estea levando ao cabo a actividade durante o 

tempo que estime o/a profesor/a, quedando garantido, en todos os casos, o control do/a alumno/a e a 

comunicación posterior, en caso de ser necesario, ao Titor, Xefe de Estudos ou Director, respectivamente, 

segundo a natureza da falta. 

c) Amoestación pública ou privada, deixando constancia por escrito de telo realizado, e comunicación 

por escrito aos pais da amoestación. 

d) Modificación temporal do horario lectivo, tanto no referente á entrada e saída do centro como ao 

período de permanencia nel, por un prazo máximo de 15 días lectivos. 

e) Realización de tarefas que contribúan á mellora e desenvolvemento das actividades do centro ou, se 

procede, dirixidas a reparar o dano causado ás instalacións ou ao material do centro ou ás pertenzas doutros 

membros da comunidade educativa por un máximo de 5 días lectivos.  

f) Cambio de grupo do/a alumno/a por un máximo de 7 días lectivos.  

g) Suspensión do dereito a participar nas actividades extraescolares do centro por un período máximo 

de 15 días.  

h) Suspensión do dereito de asistir a determinadas clases por un período non superior a 3 días lectivos. 

Durante o devandito período quedará garantida a permanencia do alumno no centro, levando ao cabo as 

tarefas académicas que se lle encomenden.  

i) Suspensión temporal do dereito de asistencia ao centro por un período de até tres días lectivos. 

Durante o tempo que dure a suspensión, o alumnado realizará os deberes ou traballos que se determinen 

para evitar a interrupción no proceso formativo.  

 

Art. 150.- Órgano competente para a corrección e procedemento 

1. O profesorado da alumna ou alumno, oído este e dando conta á persoa que ocupe a Xefatura de 

Estudos no caso das medidas previstas nos apartados a), b), c) e f) do artigo 132 deste Regulamento. 

2. O Titor/a do alumno ou alumna, oído este e dando conta á persoa que ocupe a Xefatura de Estudos, 

no caso das medidas previstas nos apartados a), b), c) e f) en caso de ser fóra do horario lectivo, do artigo 

132 deste Regulamento. 

3. A Xefatura de Estudos ou a persoa titular da Dirección do centro, oídos o alumnado, e o seu 

profesor/a ou titor/a, no caso das medidas previstas nos apartados a), b), c), f) e g) do artigo 132 deste 

Regulamento. 

4. A persoa titular da Dirección do centro, oídos alumno/a e o seu profesor/a ou titor/a, no caso das 

medidas previstas nos apartados h), i) e j) do artigo 132 deste Regulamento. A imposición destas medidas 

correctoras comunicarase á nai ou ao pai ou titor/a legal do/a alumno/a antes de que estas se fagan efectivas, 

así como á Comisión de Convivencia do centro. 

5. O alumnado ao que se lle aplique as medidas correctoras dunha conduta contraria ás normas de 

convivencia relacionadas coa suspensión de asistencia a algunhas clases ou ao centro, no seu caso, se fosen 

menores non emancipados, as persoas proxenitoras ou representantes legais destes poderán mostrar o seu 

desacordo coa aplicación das mesmas, no prazo de dous días lectivos, mediante escrito dirixido á dirección 

do centro, que despois de analizar e valorar as alegacións presentadas, ratificará ou rectificará a medida 

correctora. 

Art. 151. Réxime de prescrición. 

As condutas contrarias ás normas de convivencia no centro prescribirán no prazo de 1 mes, contado a partir 

da data da súa comisión. Do mesmo xeito, as medidas correctoras impostas por estas condutas, prescribirán 

no prazo de 30 días desde a súa imposición. 

 

Sección Quinta: Condutas gravemente perxudiciais para a convivencia no centro. 

 Art. 152- Cualificación. 

 Son condutas gravemente prexudiciais para a convivencia no centro, e por iso, calificadas como faltas, as 

seguintes: 

a) A falta de respecto, indisciplina, inxurias, ofensas, ameaza e agresión verbal ou física, directa ou 

indirecta, ao profesorado, a calquera membro da comunidade educativa, e en xeral, a todas aquelas persoas 

que desenvolven a súa prestación de servizos no centro educativo. 

b) A suplantación de personalidade en actos da vida docente e a falsificación ou subtracción de 

documentos e material académico. 

c) O deterioro grave, causado intencionadamente, das dependencias do centro, do seu material ou dos 

obxectos e as pertenzas dos demais membros da comunidade educativa ou nas instalacións ou pertenzas das 

institucións coas que se relacione o centro. 

d) As actuacións e as incitacións a actuacións prexudiciais para a saúde e a integridade persoal dos 

membros da comunidade educativa do centro. 

e) A reiteración na comisión de condutas contrarias ás normas de convivencia no centro ou  o 

incumprimento das correccións impostas. 

f) As condutas que atenten contra a dignidade persoal doutros membros da comunidade educativa, 

que teñan como orixe ou consecuencia unha discriminación ou acoso baseado no xénero, a orientación ou 

identidade sexual, ou unha orixe racial, étnica, relixiosa, de crenzas ou de discapacidade, ou que se realicen 

contra o alumnado máis vulnerable polas súas características persoais, sociais ou educativas. 

g) As actuacións que constitúan acoso escolar, é dicir, calquera forma de vexación ou maltrato 

continuados no tempo dun alumno ou alumna por outro ou outra ou outros, xa sexa de carácter verbal, físico 

ou psicolóxico, incluído o illamento ou vacío social, con independencia do lugar onde se produza. Terán a 

mesma consideración as condutas realizadas a través de medios electrónicos, telemáticos ou tecnolóxicos 

que teñan causa nunha relación que xurda no ámbito escolar. 

h) A gravación, manipulación ou difusión por calquera medio de imaxes ou informacións que atenten 

contra o dereito á honra, á dignidade da persoa, á intimidade persoal e familiar e  á propia imaxe dos demais 

membros da comunidade educativa. 

i) As actuacións gravemente prexudiciais para a saúde e integridade persoal dos membros da 

comunidade educativa do centro ou a incitación a elas así como portar calquera obxecto, substancia ou 

produto gravemente perigoso para a saúde ou integridade persoal de calquera membro da comunidade 

educativa. En todo caso, reputarase indisciplina grave a resistencia ou a negativa a entregar os obxectos 

cando é requirido para iso polo profesorado. 

j) Os actos inxustificados dirixidos a impedir o normal desenvolvemento das actividades do centro ou 

atenten contra o Carácter Propio ou Proxecto Educativo. 

k) Os actos individuais ou colectivos de desafío á autoridade do profesorado e ao persoal de 

administración e de servizos 

l) Aquelas que se cualifiquen como tales pola lexislación vixente. 

  

Art. 153.- Corrección. 

 As condutas gravemente prexudiciais para a convivencia no centro poderán ser corrixidas mediante: 

a) Realización de tarefas que contribúan á mellora e desenvolvemento das actividades do centro ou, se 

procede, dirixidas a reparar o dano causado ás instalacións ou ao material do centro ou ás pertenzas doutros 

membros da comunidade educativa.   

b) Suspensión do dereito a participar nas actividades complementarias ou extraescolares do centro por un 

período superior a dúas semanas e inferior a un mes. 

c) Cambio de grupo do alumno/a. 

d) Suspensión do dereito de asistencia a determinadas clases ou a todas elas, por un período superior a 4 

días lectivos e dúas semanas, sen que iso comporte a perda do dereito á avaliación continua e entregando 

ao alumno un programa de traballo para o devandito período, cos procedementos de seguimento e control 

oportunos, co fin de garantir o devandito dereito. 

e) Suspensión temporal do dereito de asistencia ao centro por un período de entre catro días lectivos e un 

mes. Durante o tempo que dure a suspensión, o alumnado deberá realizar os deberes ou traballos que se 

determinen para evitar a interrupción no proceso formativo. 

f) Cambio de centro. A medida correctora de cambio de centro terá carácter excepcional e regularase de 

acordo a art 40 de lei 4/2011). 

h) Aqueloutras que determine a lexislación vixente. 

  

Art. 154.-Órgano competente e procedemento. 

1. A corrección de condutas gravemente prexudiciais para a convivencia do centro, require a 

instrución dun procedemento corrector e poderá realizarse mediante dous procedementos diferentes: 

conciliado ou común. 

2. Utilizarase un ou outro procedemento dependendo das características concretas da conduta 

que se vaia corrixir, das circunstancias en que se produza e da idade, as circunstancias persoais, familiares 

ou sociais do alumnado e os seus antecedentes en relación coa convivencia escolar. 

3. Correspóndelle á Dirección do centro decidir a instrución e o procedemento que se vai seguir en 

cada caso, previa recollida da necesaria información, esta información previa deberá estar realizada no prazo 

máximo de dous días lectivos desde que se tivo coñecemento dos feitos. 

4. A Dirección do centro informará ao profesorado titor do alumno corrixido e ao Consello Escolar 

das condutas gravemente prexudiciais para a convivencia que fosen corrixidas. 

5. No centro docente quedará constancia da corrección das condutas gravemente prexudiciais 

para a convivencia coa finalidade de apreciar a reincidencia de condutas, no seu caso. 

 Art. 155.-  Incoación do expediente sancionador ou instrución dun procedemento corrector: 

1. As condutas gravemente prexudiciais para a convivencia no centro só poderán ser sancionadas previa 

tramitación do correspondente procedemento. 

2. O procedemento iniciarase de oficio mediante acordo do Director do centro, a iniciativa propia ou a 

proposta de calquera membro da comunidade educativa, nun prazo non superior a dous días lectivos desde 

o coñecemento dos feitos. 

3. A incoación dos procedementos sancionadores formalizarase co seguinte contido: 

a) Feitos que motivan o expediente, data na que tiveron lugar, conduta gravemente prexudicial para a 

convivencia cometida e disposicións vulneradas. 

b) Identificación do alumno ou alumnos presuntamente responsables. 

c) Nomeamento dun instrutor docente e, no seu caso, cando a complexidade do expediente así o requira, 

dun secretario. Tanto o nomeamento do instrutor como o do secretario recaerá no persoal docente do 

centro, estando ambos sometidos ao réxime de abstención e recusación establecido na Lei 30/1992, do 26 

de novembro, de Réxime Xurídico das Administracións Públicas e do Procedemento Administrativo Común. 

O acordo de incoación conterá unha expresa referencia ao réxime de recusación. 

d) No seu caso, a posibilidade de acollerse aos procesos para a resolución de conflitos establecidos no 

capítulo 3 deste Regulamento. 

4. A incoación do procedemento comunicarase ao instrutor e, se o houber, ao secretario, e simultaneamente 

notificarase ao alumno e aos seus pais ou titores legais, cando este sexa menor de idade. Do mesmo xeito, 

comunicarase, de ser o caso, a quen propuxera a súa incoación e ao Inspector de educación do centro, a quen 

se manterá informado da súa tramitación. 

 

b).- Medidas cautelares ou correctoras provisionais. 

1. Por propia iniciativa ou a proposta do instrutor, o Director do Centro poderá adoptar motivadamente 

as medidas cautelares de carácter provisional que sexan necesarias para garantir o normal desenvolvemento 

da actividade do centro e asegurar a eficacia da resolución final que puidese recaer. As medidas cautelares 

poderán consistir no cambio temporal de grupo, ou na suspensión temporal da asistencia a determinadas 

clases, actividades complementarias ou extraescolares ou ao propio centro. 

2. Nos casos en que fose necesario, realizarase a oportuna asistencia e orientación ás vítimas e ás 

persoas agresoras. 

3. Garantiráselle ao alumnado vítima de situacións de acoso escolar a protección da súa integridade e 

dignidade persoal e do seu dereito á educación, debendo primar sempre o interese da vítima sobre calquera 

outra consideración no tratamento destas situacións. Esta protección garantirase mediante medidas 

cautelares que impidan a ameaza, o control ou o contacto entre vítima e causantes da situación de acoso. 

4. O período máximo de duración destas medidas será de 3 días lectivos. 

5. O tempo que permanecera o alumno suxeito á medida cautelar descontarase, de ser o caso, da 

sanción a cumprir. 

6. As medidas cautelares adoptadas serán notificadas ao alumno, e, se este é menor de idade, aos seus 

pais ou titores legais. O Director poderá revogar, en calquera momento, estas medidas. 

c).- Instrución. 

1. O instrutor/a, desde o momento no que se lle notifique o seu nomeamento, levará a cabo as actuacións 

necesarias para o esclarecemento dos feitos e a determinación das responsabilidades, formulando, no prazo 

de 5 días lectivos, un prego de cargos que conterá os seguintes extremos: 

a) Determinación dos feitos probados que se imputan ao alumno de forma clara e concreta. 

b) Identificación do alumno/a ou alumnos/as presuntamente responsables. 

c) No seu caso, circunstancias que reduzan ou acentúen a responsabilidade. 

d) Medidas correctoras ou sancións aplicables. 

e) Data de efecto da medida correctora. 

2. O prego de cargos ou proposta de resolución notificarase e dará audiencia ao alumno/a e aos seus pais/nais 

ou representantes legais se aquel fose menor, concedéndolle un prazo de tres días lectivos para alegar canto 

estime oportuno e propoñer a práctica das probas que á defensa dos seus dereitos ou intereses conveña. Se 

o instrutor/a acordara a apertura de período probatorio, este terá unha duración non superior a dous días. 

Na referida comparecencia poderán acceder a todo o actuado e do resultado estenderase acta. 

3. Concluída a instrución do expediente o instrutor/a redactará no prazo de dous días lectivos a proposta de 

resolución ben propoñendo a declaración de non existencia de infracción ou responsabilidade sobre os feitos 

ben apreciando a súa existencia, en cuxo caso, a proposta de resolución conterá os seguintes extremos: 

a) Feitos que se consideren probados e probas que o acreditaran. 

b) Cualificación da conduta ou condutas perturbadoras no marco do presente Regulamento. 

c) Alumno/a ou alumnos/as que se consideren presuntamente responsables. 

d) Sanción aplicable de entre as previstas no artigo 49 e valoración da responsabilidade do alumno/a, con 

especificación, se procede, das circunstancias  que a agraven ou atenúen. 

e) Data de efecto da medida correctora. 

f) Especificación da competencia da Dirección do centro para resolver. 

g) Posibilidade de solicitar ante o Consello Escolar, no prazo de dous días lectivos desde a recepción da 

resolución, a revisión da medida correctora imposta. 

4. O instrutor/a, acompañado do profesor/a-titor/a, dará audiencia ao alumno/a, e se é menor, tamén aos 

seus pais/nais ou representantes legais, para comunicarlles a proposta de resolución e pórlles de manifesto  

o expediente, concedéndolles un prazo de dous días lectivos para formular alegacións e presentar os 

documentos que estimen pertinentes. 

5. Recibidas polo instrutor/a as alegacións e documentos ou transcorrido o prazo de audiencia, elevará todo 

o expediente ao órgano competente para adoptar a súa resolución final. 

 

d).- Resolución. 

1. Corresponde á Dirección do centro, no prazo máximo de dous días lectivos desde a recepción do 

expediente, a resolución do procedemento sancionador.  

A Dirección do centro notificará por escrito ao alumno/a ou, de ser menor de idade non emancipado, ás 

persoas proxenitoras ou representantes legais deste a resolución adoptada no prazo dun día lectivo a partir 

da recepción da proposta da instrutora ou do instrutor, remitíndoa á Xefatura Territorial correspondente. 

2. A resolución debe conter os feitos imputados ao alumno/a, a falta que tales feitos constitúen e disposición 

que a tipifica, a sanción que se impón e os recursos que cabe interpoñer contra ela. 

3. A resolución notificarase ao alumno/a e, no seu caso, ás súas persoas proxenitoras ou representantes 

legais e ao membro da comunidade educativa que instou a iniciación do expediente, nun prazo máximo de 

vinte días lectivos desde a data de inicio do procedemento. 

4. Esta resolución, de conformidade co disposto no artigo 127.f) da Lei Orgánica 2/2006, do 3 de maio, de 

Educación, será comunicada ao claustro e ao Consello Escolar do centro quen, a instancia das persoas 

proxenitoras ou representantes legais, poderá revisar a decisión adoptada e propoñer, no seu caso, as 

medidas oportunas, no prazo máximo de cinco días lectivos. 

Se o/a instrutor/a do expediente forma parte do Consello Escolar do centro deberá absterse de intervir. 

5. Contra a resolución poderase presentar recurso de alzada ante a Dirección Provincial de Educación 

correspondente nos termos previstos nos artigos 114 e seguintes da Lei 30/1992, do 26 de novembro. 

6. A resolución non será executiva até que se resolva o correspondente recurso ou transcorra o prazo para a 

súa interposición. Porén, na resolución poderanse adoptar as medidas cautelares precisas para garantir a súa 

eficacia en tanto non sexa executiva. 

Art. 156.- Réxime de prescrición 

1. As condutas gravemente prexudiciais para a convivencia nos centros docentes, tipificadas neste decreto, 

prescriben aos catro meses da súa comisión. O prazo de prescrición comezará a contarse desde o día en que 

a conduta se leve ao cabo, salvo cando se trate dunha conduta continuada, en cuxo caso o prazo de 

prescrición non comezará a computarse mentres esta non cese. 

2. No caso das condutas gravemente prexudiciais para a convivencia, interromperá a prescrición a iniciación, 

con coñecemento do interesado, do procedemento para a corrección da conduta, reanudándose o cómputo 

do prazo de prescrición no caso de producirse a caducidade do procedemento. 

3. As medidas correctoras previstas para as condutas gravemente prexudiciais para a convivencia nos centros 

docentes prescriben ao ano da firmeza en vía administrativa da resolución que as impón. As medidas 

correctoras das condutas leves contrarias á convivencia prescriben aos catro meses da súa imposición. 

 

Capítulo 3.- Procedemento Conciliado: A mediación e os procesos de acordo 

reeducativo.  

Art. 157. Resolución conciliada. 

Dentro das medidas dirixidas a solucionar os conflitos provocados polas condutas dos alumnos perturbadoras 

da convivencia no centro, poderán levarse ao cabo actuacións de mediación e procesos de acordo 

reeducativo. 

De conformidade cos principios inspiradores do Carácter Propio e Proxecto Educativo do Centro, procurarase 

a resolución conciliada das alteracións graves de convivencia, a fin de evitar, sempre que sexa posible, a 

incoación de expedientes disciplinarios, buscando a función educativa e reparadora de todo proceso 

corrector. 

A adopción de correccións polas condutas previstas na normativa sobre convivencia esixirá con carácter 

preceptivo o trámite de audiencia ao alumno e á súa familia e o coñecemento polo profesor titor. As 

correccións así impostas serán inmediatamente executadas. 

Art. 158. Posta en práctica do procedemento conciliado.  

Para a posta en práctica das devanditas medidas, que en todo caso terán carácter voluntario, teranse en 

conta os seguintes aspectos: 

a) Cando se leven ao cabo en conflitos motivados por condutas perturbadoras cualificadas como contrarias 

ás normas de convivencia poderán ter carácter exclusivo ou conxunto con outras medidas de corrección de 

forma previa, simultánea ou posterior a elas. 

b) Cando se leven a cabo en conflitos xerados por condutas perturbadoras cualificadas como gravemente 

prexudiciais para a convivencia no centro e iniciarase a tramitación dun procedemento sancionador, este 

quedará provisionalmente interrompido cando o centro teña constancia expresa, mediante un escrito 

dirixido ao Director, de que o alumno/a ou alumnado implicado e os pais ou titores legais, no seu caso, 

aceptan as devanditas medidas así como a súa disposición a cumprir os acordos que se alcancen. Igualmente 

interromperanse os prazos de prescrición e as medidas cautelares, se as houbese. 

c)  Non se levarán a cabo no caso de condutas gravemente prexudiciais para a convivencia nas que concorran 

algunha das circunstancias agravantes da responsabilidade que se mencionan no artigo 129 2. deste 

Regulamento ou nos seguintes casos: 

a. Cando a persoa agraviada ou, para o caso do alumnado menor de idade non emancipado, as persoas 

proxenitoras ou representantes legais do mesmo non comuniquen a súa disposición a acollerse ao 

procedemento conciliado. 

b. Cando o alumno autor da conduta ou, de ser menor de idade non emancipado, as persoas 

proxenitoras ou representantes legais deste non comuniquen a súa disposición para acollerse ao 

procedemento conciliado. 

c. Cando xa se fixese uso deste procedemento de corrección durante o mesmo curso escolar, co mesmo 

alumno, para corrixir unha conduta semellante. 

d) Unha vez aplicada unha sanción, poderán levarse ao cabo actuacións de mediación e procesos de acordo 

reeducativo que, con carácter voluntario, terán por obxecto previr a aparición de novas condutas 

perturbadoras da convivencia escolar. 

e) Do mesmo xeito, e dadas as súas características, poderán desenvolverse, inclusive, con condutas non 

cualificadas como perturbadoras para a convivencia no centro. Neste caso terán o carácter de estratexias 

preventivas para a resolución de conflitos e poderán poñerse en práctica con todos os membros da 

comunidade educativa. 

f) O Plan de Convivencia incluirá as directrices para a creación dos Equipos de Mediación, as características 

do seu funcionamento e as pautas de actuación que se seguirán para derivar un caso de conflito cara á 

mediación. 

Art. 159. Clases de procedemento conciliado. 

1.- A mediación escolar. 

a) A mediación é unha forma de abordar os conflitos xurdidos entre dúas ou máis persoas, contando para iso 

coa axuda dunha terceira persoa denominada mediador. 

b) O principal obxectivo da mediación é analizar as necesidades das partes en conflito, regulando o proceso 

de comunicación na busca dunha solución satisfactoria para todas elas. 

2.- Os procesos de acordo reeducativo ou compromisos educativos para a convivencia. 

a) É unha medida dirixida a xestionar e solucionar os conflitos xurdidos pola conduta ou condutas 

perturbadoras dun alumno, levada a cabo mediante un acordo formal e escrito (compromiso educativo para 

a convivencia) , entre o centro, o alumno/a e os seus proxenitores ou titores legais, no caso de alumnado 

menores de idade, polo que todos eles adoptan libremente uns compromisos de actuación e as 

consecuencias que se derivarán do seu desenvolvemento. 

b) Estes procesos teñen como principal obxectivo cambiar as condutas do alumno/a que perturben a 

convivencia no centro e, en especial, aquelas que pola súa reiteración dificulten o seu proceso educativo ou 

o dos seus compañeiros/as. 

c)  Os procesos de acordo reeducativo teñen carácter voluntario. O alumnado e os proxenitores ou titores 

legais, no seu caso, exercitarán a opción de aceptar ou non a proposta realizada polo centro para iniciar o 

proceso. De todo isto deixarase constancia escrita no centro. 

d) Os acordos reeducativos levaranse ao cabo por períodos de 25 días lectivos. Este período comezará a 

contabilizarse desde a data da primeira reunión presencial das partes que interveñan no acordo. 

e) Nun compromiso educativo para a convivencia deberá figurar de forma clara e detallada, utilizando o 

Anexo III: 

i. Compromiso do alumno/a, no seu caso, as persoas proxenitoras ou representantes legais.  

ii. Actuacións de formación para a convivencia, prevención e de modificación de condutas, ás que se 

comprometen, persoalmente ou mediante a intervención de institucións, centros docentes ou persoas 

axeitadas.  

iii. Mecanismos de comunicación e coordinación co centro. 

f) A falta de cumprimento dos compromisos adquiridos por parte do alumno/a ou, no seu caso, das 

persoas proxenitoras ou representantes legais deste, determinará a aplicación inmediata das medidas 

correctoras polo procedemento común suspendidas. 

Art. 160.- Procedementos 

A regulación xurídica pola que se rexerán os procedementos conciliados recóllense nos artigos 45 e seguintes 

do Decreto 8/2015 do 7 de xaneiro, DOG de xaneiro sección 2ª Artigo 49 en relación ao procedemento 

conciliado. 

Utilizaranse os anexos establecidos  para conciliación e acordo reeducativo respectivamente. 

 

Capítulo 4.- Resto dos membros da comunidade educativa. Correccións. 
 

Art. 161.- Corrección da comunicadade educativa 

Sen prexuízo da regulación que se deriva do réxime específico da relación dos distintos membros da 

Comunidade Educativa coa Entidade Titular do Centro (laboral, civil, mercantil, canónica, etc.), a alteración 

da convivencia destes membros da Comunidade Educativa poderá ser corrixida pola Entidade Titular do 

Centro con: 

- Amoestación privada. 

- Amoestación pública. 

- Limitación de acceso a instalacións, actividades e servizos do centro.  

As correccións impostas ás persoas proxenitoras ou titores legais do alumnado requirirán a información ao 

Consello Escolar.  

Título IX:  Normas que garanten e posibilitan a comunicación entre 
alumnado ou as persoas proxenitoras ou titores legais co profesorado e 
intervención dos órganos de coordinación docentes ante incidencias. 
 

Art. 162.- Comunicacións con Familias 

As comunicacións estableceranse por medio dos comunicados da plataforma educativa ou mediante correo 

electrónico, segundo o procedemento indicado na mesma. 

As entrevistas concertadas polas familias serán establecidas mediante a plataforma educativa ou pola axenda 

do alumnado. 

O centro dispón no seu calendario anual de 1 día, tras a última avaliación, para recibir ás familias ou titores 

legais e atender as solicitudes que estimen oportunas. 

Art. 163.- Reclamacións  

Os órganos de coordinación docente, Xefaturas de Estudo e Departamentos Didácticos, publicarán de acordo 

coa normativa autonómica vixente as actuacións necesarias para garantir as reclamacións ás cualificacións. 

Art. 164.- Obxecto da reclamación. 

O alumnado ou as persoas proxenitoras ou representantes legais poderán reclamar contra as decisións e 

cualificacións que, como resultado do proceso de avaliación, se adopten ao finalizar un curso. 

Art. 165.- Motivos de impugnación. 

A reclamación só poderá basearse nalgún dos seguintes motivos: 

a) Inadecuación da proba proposta ao alumno/a en relación cos contidos da área ou materia sometida a 

avaliación e co nivel previsto na programación. 

b) Incorrecta aplicación dos criterios de avaliación establecidos, desviándose Criterios de Avaliación previstos 

na Proposta Curricular e garantidos polo currículo da lexislación vixente. 

Título X: Avaliación e modificación do RRI. 
 

Capítulo 1.- Procedemento. 
 

Art. 166.- Propostas da Comunidade Educativa 

Anualmente todos os colectivos que forman a comunidade educativa enchen unha enquisa para coñecer  a 

súa opinión sobre distintos aspectos do centro e poden formular as suxestións de modificación deste 

Regulamento, que crean oportunas, para facelas chegar  á Entidade Titular a través do Equipo Directivo. 

 

Capítulo 2.- Responsabilidades. 
 

Art. 167.- Equipo directivo e Entidade Titular 

O Equipo Directivo, asistido polas persoas que crea convenientes, valorará as suxestións de modificación 

recibidas e trasladará a análise das propostas á Entidade Titular (Consello de Misión).  

A Entidade Titular analizará as propostas de modificación. 

Título XI: Disposicións adicionais e finais. 

Disposicións Adicionais. 
Art. 168.- Disposición adicional primeira 

Sen prexuízo do sinalado no presente Regulamento, as relacións laborais entre a Entidade Titular e o persoal 

contratado regularanse pola súa normativa específica ou Convenio Colectivo Regulador. 

Igualmente rexerase pola súa normativa específica a representación dos traballadores na empresa. 

a. As disposicións do presente Regulamento, no que afectan ao ensino concertado, dítanse ao amparo 

do establecido nos artigos 54.3, 55 e 57 l) da Lei Orgánica 8/1985, de 3 xullo, reguladora do dereito á 

educación. 

b. No resto de materias e, ademais, respecto ao ensino non concertado, as restantes disposicións do 

presente Regulamento dítanse ao amparo do sinalado no artigo 25 da Lei Orgánica 8/1985, do 3 de xullo, 

reguladora do Dereito á Educación. 

 

Art. 169.- Disposición adicional segunda 

Aos relixiosos membros do Instituto dos Irmáns Maristas que presten os seus servizos no colexio como 

profesores seralles de aplicación o disposto na Disposición Adicional cuarta do Regulamento das Normas 

Básicas sobre Concertos Educativos, sen prexuízo do seu estatuto específico amparado pola Constitución,  os 

Acordos entre o Estado Español e a Santa Sede e na Lei Orgánica de Liberdade Relixiosa. 

Disposicións finais 
Art. 169.- Disposición final primeira 

O Titular informará do presente Regulamento ao Consello Escolar, ben porque proceda acomodalo a novas 

disposicións da autoridade competente, ben co fin de garantir a súa adecuación ás necesidades do centro. 

No comezo de cada curso escolar, deixarase constancia na acta da primeira reunión do Consello Escolar, dos 

cambios producidos no seu contido, por revisión do mesmo e reflectirase a motivación dos devanditos 

cambios. 

Art. 170.- Disposición final segunda 

O Equipo Directivo responsabilízase de aplicar este Regulamento e completar os artigos que precisen unha 

regulamentación máis detallada. 

 

Art. 171.- Disposición final terceira 

O presente Regulamento de Réxime Interno entrará en vigor o día posterior á información ao Consello Escolar 

do centro e manterase vixente mentres o centro estea incorporado ao réxime de concertos educativos. 

 

Art. 172.- Disposición final cuarta 

En canto aos datos persoais do alumnado ou, no seu caso, das persoas proxenitoras ou representantes legais 

destes/as, estarase ao disposto na disposición adicional vixésimo terceira da Lei orgánica 2/2006, do 3 de 

maio, de educación, e demais lexislación vixente de protección de datos de carácter persoal. 

ART. 173.- Disposición final Quinta: GARDA E ACOLLEMENTO 

As referencias deste decreto ás persoas proxenitoras ou titores legais entenderanse feitas ás persoas que 

posúen a garda ou o acollemento por resolución xudicial ou administrativa. 

ART. 174.- Disposición final sexta: PROPIEDADE INTELECTUAL 

O profesorado do centro respectará a Lei 21/2014, do 4 de novembro (BOE 5/11/2014) pola que se modifica 

o texto refundido da lei de propiedade intelectual, no seu artigo 32. 

 

ART. 175.- Disposición final septima: ANEXOS A ESTE REGULAMENTO 

o ANEXO I.- Normas de convivencia particulares vixentes para o cuso por etapas 

o ANEXO II.- Regulamento do comedor escolar. 

ANEXO I.- Normas de convivencia particulares vixentes para o cuso 

 

FUNCIONAMENTO XERAL NA EDUCACIÓN INFANTIL 

1. AUSENCIAS E RETRASOS: A comunicación de ausencias ou  Retrasos será a través da plataforma do 
centro. As familias podedes xustificalas a través da mesma, preferentemente aos titores. No caso dalgún 
imprevisto tamén podedes chamar ao centro. 

2. SAÍDAS DO CENTRO DOS ALUMNOS EN CASO DE ENFERMIDADE: As familias recolleran aos seus fillos 
na portería do centro. En ningún caso permitirase que os alumnos saían sos do centro. A persoa que veña a 
recollelo deberá asinar nun rexistro de saída. 

3. SAÍDAS E ENTRADAS DAS FAMILIAS AO CENTRO ESCOLAR: a entrada e saídas dos nenos realizarase 
polo pavillón, pero as familias non poderán acceder ao mesmo. As familias non poderán acceder co coche, 
aquelas familias con circunstancias especiais deben pasar pola Dirección do centro para solicitar o permiso 
de entrada no recinto escolar. Este renovarase anualmente ao comezo do curso.  

4. ATENCIÓN ÁS FAMILIAS: As entrevistas tanto co profesorado, como titores, xefatura de estudos e 
Dirección poderán ser presenciais ou telefónicas. 

As entrevistas con Dirección, Administración e/ou Secretaría serán con cita previa. A cita previa pode 

solicitarse a través da plataforma de comunicación ou do teléfono do centro. 

En caso de non poder acudir a unha cita previamente concertada deberán anulala telefonicamente en 

portería ou pola plataforma con suficiente antelación. 

Como norma xeral os problemas que poidan xurdir resolveranse sempre en primeira instancia co profesor en 

cuestión, logo co titor/a, e despois ca Xefatura de Estudios ou Dirección.  

 

5. PLATAFORMA DIXITAL: A plataforma dixital ten como obxectivo manter informadas ás familias do 

rendemento académico e comportamento e actitude na aula dos seus fillos/as. Tamén se empregará como 

medio de comunicación entre o centro e a familia e viceversa. 

A clave para acceder á plataforma dixital entregarase as familias novas ao inicio de curso. En caso de extravío 

comunicarse con Secretaría para que se lle facilite unha nova. 

Dende o centro recoméndase que as claves da plataforma dixital sexan de uso único e exclusivo das familias. 

Non é convinte que terceiras persoas accedan a esta plataforma (gabinetes psicopedagóxicos externos, 

profesores de clases particulares...) pola confidencialidade da información que nela se manexa. 

 

6. SAÍDAS COMPLEMENTARIAS: para as actividades complementarias programadas as titoras 

informarán con antelación a través dun comunicado na PSP ou mediante circular. 

 

7. USO DO PAVILLÓN E A FINCA TRAS O FIN DA XORNADA ESCOLAR: Non está permitido usar estes 

espazos fora da xornada lectiva. 

 

8. ADMINISTRACIÓN MEDICAMENTOS: O centro escolar non administrará medicamentos por norma 

xeral, salvo que a familia cubra a autorización pertinente en portería e engada a prescripción médica. 

9. ANIMAIS NO RECINTO ESCOLAR: Queda prohibida a entrada de animais no recinto escolar. De 

incumprir esta norma a responsabilidade de calquera incidente será do dono do animal. 

 

10. PROHIBICIÓN DE FUMAR DENTRO DO RECINTO DO CENTRO ESCOLAR: Ley 42/2010 de 30 diciembre 

2010. Prohibido fumar nos centros docentes e formativos. 

 

11.  CELEBRACIÓN DE CUMPREANOS: Soamente poderán traer 3 caramelos masticables para repartir aos 

compañeir@s. Soamente repartiranse invitacións na aula se son para todos os nenos e nenas. 

 

12.  VESTIMENTA: O alumnado de educación infantil deberá traer todos os luns o mandilón do colexio e 

levalo para lavar e revisalo(botóns, cinta de colgar, petos,...) o venres.  

O mandilón debe traer o nome e a cinta para poder colgalo no colgadoiro.   

Os días que hai psicomotricidade deben traer  chándal. (O do colexio non é obrigatorio en infantil). 

Como norma xeral para todo o centro non se traerán equipaxes, camisetas ou chándal deportivo de clubes.  

Non se permitirá o uso de roupa con slogans, frases ou símbolos que contradigan os valores educativos do 

centro. 

 

14.  MATERIAL E LIBROS DE TEXTO: Todo o material ten que vir con nome (4 e 5 anos) e foto en 3 anos. 

O material escolar non pode ser fotocopiado. RD 1/1996 de 12 de abril, lei da propiedade intelectual. 

 

15.  XOGOS E XOGUETES:   Como norma xeral queda prohibido traer xoguetes a clase.  

Non se poderán introducir no recinto do colexio patíns, patinetes, etc. 

 

16.  MERENDAS: No recreo os nenos tomarán a merenda que traian da casa.  Os martes traerán lácteos 

e os venres froita que deberá vir preparada para que o alumnado poida tomala de xeito autónomo. 

Recoméndase merendas saudables. 

 

17.  RECOLLIDA DO ALUMNADO: Aquelas familias que deleguen a recollida do seu fillo/a, deberán de 

presentar previamente, a autorización oportuna por escrito coa fotocopia do D.N.I. das persoas autorizadas. 

En casos de separación ou divorcio deberán axustarse ao estipulado no convenio regulador e traer copia do 

mesmo ao centro.  

 

18. ENFERMIDADES E ACCIDENTES: En caso de que o seu fillo/a padeza algunha enfermidade crónica (asma, 

alerxias...) é necesario que avisen á súa titora ao inicio de curso e achegar o informe médico actualizado. 

En caso de accidente ou de urxencia médica, o colexio dispón dun seguro concertado cun centro médico que 

as familias aproban ou rechazan como servizo complementario de centro. 

 

FUNCIONAMENTO XERAL NA EDUCACIÓN PRIMARIA 

 
1. AUSENCIAS E RETRASOS: A comunicación de ausencias ou retrasos será a través da plataforma do centro. 
As familias podedes xustificalas a través da mesma, preferentemente aos titores, por iso é fundamental que 
sexades vos os usuarios da plataforma e non os vosos fillos. No caso dalgún imprevisto tamén podedes 
chamar ao centro. 

2. SAÍDAS DO CENTRO DOS ALUMNOS EN CASO DE ENFERMIDADE: As familias recolleran aos seus fillos na 
portería do centro. En ningún caso permitirase que os alumnos saían sos do centro. A persoa que veña a 
recollelo deberá asinar nun rexistro de saída. 
 
3. SAÍDAS E ENTRADAS AO CENTRO ESCOLAR: So se poderá acceder ao centro educativo a partir das 9:00 
h.  Tanto nas  saídas como nas entradas as familias non poderán acceder aos patios do centro. 
Non poderán acceder co coche, aquelas familias con circunstancias especiais deben pasar pola Dirección do 
centro para solicitar o permiso de entrada no recinto escolar. Este renovarase anualmente ao comezo do 
curso. 
  
4. ATENCIÓN ÁS FAMILIAS: As entrevistas tanto co profesorado, como titores, xefatura de estudos e 
Dirección serán presenciais ou por teléfono. 
As entrevistas con Dirección, Administración e/ou Secretaría serán con cita previa. A cita previa pode 
solicitarse a través da plataforma de comunicación ou do teléfono do centro. 
En caso de non poder acudir a unha cita previamente concertada deberán anulala telefonicamente en 
portería ou pola plataforma con suficiente antelación. 
Como norma xeral os problemas que poidan xurdir resolveranse sempre en primeira instancia co profesor 
en cuestión, logo co titor/a, e despois ca Xefatura de Estudios ou Dirección.  
 
5. AXENDA: A axenda ten como finalidade favorecer o autocontrol do alumnado, estimular o hábito de 
traballo e axilizar o seguimento por parte da familia.  A primeira a regala o colexio pero se se perde ou 
deteriora terán que mercar unha no centro. É de uso obrigatorio para o alumnado. 

 
6. PLATAFORMA DIXITAL: A plataforma dixital ten como obxectivo manter informadas ás familias do 
rendemento académico e comportamento e actitude na aula dos seus fillos/as. Tamén se empregará como 
medio de comunicación entre o centro e a familia e viceversa. 
A clave para acceder a plataforma dixital entregarase as familias novas ao inicio de curso. En caso de extravío 
comunicarse con Secretaría para que se lle facilite unha nova. 
Dende o centro recoméndase que as claves da plataforma dixital para os proxenitores ou titores, sexan de 
uso único e exclusivo das familias. Non é convinte que o alumnado acceda a esta información nin tampouco 
terceiras persoas (gabinetes psicopedagóxicos externos, profesorado de clases particulares...) pola 
confidencialidade da información que nela se manexa.  
 
7. CORREO INSTITUCIONAL: É de uso obrigatorio para todo o alumnado do centro. As familias de 4º de EI 
ata 4º de EP utilizarán os correos institucionais do alumnado. A partir de 5º de EP será o alumnado quen 
xestionará o correo institucional. As familias deben asinar a política de uso dos enderezos electrónicos para 
poder utilizalos.  
 
8. SAÍDAS COMPLEMENTARIAS: No formulario de matrícula as familias asinastes unha autorización xeral 
para aquelas saídas complementarias que se realicen dentro do concello. Para o resto de actividades 
complementarias enviarase unha autorización específica. 
 
9. USO DO PAVILLÓN E A FINCA TRAS O FIN DA XORNADA ESCOLAR: Non está permitido usar estes espazos 
fora da xornada lectiva. 
 
10.  ADMINISTRACIÓN MEDICAMENTOS: O centro escolar non administrará medicamentos por norma 
xeral, salvo que a familia cubra a autorización pertinente en portería e engada a prescrición médica. 
 

11. ANIMAIS NO RECINTO ESCOLAR: Queda prohibida a entrada de animais no recinto escolar.   De 
incumprir esta norma a responsabilidade de calquera incidente será do dono do animal. 

12. PROHIBICIÓN DE FUMAR DENTRO DO RECINTO DO CENTRO ESCOLAR: Ley 42/2010 de 30 diciembre 
2010. Prohibido fumar nos centros docentes e formativos. 
 
13. CELEBRACIÓN DE CUMPREANOS: O alumnado so poderán repartir invitacións na clase no caso de 
que estas inclúan a todos os alumnos/as. Poden repartir uns caramelos. 
14. VESTIMENTA: Recomendamos marcar a roupa co nome do alumno/a. O uniforme ten un carácter 
voluntario, si é obrigatorio o uso do chándal do colexio.   
Como norma xeral para todo o centro non se traerán equipaxes, camisetas ou chándal deportivo de clubes. 
Non se permitirá o uso de roupa con slogans, frases ou símbolos que contradigan os valores educativos do 
centro. 
Non se poderán empregar gorras, capuchas, sombreiros... durante as clases. 
 
15. XOGUETES NO COLEXIO: Como norma xeral queda prohibido traer xoguetes a clase. Non se poderán 
introducir no recinto do colexio bicicletas, patíns, patinetes, etc. 
No tempo do comedor si se poderán empregar. Exemplo:  albúms de cromos, nunca xoguetes electrónicos 
(nintendo, PSvita ...). 
 
16. MERENDAS: Para traballar no desenvolvemento dunha correcta educación nutricional, lembrade 
que os nenos e nenas deben almorzar ben e traer para o tempo de recreo alimentos o máis saudables 
posible (froita, bocadillos…), evitando a bollería industrial.  

 
17. MATERIAL E LIBROS DE TEXTO: Necesario forrar os libros de texto e poñerlle o nome dos 
alumnos/as. 
Non poderá fotocopiarse os libros de texto ou caderniños. RD 1/1996 de 12 de abril, lei da propiedade 
intelectual. 
 
 
18. ENFERMIDADES E ACCIDENTES: En caso de que o seu fillo/a padeza algunha enfermidade crónica 
(asma, alerxias...) é necesario que avisen ao seu mestre/a ao inicio de curso e a ser posible cun informe 
médico actualizado. 

En caso de accidente ou de urxencia médica, o colexio dispón dun seguro concertado cun centro médico que 

as familias aproban ou rechazan como servizo complementario de centro. 

 
19. USO DA MÁSCARA: Recoméndase o uso da máscara ás persoas que presenten sintomatoloxía 
compatible coa COVID.  

 

FUNCIONAMENTO XERAL NA EDUCACIÓN SECUNDARIA 

 

1. AUSENCIAS E RETRASOS:  
As ausencias deben ser xustificadas polos pais/nais/titores legais, por escrito, telefonicamente ou a través da 
plataforma de comunicación. 
 
2. SAÍDAS DO CENTRO DO ALUMNADO EN CASO DE ENFERMIDADE  OU OUTROS MOTIVOS:  
As familias recollerán aos seus fillos/as na portería do centro. En ningún caso permitirase que o alumnado 
saía so do centro. A persoa que veña a recollelo deberá asinar nun rexistro de saída. 
 
3. SAÍDAS E ENTRADAS DAS FAMILIAS AO CENTRO ESCOLAR:  
O alumnado da ESO sairá ao final da xornada sen necesidade de que as súas familias os recollan nas clases. 
Estas para calquera aviso dirixiranse á portería do Centro. 

As familias como norma xeral non poderán acceder co coche ao centro, salvo que por circunstancias especiais 
sexan autorizadas pola dirección do centro. Este permiso renovarase anualmente ao comezo do curso. 
Aquelas as que se lle permite acceder ao centro en coche  acompañarán ao seu fillo/a a portería. 
 
4. AUTORIZACIÓN DAS FAMILIAS PARA AS SAÍDAS COMPLEMENTARIAS:  
No documento de autorizacións asinado na formalización de matrícula son autorizadas aquelas saídas 
complementarias que se realicen dentro do concello. Para o resto de actividades complementarias se lle 
enviará unha autorización específica. 
O alumnado que non asista a ditas actividades terán a obriga de asistir ao centro. 
 
5. ATENCIÓN ÁS FAMILIAS:  
Como norma xeral os problemas resolveranse sempre en primeira instancia co titor/a, e despois coa 
xefatura de estudios ou dirección. So se atenderá as familias con cita previa, para temas puntuais deben 
dirixirse a portería quen pasará aviso ao mestre interesado ou notificarllo pola plataforma. En caso de non 
poder acudir a unha cita previamente concertada deberán anulala telefonicamente en portería ou pola 
plataforma con suficiente antelación. 
A axenda do alumnado ten como finalidade favorecer e estimular o hábito de traballo persoal. A primeira 
regálaa o colexio pero se se perde ou deteriora terán que mercar unha no centro. É de uso obrigatorio para 
o alumnado.  
A plataforma dixital ten como obxectivo manter informadas ás familias do rendemento académico e 
comportamento e actitude na aula dos seus fillos/as. Tamén se empregará como medio de comunicación 
entre o centro e a familia e viceversa. 
A clave para acceder a plataforma dixital entregaráselle as familias novas ao inicio de curso. En caso de 
extravío dirixirse a secretaría para que se lle facilite unha nova. 
Dende o centro recoméndase que as claves da plataforma dixital sexan de uso único e exclusivo dos pais/nais. 
Non é convinte que accedan a esta plataforma terceiras persoas (gabinetes psicopedagóxicos externos, 
profesores de clases particulares...) pola confidencialidade da información que nela se manexa. O alumnado 
ten a súa propia credencial para o uso académico da plataforma. 
 
6. USO DO PAVILLÓN E A FINCA TRAS O FIN DA XORNADA ESCOLAR:  
Os días que haxa actividades extraescolares no pavillón o alumnado que non sexa da actividade programada 
terá que deixar libre o espazo. Os demais días poden permanecer ata ás 6 da tarde sempre que estean 
acompañados dun adulto e facéndose responsable este do actos do alumno/a. Soamente permítese 
empregar o campo de fútbol, o bosque e o patio da ESO. 
 
7. ADMINISTRACIÓN MEDICAMENTOS:  
O centro escolar non administrará medicamentos por norma xeral, salvo que a familia cubra a autorización 
pertinente en portería e engada a prescrición médica. 
 
8. ANIMAIS NO RECINTO ESCOLAR:  
Queda prohibida a entrada de animais no recinto escolar.   De incumprir esta norma a responsabilidade de 
calquera incidente será do dono do animal. 
 
9. PROHIBICIÓN DE FUMAR DENTRO DO RECINTO DO CENTRO ESCOLAR:  
Lei 42/2010 de 30 decembro 2010. Prohibido fumar nos centros docentes e formativos. 
 
10. CELEBRACIÓN DE CUMPREANOS:  
O alumnado so poderá repartir invitacións na clase no caso de que estas inclúan a toda a clase. 
So permitirase traer caramelos  ou unha lambetada envasada individualmente para repartir na clase.   

11. VESTIMENTA:  
O uniforme do colexio ten un carácter voluntario.  O chándal do colexio é obrigatorio no día de educación 
física. 
Como norma xeral para todo o centro non se traerán equipaxes, camisetas ou chándal deportivo de clubes.  
Non se permitirá o uso de roupa con slogans, frases ou símbolos que contradigan os valores educativos do 
centro. 
Non se poderán empregar gorras, capuchas, sombreiros... durante as clases. 
Non se poderá usar roupa de praia,  nin “chanclas”... 
 
12. MATERIAL E LIBROS DE TEXTO: Recomendamos forrar os libros de texto con forro non adhesivo e 
poñerlles o nome nunha etiqueta. Non poderán fotocopiarse os libros de texto ou caderniños. RD 1/1996 de 
12 de abril, lei da propiedade intelectual. 
Os libros obtidos coa axuda da Xunta comportan a obriga de conservalos en bo estado, así como de 
incorporalos, ao rematar o curso escolar a un fondo solidario que se constituirá no centro (banco de libros), 
que permita a súa reutilización nos seguintes cursos académicos como medida que favoreza o 
establecemento dun sistema de socialización do seu uso. 
 
13. USO DE APARELLOS ELECTRÓNICOS E MÓBILES:  
Non está permitido o uso de teléfonos móbiles, cámaras fotográficas, gravadoras, MP3 e outros dispositivos 
semellantes durante o período lectivo, que inclúe clases, actividades complementarias e extraescolares e 
recreos, co fin de evitar perdas e para fomentar a interacción cos compañeiros e compañeiras. Cando 
calquera profesor/a detecte o uso ou manipulación, requisará o dispositivo e depositaralo na xefatura de 
estudios ata que o seu pai ou nai ou titor/a o recolla. 
No caso de que nalgunha actividade lectiva o centro autorice o uso dalgún dispositivo electrónico, os 
pais/nais serán informados con anterioridade, e o seu uso estará restrinxido unicamente a actividade 
proposta. 
 
14. ENFERMIDADES E ACCIDENTES:  
En caso de que o seu fillo/a padeza algunha enfermidade crónica (asma, alerxias...) é necesario que avisen 
ao seu titor/a ao inicio de curso e a ser posible cun informe médico actualizado. 
En caso de accidente ou de urxencia médica, o colexio dispón dun seguro concertado cun centro médico (que 
as familias aproban ou rechazan como servizo complementario de centro), ao cal levarase ao neno/a coa 
maior rapidez previo aviso a súa familia, sempre e cando podamos localizalos. Nos cursos de 3º e 4º ESO 
acudirase ao SERGAS. En caso de urxencia vital acollerase ao asinado na matriculación. 

ANEXO II.- Regulamento do comedor escolar. 

O Servizo de Comedor Escolar inclúe a prestación de comidas e as tarefas de atención ao alumnado. A súa 

función é educativa, ao igual que todos os servizos que presta o Centro. O persoal encargado da atención e 

coidado do alumnado depende da empresa JARDANAY. 

A comida elabórase na cociña do colexio, con produtos frescos seleccionados para ofrecer un menú saudable 

e equilibrado. Ademais do noso menú xeral, respondemos ás necesidades de dietas específicas. 

As normas que regulan o Servizo de Comedor son as seguintes: 

 1. Os menús informaranse trimestralmente a través da plataforma educativa e dos taboleiros de anuncios 

físicos do centro. 

2. Polo carácter educativo do servizo, o alumnado consumirá todos os alimentos que se sirvan cada día nas 

cantidades adecuadas á súa idade e necesidades. 

3. Calquera alerxia ou intolerancia alimentaria deberá ser comunicada á secretaría ou á administración do 

centro mediante certificado médico. 

4. O alumnado estará acompañado dos monitores que os atenden e favorecen hábitos de saúde, respecto 

aos demais e normas de civismo: estar ben sentado, empregar correctamente os cubertos, comer coa boca 

pechada, non tirar comida, limpar a boca e as mans cunha servilleta, falar en voz baixa, non levantarse da 

mesa e atender as instrucións que se lles dean. 

5. Ao comezo do curso, o alumnado levará ao colexio unha bolsa de aseo con cremalleira e no seu interior 

un cepillo de dentes e pasta de dentes. A bolsa de aseo debe estar ben identificada co nome do alumno/a e 

do curso. O cepillo de dentes renovarase trimestralmente. 

6. Non está permitido sacar ningún tipo de alimento fóra do comedor. 

7. Durante o horario de servizo do comedor ninguén poderá abandonar o Centro sen estar acompañado dos 

proxenitores ou titores e/ou ter avisado previamente por escrito. 

8. O persoal de comedor será tratado correctamente en todo momento, dirixíndose a eles de forma educada 

e amable, e en ningún caso de forma irrespectuosa ou desconsiderada. 

9. Serán motivo de baixa temporal no Servizo de Comedor determinadas condutas contrarias ás normas 

contidas no Regulamento de Réxime Interno do Centro e outras, por causas ou circunstancias que afecten á 

saúde. 

A modo de exemplo, indícanse os seguintes: 

∙ Non seguir as indicacións do persoal do Servizo de Comedor Escolar de forma reiterada. 

∙ Falta de respecto aos compañeiros/as ou ao persoal e calquera falta grave contra a convivencia. 

∙ Deterioro ou mal uso das instalacións, do material ou do mobiliario. 

∙ Ausencia ao recinto escolar sen autorización e/ou sen ir acompañados dos seus pais ou titores. 

10. O persoal encargado do comedor levará un rexistro das incidencias que se remitirá quincenalmente ás 

Xefaturas de Estudos do centro. Este comunicará por escrito en forma de aviso ou advertencia ás familias ou 

titores, así como o motivo e hora da retirada do comedor. 

11. O alumnado que se inscriba de forma habitual en días alternos da semana ou por semanas alternas no 

servizo de comedor só poderá modificar o día de asistencia comunicándoo  cun día de antelación.  

12. Cando exista algún problema ou consulta relevante que transmitir á familia, un membro do Equipo 

Directivo  ou administración porase en contacto telefónico cos proxenitores ou titores legais. 

13. Calquera incidencia ou consulta por parte das persoas proxenitoras ou titores legais deberá realizarse 

directamente á dirección ou administración do centro e nunca ao persoal de comedor. 

14. O non pagamento de calquera taxa durante máis de 15 días será motivo de cancelación no Servizo de 

Comedor. 

 

 

 

 


